
Utpatti 1 Genesis 1

! Aadi mein Parmeshwar ne aakaash aur prithvi ki srishti ki.

2 Aur prithvi bedaul aur sunsaan padi thi; aur gahre jal ke oopar andhiyara tha: tatha Parmeshwar

ka aatma jal ke oopar mandalata tha.
® Tab Parmeshwar ne kaha, ujiyala ho: to ujiyala ho gaya.

4 Aur Parmeshwar ne ujiyale ko dekha ki achchha hai; aur Parmeshwar ne ujiyale ko andhiyare se

alag kiya.

®> Aur Parmeshwar ne ujiyale ko din aur andhiyare ko raat kaha. Tatha saanjh hui phir bhor huaa. Is

prakaar pahila din ho gaya.
® Phir Parmeshwar ne kaha, jal ke beech ek aisa antar ho ki jal do bhaag ho jaye.

" Tab Parmeshwar ne ek antar karke uske neeche ke jal aur uske oopar ke jal ko alag alag kiya; aur
vaisa hi ho gaya.

8 Aur Parmeshwar ne us antar ko aakaash kaha. Tatha saanjh hui phir bhor huaa. Is prakaar doosra
din ho gaya.

° Phir Parmeshwar ne kaha, aakaash ke neeche ka jal ek sthaan mein ikattha ho jaye aur sookhi

bhoomi dikhai de; aur vaisa hi ho gaya.

10 Aur Parmeshwar ne sookhi bhoomi ko prithvi kaha; tatha jo jal ikattha huaa usko usne samudra

kaha: aur Parmeshwar ne dekha ki achchha hai.

" Phir Parmeshwar ne kaha, prithvi se hari ghaas, tatha beej vale chhote chhote ped, aur phaldai
vriksh bhi jinke beej unhi mein ek ek ki jati ke anusaar hote hain prithvi par ugein; aur vaisa hi

ho gaya.

12 To prithvi se hari ghaas, aur chhote chhote ped jin mein apni apni jati ke anusaar beej hota hai,
aur phaldai vriksh jinke beej ek ek ki jati ke anusaar unhi mein hote hain uge; aur Parmeshwar
ne dekha ki achchha hai.

13 Tatha saanjh hui phir bhor huaa. Is prakaar teesra din ho gaya.

14 Phir Parmeshwar ne kaha, din ko raat se alag karne ke liye aakaash ke antar mein jyotiyan hon;

aur ve chinhon, aur niyat samyon, aur dinon, aur varshon ke karan hon.

15 Aur ve jyotiyan aakaash ke antar mein prithvi par prakaash dene vali bhi thahrein; aur vaisa hi

ho gaya.

16 Tab Parmeshwar ne do badi jyotiyan banai; un mein se badi jyoti ko din par prabhuta karne ke

liye, aur chhoti jyoti ko raat par prabhuta karne ke liye banaya: aur taragan ko bhi banaya.

7 Parmeshwar ne un ko aakaash ke antar mein isliye rakha ki ve prithvi par prakaash dein,



18 Tatha din aur raat par prabhuta karein aur ujiyale ko andhiyare se alag karein: aur Parmeshwar
ne dekha ki achchha hai.

19 Tatha saanjh hui phir bhor huaa. Is prakaar chautha din ho gaya.

20 Phir Parmeshwar ne kaha, jal jeevit praniyon se bahut hi bhar jaye, aur pakshi prithvi ke oopar

aakaash ke antar mein udein.

21 Isliye Parmeshwar ne jati jati ke bade bade jal-jantuon ki, aur un sab jeevit praniyon ki bhi srishti
ki jo chalte phirte hain jin se jal bahut hi bhar gaya aur ek ek jati ke udne vale pakshiyon ki bhi

srishti ki: aur Parmeshwar ne dekha ki achchha hai.

22 Aur Parmeshwar ne yah kahke unko aasheesh di, ki phoolo-phalo, aur samudra ke jal mein bhar

jao, aur pakshi prithvi par badhein.
23 Tatha saanjh hui phir bhor huaa. Is prakaar panchvan din ho gaya.

24 Phir Parmeshwar ne kaha, prithvi se ek ek jati ke jeevit prani, arthaat gharelu pashu, aur rengne

vale jantu, aur prithvi ke vanapshu, jati jati ke anusaar utpann hon; aur vaisa hi ho gaya.

%5 So Parmeshwar ne prithvi ke jati jati ke van pashuon ko, aur jati jati ke gharelu pashuon ko, aur
jati jati ke bhoomi par sab rengne vale jantuon ko banaya: aur Parmeshwar ne dekha ki achchha
hai.

26 Phir Parmeshwar ne kaha, ham manushya ko apne swaroop ke anusaar apni samanta mein
banayen; aur ve samudra ki machhliyon, aur aakaash ke pakshiyon, aur gharelu pashuon, aur

sari prithvi par, aur sab rengne vale jantuon par jo prithvi par rengte hain, adhikaar rakhein.

27 Tab Parmeshwar ne manushya ko apne swaroop ke anusaar utpann kiya, apne hi swaroop ke

anusaar Parmeshwar ne usko utpann kiya, nar aur nari karke usne manushyon ki srishti ki.

28 Aur Parmeshwar ne un ko aasheesh di: aur un se kaha, phoolo-phalo, aur prithvi mein bhar jao,
aur usko apne vash mein kar lo; aur samudra ki machhliyon, tatha aakaash ke pakshiyon, aur

prithvi par rengne vale sab jantuo par adhikaar rakho.

29 Phir Parmeshwar ne un se kaha, suno, jitne beej vale chhote chhote ped sari prithvi ke oopar
hain aur jitne vrikshon mein beej vale phal hote hain, ve sab main ne tum ko diye hain; ve

tumhare bhojan ke liye hain:

30 Aur jitne prithvi ke pashu, aur aakaash ke pakshi, aur prithvi par rengne vale jantu hain, jin mein
jeevan ke praan hain, un sab ke khane ke liye main ne sab hare hare chhote ped diye hain; aur
vaisa hi ho gaya.

31 Tab Parmeshwar ne jo kuchh banaya tha, sab ko dekha, to kya dekha, ki vah bahut hi achchha
hai. Tatha saanjh hui phir bhor huaa. Is prakaar chhathvan din ho gaya.

! Yon aakaash aur prithvi aur unki sari sena ka banana samaapt ho gaya.

2 Aur Parmeshwar ne apna kaam jise vah karta tha satvein din samaapt kiya. Aur usne apne kiye

hue sare kaam se satvein din vishraam kiya.

® Aur Parmeshwar ne satvein din ko aasheesh di aur pavitra thahraya; kyonki us mein usne apni

srishti ki rachna ke sare kaam se vishraam liya.

4 Aakaash aur prithvi ki utpatti ka vrittaant yah hai ki jab ve utpann hue arthaat jis din Yahowa

Parmeshwar ne prithvi aur aakaash ko banaya:

® Tab maidaan ka koi paudha bhoomi par na tha, aur na maidaan ka koi chhota ped uga tha,
kyonki Yahowa Parmeshwar ne prithvi par jal nahi barsaya tha, aur bhoomi par kheti karne ke

liye manushya bhi nahi tha;
® Taubhi kohra prithvi se uthta tha jis se sari bhoomi sinch jati thi

" Aur Yahowa Parmeshwar ne aadam ko bhoomi ki mitti se racha aur uske nathnon mein jeevan ka

shwaas phoonk diya; aur aadam jeevta prani ban gaya.

8 Aur Yahowa Parmeshwar ne poorva ki or adan desh mein ek vatika lagai; aur vahan aadam ko jise

usne racha tha, rakh diya.

° Aur Yahowa Parmeshwar ne bhoomi se sab bhanti ke vriksh, jo dekhne mein manohar aur jinke
phal khane mein achchhe hain ugaye, aur vatika ke beech mein jeevan ke vriksh ko aur bhale ya

bure ke gyaan ke vriksh ko bhi lagaya.

10 Aur us vatika ko seenchne ke liye ek mahandi adan se nikli aur vahan se aage bahkar chaar dhara

mein ho gai.

11 Pahili dhara ka naam peeshon hai, yah vahi hai jo haveela naam ke sare desh ko jahan sona milta

hai ghere hue hai.
12 Us desh ka sona chokha hota hai, vahan moti aur sulaimani patthar bhi milte hain.
13 Aur doosri nadi ka naam geehon hai, yah vahi hai jo koosh ke sare desh ko ghere hue hai.

14 Aur teesri nadi ka naam hiddekel hai, yah vahi hai jo ashshoor ke poorva ki or bahti hai. Aur

chauthi nadi ka naam pharaat hai.

15 Tab Yahowa Parmeshwar ne aadam ko le kar adan ki vatika mein rakh diya, ki vah us mein kaam

kare aur uski raksha kare,

16 Tab Yahowa Parmeshwar ne aadam ko yah aagya di, ki tu vatika ke sab vrikshon ka phal bina
khatke kha sakta hai:



17 Par bhale ya bure ke gyaan ka jo vriksh hai, uska phal tu kabhi na khana: kyonki jis din tu uska
phal khaye usi din avashya mar jayega.

'8 Phir Yahowa Parmeshwar ne kaha, aadam ka akela rahna achchha nahi; main uske liye ek aisa

sahayak banaoonga jo usse mel khaye.

19 Aur Yahowa Parmeshwar bhoomi mein se sab jati ke banaile pashuon, aur aakaash ke sab bhanti
ke pakshiyon ko rachkar aadam ke paas le aaya ki dekhein, ki vah unka kya kya naam rakhta hai;

aur jis jis jeevit prani ka jo jo naam aadam ne rakha vahi uska naam ho gaya.

20 S0 aadam ne sab jati ke gharelu pashuon, aur aakaash ke pakshiyon, aur sab jati ke banaile

pashuon ke naam rakhe; parantu aadam ke liye koi aisa sahayak na mila jo usse mel kha sake.

21 Tab Yahowa Parmeshwar ne aadam ko bhari neend mein daal diya, aur jab vah so gaya tab usne

uski ek pasli nikaal kar uski santi maans bhar diya.

22 Aur Yahowa Parmeshwar ne us pasli ko jo usne aadam mein se nikali thi, stri bana diya; aur usko

aadam ke paas le aaya.

23 Aur aadam ne kaha ab yah meri haddiyon mein ki haddi aur mere maans mein ka maans hai: so

iska naam nari hoga, kyonki yah nar mein se nikali gai hai.

24 Is karan puroosh apne mata pita ko chhodkar apni patni se mila rahega aur ve ek tan bane

rahenge.

25 Aur aadam aur uski patni dono nange the, par lajate na the.



Utpatti 3 Genesis 3

! Yahowa Parmeshwar ne jitne banaile pashu banaye the, un sab mein sarp dhoort tha, aur usne
stri se kaha, kya sach hai, ki Parmeshwar ne kaha, ki tum is batika ke kisi vriksh ka phal na

khana?
2 Stri ne sarp se kaha, is batika ke vrikshon ke phal ham kha sakte hain.

3 Par jo vriksh batika ke beech mein hai, uske phal ke vishay mein Parmeshwar ne kaha hai ki na to

tum usko khana aur na usko chhoona, nahi to mar jaoge.
# Tab sarp ne stri se kaha, tum nishchay na maroge,

® Varan Parmeshwar aap janta hai, ki jis din tum uska phal khaoge usi din tumhari aankhein khul

jayengi, aur tum bhale bure ka gyaan pakar Parmeshwar ke tulya ho jaoge.

® So jab stri ne dekha ki us vriksh ka phal khane mein achchha, aur dekhne mein manbhau, aur
buddhi dene ke liye chahne yogya bhi hai, tab usne us mein se todkar khaya; aur apne pati ko
bhi diya, aur usne bhi khaya.

’ Tab un donon ki aankhe khul gai, aur un ko maloom huaa ki ve nange hai; so unhonne anjeer ke

patte jod jod kar langot bana liye.

8 Tab Yahowa Parmeshwar jo din ke thande samay batika mein phirta tha uska shabd un ko sunai

diya. Tab aadam aur uski patni batika ke vrikshon ke beech Yahowa Parmeshwar se chhip gaye.
® Tab Yahowa Parmeshwar ne pukaar kar aadam se poochha, tu kahan hai?
10 Usne kaha, main tera shabd bari mein sun kar dar gaya kyonki main nanga tha; isliye chhip gaya.

1 Usne kaha, kis ne tujhe chitaya ki tu nanga hai? Jis vriksh ka phal khane ko main ne tujhe barja

tha, kya tu ne uska phal khaya hai?

12 Aadam ne kaha jis stri ko tu ne mere sang rahne ko diya hai usi ne us vriksh ka phal mujhe diya,

aur main ne khaya.

13 Tab Yahowa Parmeshwar ne stri se kaha, tu ne yah kya kiya hai? Stri ne kaha, sarp ne mujhe

bahka diya tab main ne khaya.

14 Tab Yahowa Parmeshwar ne sarp se kaha, tu ne jo yah kiya hai isliye tu sab gharelu pashuon, aur
sab banaile pashuon se adhik shapit hai; tu pet ke bal chala karega, aur jeevan bhar mitti chatta

rahega:

15 Aur main tere aur is stri ke beech mein, aur tere vansh aur iske vansh ke beech mein bair utpann

karunga, vah tere sir ko kuchal dalega, aur tu uski edi ko dasega.

16 Phir stri se usne kaha, main teri peeda aur tere garbhavti hone ke dukh ko bahut badhaoonga; tu

peedit ho kar balak utpann karegi; aur teri lalsa tere pati ki or hogi, aur vah tujh par prabhuta



karega.

7 Aur aadam se usne kaha, tu ne jo apni patni ki baat suni, aur jis vriksh ke phal ke vishay main ne
tujhe aagya di thi ki tu use na khana usko tu ne khaya hai, isliye bhoomi tere karan shapit hai: tu

uski upaj jeevan bhar dukh ke saath khaya karega:

18 Aur vah tere liye kante aur oontaktare ugayegi, aur tu khet ki upaj khayega;

9 Aur apne mathe ke paseene ki roti khaya karega, aur ant mein mitti mein mil jayega; kyonki tu
usi mein se nikala gaya hai, tu mitti to hai aur mitti hi mein phir mil jayega.

20 Aur aadam ne apni patni ka naam havva rakha; kyonki jitne manushya jeevit hain un sab ki

aadimata vahi hui.

21 Aur Yahowa Parmeshwar ne aadam aur uski patni ke liye chamde ke angarkhe bana kar un ko

pahina diye.

22 Phir Yahowa Parmeshwar ne kaha, manushya bhale bure ka gyaan pakar ham mein se ek ke
samaan ho gaya hai: isliye ab aisa na ho, ki vah haath badha kar jeevan ke vriksh ka phal bhi tod

ke kha le aur sada jeevit rahe.

23 Tab Yahowa Parmeshwar ne usko adan ki batika mein se nikaal diya ki vah us bhoomi par kheti

kare jis mein se vah banaya gaya tha.

24 Isliye aadam ko usne nikaal diya aur jeevan ke vriksh ke maarg ka pahra dene ke liye adan ki
batika ke poorva ki or karoobon ko, aur charon or ghoomne vali jwalamay talvaar ko bhi niyukt

kar diya.

! Jab aadam apni patni havva ke paas gaya tab usne garbhavti ho kar kain ko janm diya aur kaha,

main ne Yahowa ki sahayta se ek puroosh paya hai.

2 Phir vah uske bhai habil ko bhi janmi, aur habil to bhed-bakriyon ka charvaha ban gaya, parantu

kain bhoomi ki kheti karne vala kisaan bana.
% Kuchh dinon ke pashchaat kain Yahowa ke paas bhoomi ki upaj mein se kuchh bhent le aaya.

4 Aur habil bhi apni bhed-bakriyon ke kai ek pahilauthe bachche bhent chadhane le aaya aur unki
charbi bhent chadhai; tab Yahowa ne habil aur uski bhent ko to grahan kiya,

® Parantu kain aur uski bhent ko usne grahan na kiya. Tab kain ati krodhit huaa, aur uske munh

par udasi chha gai.
® Tab Yahowa ne kain se kaha, tu kyon krodhit huaa? Aur tere munh par udasi kyon chha gai hai?

’ Yadi tu bhala kare, to kya teri bhent grahan na ki jayegi? Aur yadi tu bhala na kare, to paap dwaar

par chhipa rahta hai, aur uski lalsa teri aur hogi, aur tu us par prabhuta karega.

8 Tab kain ne apne bhai habil se kuchh kaha: aur jab ve maidaan mein the, tab kain ne apne bhai

habil par chadh kar use ghaat kiya.

? Tab Yahowa ne kain se poochha, tera bhai habil kahan hai? Usne kaha maloom nahi: kya main

apne bhai ka rakhvala hoon?

10 Usne kaha, tu ne kya kiya hai? Tere bhai ka lohu bhoomi mein se meri or chilla kar meri dohai de

raha hai!

! Isliye ab bhoomi jisne tere bhai ka lohu tere haath se peene ke liye apna munh khola hai, uski or

se tu shapit hai.

2 Chahe tu bhoomi par kheti kare, taubhi uski poori upaj phir tujhe na milegi, aur tu prithvi par
bahetu aur bhagoda hoga.

13 Tab kain ne Yahowa se kaha, mera dand sahne se bahar hai.

14 Dekh, tu ne aaj ke din mujhe bhoomi par se nikala hai aur main teri drishti ki aad me rahoonga

aur prithvi par bahetu aur bhagoda rahoonga; aur jo koi mujhe payega, mujhe ghaat karega.

15 Is karan Yahowa ne usse kaha, jo koi kain ko ghaat karega usse saat guna palta liya jayega. Aur

Yahowa ne kain ke liye ek chinh thahraya aisa ne ho ki koi use pakar maar dale.

16 Tab kain Yahowa ke sammukh se nikal gaya, aur nod naam desh mein, jo adan ke poorva ki or

hai, rahne laga.

17 Jab kain apni patni ke paas gaya jab vah garbhavti hui aur hanok ko janmi, phir kain ne ek nagar

basaya aur us nagar ka naam apne putra ke naam par hanok rakha.



18 Aur hanok se iraad utpann huaa, aur iraad ne mahooyayel ko janm diya, aur mahooyayel ne

matooshayel ko, aur matooshayel ne lemek ko janm diya.
19 Aur lemek ne do striyan byaah li: jin mein se ek ka naam aada, aur doosri ko silla hai.

20 Aur aada ne yabaal ko janm diya. Vah tambuon mein rahna aur janavron ka palan in dono

reetiyon ka utpadak huaa.

21 Aur uske bhai ka naam yoobaal hai: vah veena aur bansuri aadi bajon ke bajane ki sari reeti ka

utpadak huaa.

22 Aur silla ne bhi toobalkain naam ek putra ko janm diya: vah peetal aur lohe ke sab dhaar vale

hathiyaron ka gadhne vala huaa: aur toobalkain ki bahin nama thi.

23 Aur lemek ne apni patniyon se kaha, he aada aur he silla meri suno; he lemek ki patniyon, meri
baat par kaan lagao: mainne ek puroosh ko jo mere chot lagata tha, arthaat ek javaan ko jo

mujhe ghayal karta tha, ghaat kiya hai.
24 Jab kain ka palta saat guna liya jayega. To lemek ka sattar guna liya jayega.

25 Aur aadam apni patni ke paas phir gaya; aur usne ek putra ko janm diya aur uska naam yah kah
ke shet rakha, ki Parmeshwar ne mere liye habil ki santi, jis ko kain ne ghaat kiya, ek aur vansh

thahra diya hai.

26 Aur shet ke bhi ek putra utpann huaa; aur usne uska naam enosh rakha, usi samay se log Yahowa

se prarthana karne lage.

! Aadam ki vanshavli yah hai. Jab Parmeshwar ne manushya ki srishti ki tab apne hi swaroop mein

usko banaya;

2 Usne nar aur nari karke manushyon ki srishti ki aur unhein aasheesh di, aur unki srishti ke din

unka naam aadam rakha.

% Jab aadam ek sau tees varsh ka huaa, tab uske dwara uski samanta mein us hi ke swaroop ke

anusaar ek putra utpann huaa uska naam shet rakha.

“ Aur shet ke janm ke pashchaat aadam aath sau varsh jeevit raha, aur uske aur bhi bete betiyan

utpann hui.
® Aur aadam ki kul avastha nau sau tees varsh ki hui: tatpashchaat vah mar gaya.
® Jab shet ek sau paanch varsh ka huaa, tab usne enosh ko janm diya.

" Aur enosh ke janm ke pashchaat shet aath sau saat varsh jeevit raha, aur uske aur bhi bete betiyan

utpann hui.
8 Aur shet ki kul avastha nau sau barah varsh ki hui: tatpashchaat vah mar gaya.
? Jab enosh nabbe varsh ka huaa, tab usne kenaan ko janm diya.

10° Aur kenaan ke janm ke pashchaat enosh aath sau pandrah varsh jeevit raha, aur uske aur bhi

bete betiyan hui.
1 Aur enosh ki kul avastha nau sau paanch varsh ki hui: tatpashchaat vah mar gaya.
12 Jab kenaan sattar varsh ka huaa, tab usne mahallel ko janm diya.

13 Aur mahallel ke janm ke pashchaat kenaan aath sau chalees varsh jeevit raha, aur uske aur bhi

bete betiyan utpann hui.
14 Aur kenaan ki kul avastha nau sau das varsh ki hui: tatpashchaat vah mar gaya.
15 Jab mahallel painsath varsh ka huaa, tab usne yered ko janm diya.

16 Aur yered ke janm ke pashchaat mahallel aath sau tees varsh jeevit raha, aur uske aur bhi bete

betiyan utpann hui.
17 Aur mahallel ki kul avastha aath sau panchanve varsh ki hui: tatpashchaat vah mar gaya.
'8 Jab yered ek sau basath varsh ka huaa, jab usne hanok ko janm diya.

19 Aur hanok ke janm ke pashchaat yered aath sau varsh jeevit raha, aur uske aur bhi bete betiyan

utpann hui.

20 Aur yered ki kul avastha nau sau basath varsh ki hui: tatpashchaat vah mar gaya.



%1 Jab hanok painsath varsh ka huaa, tab usne matooshelah ko janm diya.

22 Aur matooshelah ke janm ke pashchaat hanok teen sau varsh tak Parmeshwar ke saath saath

chalta raha, aur uske aur bhi bete betiyan utpann hui.
23 Aur hanok ki kul avastha teen sau painsath varsh ki hui.

24 Aur hanok Parmeshwar ke saath saath chalta tha; phir vah lop ho gaya kyonki Parmeshwar ne

use utha liya.
%5 Jab matooshelah ek sau sattasi varsh ka huaa, tab usne lemek ko janm diya.

26 Aur lemek ke janm ke pashchaat matooshelah saat sau bayasi varsh jeevit raha, aur uske aur bhi

bete betiyan utpann hui.
27 Aur matooshelah ki kul avastha nau sau unhattar varsh ki hui: tatpashchaat vah mar gaya.
28 Jab lemek ek sau bayasi varsh ka huaa, tab usne ek putra janm diya.

29 Aur yah kahkar uska naam nooh rakha, ki Yahowa ne jo prithvi ko shaap diya hai, uske vishay
yah ladka hamare kaam mein, aur us kathin parishram mein jo ham karte hain, ham ko shanti

dega.

30 Aur nooh ke janm ke pashchaat lemek paanch sau panchanve varsh jeevit raha, aur uske aur bhi

bete betiyan utpann hui.
31 Aur lemek ki kul avastha saat sau sathattar varsh ki hui: tatpashchaat vah mar gaya.

32 Aur nooh paanch sau varsh ka huaa; aur nooh ne shem, aur haam aur yepet ko janm diya.



Utpatti 6 Genesis 6

! Phir jab manushya bhoomi ke oopar bahut badhne lage, aur unke betiyan utpann hui,

2 Tab Parmeshwar ke putron ne manushya ki putriyon ko dekha, ki ve sundar hain; so unhonne jis
jis ko chaha un se byaah kar liya.

® Aur Yahowa ne kaha, mera aatma manushya se sada lon vivaad karta na rahega, kyonki manushya

bhi shareer hi hai: uski aayu ek sau bees varsh ki hogi.

4 Un dinon mein prithvi par danav rahte the; aur iske pashchaat jab Parmeshwar ke putra
manushya ki putriyon ke paas gaye tab unke dwara jo santaan utpann hue, ve putra shoorveer

hote the, jinki keerti pracheen kaal se prachlit hai.

® Aur Yahowa ne dekha, ki manushyon ki burai prithvi par badh gai hai, aur unke man ke vichaar

mein jo kuchh utpann hota hai so nirantar bura hi hota hai.
® Aur Yahowa prithvi par manushya ko banane se pachhtaya, aur vah man mein ati khedit huaa.

’ Tab Yahowa ne socha, ki main manushya ko jiski main ne srishti ki hai prithvi ke oopar se mita
doonga; kya manushya, kya pashu, kya rengne vale jantu, kya aakaash ke pakshi, sab ko mita

doonga kyonki main unke banane se pachhtata hoon.
8 Parantu Yahowa ke anugrah ki drishti nooh par bani rahi.

? Nooh ki vanshavli yah hai. Nooh dharmi puroosh aur apne samay ke logon mein khara tha, aur

nooh Parmeshwar hi ke saath saath chalta raha.
10 Aur nooh se, shem, aur haam, aur yepet naam, teen putra utpann hue.
1 Us samay prithvi Parmeshwar ki drishti mein bigad gai thi, aur upadrav se bhar gai thi.

12 Aur Parmeshwar ne prithvi par jo drishti ki to kya dekha, ki vah bigdi hui hai; kyonki sab

praniyon ne prithvi par apni apni chaal chalan bigaad li thi.

13 Tab Parmeshwar ne nooh se kaha, sab praniyon ke ant karne ka prashn mere samhane aa gaya
hai; kyonki unke karan prithvi upadrav se bhar gai hai, isliye main un ko prithvi samet naash kar

daloonga.

14 Isliye tu goper vriksh ki lakdi ka ek jahaaj bana le, us mein kothriyan banana, aur bheetar bahar

us par raal lagana.

15 Aur is dhang se usko banana: jahaaj ki lambai teen sau haath, chaudai pachaas haath, aur

oonchai tees haath ki ho.

16 Jahaaj mein ek khidki banana, aur iske ek haath oopar se uski chhat banana, aur jahaaj ki ek

alang mein ek dwaar rakhna, aur jahaaj mein pahila, doosra, teesra khand banana.



7 Aur sun, main aap prithvi par jalapralay karke sab praniyon ko, jin mein jeevan ki aatma hai,

aakaash ke neeche se naash karne par hoon: aur sab jo prithvi par hain mar jayenge.

18 Parantu tere sang main vacha bandhata hoon: isliye tu apne putron, stri, aur bahuon samet

jahaaj mein pravesh karna.

19 Aur sab jeevit praniyon mein se, tu ek ek jati ke do do, arthaat ek nar aur ek mada jahaaj mein le

ja kar, apne saath jeevit rakhna.

20 Ek ek jati ke pakshi, aur ek ek jati ke pashu, aur ek ek jati ke bhoomi par rengne vale, sab mein se

do do tere paas aayenge, ki tu un ko jeevit rakhe.

21 Aur bhanti bhanti ka bhojya padaarth jo khaya jata hai, un ko tu le kar apne paas ikattha kar

rakhna so tere aur unke bhojan ke liye hoga.

22 Parmeshwar ki is aagya ke anusaar nooh ne kiya.

! Aur Yahowa ne nooh se kaha, tu apne sare gharane samet jahaaj mein ja; kyonki main ne is samay

ke logon mein se keval tujhi ko apni drishti mein dharmi dekha hai.

2 Sab jati ke shuddh pashuon mein se to tu saat saat, arthaat nar aur mada lena: par jo pashu

shuddh nahi hai, un mein se do do lena, arthaat nar aur mada:

3 Aur aakaash ke pakshiyon mein se bhi, saat saat, arthaat nar aur mada lena: ki unka vansh

bachkar sari prithvi ke oopar bana rahe.

4 Kyonki ab saat din aur beetne par main prithvi par chalees din aur chalees raat tak jal barsata

rahoonga; jitni vastuein main ne banai hain sab ko bhoomi ke oopar se mita doonga.
® Yahowa ki is aagya ke anusaar nooh ne kiya.
® Nooh ki avastha chha: sau varsh ki thi, jab jalapralay prithvi par aaya.
" Nooh apne putron, patni aur bahuon samet, jalapralay se bachne ke liye jahaaj mein gaya.
& Aur shuddh, aur ashuddh dono prakaar ke pashuon mein se, pakshiyon,

° Aur bhoomi par rengne valon mein se bhi, do do, arthaat nar aur mada, jahaaj mein nooh ke paas

gaye, jis prakaar Parmeshwar ne nooh ko aagya di thi.
10 Saat din ke upraant pralay ka jal prithvi par aane laga.

1 Jab nooh ki avastha ke chha: sauvein varsh ke doosre maheene ka sattarahvan din aaya; usi din
bade gahire samudra ke sab sote phoot nikle aur aakaash ke jharokhe khul gaye.

12 Aur varsha chalees din aur chalees raat nirantar prithvi par hoti rahi.

13 Theek usi din nooh apne putra shem, haam, aur yepet, aur apni patni, aur teenon bahuon

samet,

14 Aur unke sang ek ek jati ke sab banaile pashu, aur ek ek jati ke sab gharelu pashu, aur ek ek jati

ke sab prithvi par rengne vale, aur ek ek jati ke sab udne vale pakshi, jahaaj mein gaye.

15 Jitne praniyon mein jeevan ki aatma thi unki sab jatiyon mein se do do nooh ke paas jahaaj mein
gaye.

'8 Aur jo gaye, vah Parmeshwar ki aagya ke anusaar sab jati ke praniyon mein se nar aur mada gaye.

Tab Yahowa ne uska dwaar band kar diya.

7 Aur prithvi par chalees din tak pralay hota raha; aur pani bahut badhta hi gaya jis se jahaaj oopar

ko uthne laga, aur vah prithvi par se ooncha uth gaya.

18 Aur jal badhte badhte prithvi par bahut hi badh gaya, aur jahaaj jal ke oopar oopar tairta raha.



19 Aur jal prithvi par atyant badh gaya, yahan tak ki sari dharti par jitne bade bade pahaad the, sab
doob gaye.

20 Jal to pandrah haath oopar badh gaya, aur pahaad bhi doob gaye

21 Aur kya pakshi, kya gharelu pashu, kya banaile pashu, aur prithvi par sab chalne vale prani, aur

jitne jantu prithvi me bahutayat se bhar gaye the, ve sab, aur sab manushya mar gaye.
22 Jo jo sthal par the un mein se jitnon ke nathnon mein jeevan ka shwaas tha, sab mar mite.

23 Aur kya manushya, kya pashu, kya rengne vale jantu, kya aakaash ke pakshi, jo jo bhoomi par
the, so sab prithvi par se mit gaye; keval nooh, aur jitne uske sang jahaaj mein the, ve hi bach
gaye.

24 Aur jal prithvi par ek sau pachaas din tak prabal raha.

! Aur Parmeshwar ne nooh ki, aur jitne banaile pashu, aur gharelu pashu uske sang jahaaj mein

the, un sabhon ki sudhi li: aur Parmeshwar ne prithvi par pavan bahai, aur jal ghatne laga.

2 Aur gahire samudra ke sote aur aakaash ke jharokhe band ho gaye; aur usse jo varsha hoti thi so
bhi tham gai.

® Aur ek sau pachaas din ke pashchaat jal prithvi par se lagataar ghatne laga.
4 Satvein maheene ke sattarahvein din ko, jahaaj araraat naam pahaad par tik gaya.

® Aur jal dasvein maheene tak ghatta chala gaya, aur dasvein maheene ke pahile din ko, pahadon ki
chotiyan dikhlai di.

® Phir aisa huaa ki chalees din ke pashchaat nooh ne apne banaye hue jahaaj ki khidki ko khol kar,

ek kauaa uda diya:
’ Vah jab tak jal prithvi par se sookh na gaya, tab tak kauaa idhar udhar phirta raha.
8 Phir usne apne paas se ek kabootri ko uda diya, ki dekhein ki jal bhoomi se ghat gaya ki nahi.

® Us kabootri ko apne pair ke tale tekne ke liye koi aadhaar ne mila, so vah uske paas jahaaj mein
laut aai: kyonki sari prithvi ke oopar jal hi jal chhaya tha tab usne haath badha kar use apne paas

jahaaj mein le liya.
10 Tab aur saat din tak thahar kar, usne usi kabootri ko jahaaj mein se phir uda diya.

1 Aur kabootri saanjh ke samay uske paas aa gai, to kya dekha ki uski chonch mein jalpai ka ek

naya patta haij; is se nooh ne jaan liya, ki jal prithvi par ghat gaya hai.

12 Phir usne saat din aur thaharkar usi kabootri ko uda diya; aur vah uske paas phir kabhi laut kar

na aai.

13 Phir aisa huaa ki chha: sau ek varsh ke pahile maheene ke pahile din jal prithvi par se sookh
gaya. Tab nooh ne jahaaj ki chhat khol kar kya dekha ki dharti sookh gai hai.

14 Aur doosre maheene ke sataisvein din ko prithvi poori reeti se sookh gai.
15 Tab Parmeshwar ne, nooh se kaha,
'8 Tu apne putron, patni, aur bahuon samet jahaaj mein se nikal aa.

17 Kya pakshi, kya pashu, kya sab bhanti ke rengne vale jantu jo prithvi par rengte hain, jitne
shareerdhari jeevjantu tere sang hain, us sab ko apne saath nikaal le aa, ki prithvi par un se

bahut bachche utpann hon; aur ve phoolein-phalein, aur prithvi par phail jayen.

18 Tab nooh, aur uske putra, aur patni, aur bahuein, nikal aai:



19 Aur sab chaupaye, rengne vale jantu, aur pakshi, aur jitne jeevjantu prithvi par chalte phirte

hain, so sab jati jati karke jahaaj mein se nikal aaye.

20 Tab nooh ne Yahowa ke liye ek vedi banai; aur sab shuddh pashuon, aur sab shuddh pakshiyon
mein se, kuchh kuchh le kar vedi par homabli chadhaya.

?1 Is par Yahowa ne sukhdayak sugandh pakar socha, ki manushya ke karan main phir kabhi
bhoomi ko shaap na doonga, yadyapi manushya ke man mein bachpan se jo kuchh utpann hota
hai so bura hi hota hai; taubhi jaisa main ne sab jeevon ko ab mara hai, vaisa un ko phir kabhi na

maroonga.

%2 Ab se jab tak prithvi bani rahegi, tab tak bone aur katne ke samay, thand aur tapan, dhoopkaal

aur sheetkaal, din aur raat, nirantar hote chale jayenge.

! Phir Parmeshwar ne nooh aur uske putron ko aasheesh di aur un se kaha ki phoolo-phalo, aur

badho, aur prithvi mein bhar jao.

2 Aur tumhara dar aur bhay prithvi ke sab pashuon, aur aakaash ke sab pakshiyon, aur bhoomi par
ke sab rengne vale jantuon, aur samudra ki sab machhliyon par bana rahega: ve sab tumhare

vash mein kar diye jate hain.

% Sab chalne vale jantu tumhara aahaar honge; jaisa tum ko hare hare chhote ped diye the, vaisa hi
ab sab kuchh deta hoon.

# Par maans ko praan samet arthaat lohu samet tum na khana.

® Aur nishchay main tumhara lohu arthaat praan ka palta loonga: sab pashuon, aur manushyon,

donon se main use loonga: manushya ke praan ka palta main ek ek ke bhai bandhu se loonga.

® Jo koi manushya ka lohu bahayega uska lohu manushya hi se bahaya jayega kyonki Parmeshwar

ne manushya ko apne hi swaroop ke anusaar banaya hai.
" Aur tum to phoolo-phalo, aur badho, aur prithvi mein bahut bachche janma ke us mein bhar jao.
8 Phir Parmeshwar ne nooh aur uske putron se kaha,

? Sunon, main tumhare saath aur tumhare pashchaat jo tumhara vansh hoga, uske saath bhi vacha
bandhata hoon.

10 Aur sab jeevit praniyon se bhi jo tumhare sang hai kya pakshi kya gharelu pashu, kya prithvi ke
sab banaile pashu, prithvi ke jitne jeevjantu jahaaj se nikle hain; sab ke saath bhi meri yah vacha
bandhati hai:

1 Aur main tumhare saath apni is vacha ko poora karoonga; ki sab prani phir jalapralay se naash

na honge: aur prithvi ke naash karne ke liye phir jalapralay na hoga.

12 Phir Parmeshwar ne kaha, jo vacha main tumhare saath, aur jitne jeevit prani tumhare sang hain

un sab ke saath bhi yug yug ki peedhiyon ke liye bandhata hoon; uska yah chinh hai:

13 Ki main ne badal mein apna dhanush rakha hai vah mere aur prithvi ke beech mein vacha ka

chinh hoga.
4 Aur jab main prithvi par badal phailaun jab badal mein dhanush dekh padega.

15 Tab meri jo vacha tumhare aur sab jeevit shareerdhari praniyon ke saath bandhi hai; usko main

smaran karoonga, tab aisa jalapralay phir na hoga jis se sab praniyon ka vinaash ho.

16 Badal mein jo dhanush hoga main use dekh ke yah sada ki vacha smaran karoonga jo

Parmeshwar ke aur prithvi par ke sab jeevit shareerdhari praniyon ke beech bandhi hai.



7 Phir Parmeshwar ne nooh se kaha jo vacha main ne prithvi bhar ke sab praniyon ke saath bandhi

hai, uska chinh yahi hai.

18 Nooh ke jo putra jahaaj mein se nikle, ve shem, haam, aur yepet the: aur haam to kanaan ka pita

huaa.
19 Nooh ke teen putra ye hi hain, aur inka vansh sari prithvi par phail gaya.
20 Aur nooh kisani karne laga, aur usne daakh ki bari lagai.
21 Aur vah dakhamdhu peekar matvala huaa; aur apne tambu ke bheetar nanga ho gaya.

22 Tab kanaan ke pita haam ne, apne pita ko nanga dekha, aur bahar aakar apne donon bhaiyon ko

batla diya.

23 Tab shem aur yepet donon ne kapda le kar apne kandhon par rakha, aur peechhe ki or ulta
chalkar apne pita ke nange tan ko dhaamp diya, aur ve apna mukh peechhe kiye hue the isliye

unhonne apne pita ko nanga na dekha.
24 JTab nooh ka nasha utar gaya, tab usne jaan liya ki uske chhote putra ne usse kya kiya hai.
25 Isliye usne kaha, kanaan shapit ho: vah apne bhai bandhuon ke dason ka daas ho.
26 Phir usne kaha, shem ka Parmeshwar Yahowa dhanya hai, aur kanaan shem ka daas hove.

27 Parmeshwar yepet ke vansh ko phailaye; aur vah shem ke tambuon mein base, aur kanaan uska

daas hove.
28 Jalapralay ke pashchaat nooh sadhe teen sau varsh jeevit raha.

29 Aur nooh ki kul avastha sadhe nau sau varsh ki hui: tatpashchaat vah mar gaya.

! Nooh ke putra jo shem, haam aur yepet the unke putra jalapralay ke pashchaat utpann hue: unki

vanshavli yah hai.
2 Yepet ke putra: gomer, magog, madai, yavaan, toobal, meshek, aur teeraas hue.
* Aur gomer ke putra: ashaknaj, reepat, aur togarma hue.
4 Aur yavaan ke vansh mein eleesha, aur tarsheesh, aur kitti, aur dodani log hue.

® Inke vansh anyajatiyon ke dweepon ke deshon mein aise bant gaye, ki ve bhinn bhinn bhashaon,

kulon, aur jatiyon ke anusaar alag alag ho gaye.
® Phir haam ke putra: koosh, aur Misr, aur phoot aur kanaan hue.

" Aur koosh ke putra saba, haveela, sabta, rama, aur sabootka hue: aur rama ke putra shaba aur

dadaan hue.
8 Aur koosh ke vansh mein nimrod bhi huaa; prithvi par pahila veer vahi huaa hai.

® Vahi Yahowa ki drishti mein parakrami shikaar khelne vala thahra, is se yah kahavat chali hai; ki

nimrod ke samaan Yahowa ki drishti mein parakrami shikaar khelne vala.
10 Aur uske rajya ka aarambh shinaar desh mein babul, akkad, aur kalne huaa.
1 Us desh se vah nikal kar ashshoor ko gaya, aur neenve, rahoboteer, aur kalah ko,
12 Aur neenve aur kalah ke beech resen hai, use bhi basaya, bada nagar yahi hai.
13 Aur Misr ke vansh mein loodi, anami, lahabi, naptoohi,
14 Aur patrusi, kasloohi, aur kaptori log hue, kasloohiyon mein se to palishti log nikle.
15 Phir kanaan ke vansh mein uska jyeshth seedon, tab hitt,
16 Aur yaboosi, emori, girgashi,
17 Hivvi, arki, seeni,
18 Arvadi, samari, aur hamati log bhi hue: phir kananiyon ke kul bhi phail gaye.

19 Aur kananiyon ka sivana seedon se le kar garaar ke maarg se ho kar ajja tak aur phir sadom aur

amora aur adma aur saboyeem ke maarg se ho kar lasha tak huaa.

20 Haam ke vansh mein ye hi hue; aur ye bhinn bhinn kulon, bhashaon, deshon, aur jatiyon ke

anusaar alag alag ho gaye.

21 Phir shem, jo sab ebervanshiyon ka moolpuroosh huaa, aur jo yepet ka jyeshth bhai tha, uske

bhi putra utpann hue.

22 Shem ke putra: elaam, ashshoor, arpakshad, lood aur aaraam hue.



23 Aur aaraam ke putra: oos, hool, geter aur mash hue.
24 Aur arpakshad ne shelah ko, aur shelah ne eber ko janm diya.

25 Aur eber ke do putra utpann hue, ek ka naam peleg is karan rakha gaya ki uske dinon mein

prithvi bant gai, aur uske bhai ka naam yoktaan hai.
26 Aur yoktaan ne almodaad, shelep, hasarmavet, therah,
27 Yadorvaam, oojaal, dikla,
28 Obaal, abeemayel, shaba,
29 Opeer, haveela, aur yobaab ko janm diya: ye hi sab yoktaan ke putra hue.
30 Inke rahne ka sthaan mesha se le kar sapara jo poorva mein ek pahaad hai, uske maarg tak huaa.

%1 Shem ke putra ye hi hue; aur ye bhinn bhinn kulon, bhashaon, deshon aur jatiyon ke anusaar

alag alag ho gaye.

32 Nooh ke putron ke gharane ye hi hain: aur unki jatiyon ke anusaar unki vanshavliyan ye hi hain;

aur jalapralay ke pashchaat prithvi bhar ki jatiyan inhi mein se ho kar bant gai.

! Sari prithvi par ek hi bhasha, aur ek hi boli thi.
2 Us samay log poorva ki aur chalte chalte shinaar desh mein ek maidaan pakar us mein bas gaye.

? Tab ve aapas mein kahne lage, ki aao; ham intein bana bana ke bhali bhanti aag mein pakayen,
aur unhonne patthar ke sthaan mein int se, aur choone ke sthaan mein mitti ke gare se kaam

liya.

4 Phir unhonne kaha, aao, ham ek nagar aur ek gummat bana lein, jiski choti aakaash se batein

kare, is prakaar se ham apna naam karein aisa na ho ki ham ko sari prithvi par phailna pade.
® Jab log nagar aur gummat banane lage; tab inhein dekhne ke liye Yahowa utar aaya.

® Aur Yahowa ne kaha, main kya dekhta hoon, ki sab ek hi dal ke hain aur bhasha bhi un sab ki ek
hi hai, aur unhonne aisa hi kaam bhi aarambh kiya; aur ab jitna ve karne ka yatn karenge, us

mein se kuchh unke liye anhona na hoga.

’ Isliye aao, ham utar ke unki bhasha mein badi gadabdi dalein, ki ve ek doosre ki boli ko na

samajh sakein.

8 Is prakaar Yahowa ne un ko, vahan se sari prithvi ke oopar phaila diya; aur unhonne us nagar ka

banana chhod diya.

? Is karan us nagar ko naam babul pada; kyonki sari prithvi ki bhasha mein jo gadabdi hai, so

Yahowa ne vahi dali, aur vahi se Yahowa ne manushyon ko sari prithvi ke oopar phaila diya.

10 Shem ki vanshavli yah hai. Jal pralay ke do varsh pashchaat jab shem ek sau varsh ka huaa, tab

usne arpakshad ko janm diya.

1 Aur arpakshad ne janm ke pashchaat shem paanch sau varsh jeevit raha; aur uske aur bhi bete

betiyan utpann hui.
12 Jab arpakshad paintees varsh ka huaa, tab usne shelah ko janm diya.

13 Aur shelah ke janm ke pashchaat arpakshad chaar sau teen varsh aur jeevit raha, aur uske aur bhi

bete betiyan utpann hui.
14 Jab shelah tees varsh ka huaa, tab uske dwara eber ko janm huaa.

15 Aur eber ke janm ke pashchaat shelah chaar sau teen varsh aur jeevit raha, aur uske aur bhi bete

betiyan utpann hui.
16 Jab eber chauntees varsh ka huaa, tab uske dwara peleg ka janm huaa.

7 Aur peleg ke janm ke pashchaat eber chaar sau tees varsh aur jeevit raha, aur uske aur bhi bete

betiyan utpann hui.



18 Jab peleg tees varsh ko huaa, tab uske dwara ru ka janm huaa.

19 Aur ru ke janm ke pashchaat peleg do sau nau varsh aur jeevit raha, aur uske aur bhi bete betiyan

utpann hui.
20 Jab ru battees varsh ka huaa, tab uske dwara saroog ka janm huaa.

1 Aur saroog ke janm ke pashchaat ru do sau saat varsh aur jeevit raha, aur uske aur bhi bete

betiyan utpann hui.
22 Jab saroog tees varsh ka huaa, tab uske dwara nahor ka janm huaa.

23 Aur nahor ke janm ke pashchaat saroog do sau varsh aur jeevit raha, aur uske aur bhi bete

betiyan utpann hui.
24 Jab nahor untees varsh ka huaa, tab uske dwara terah ka janm huaa.

25 Aur terah ke janm ke pashchaat nahor ek sau unnees varsh aur jeevit raha, aur uske aur bhi bete

betiyan utpann hui.
26 Jab tak terah sattar varsh ka huaa, tab tak uske dwara abraam, aur nahor, aur haraan utpann hue.

27 Terah ki yah vanshavli hai. Terah ne abraam, aur nahor, aur haraan ko janm diya; aur haraan ne

loot ko janm diya.

28 Aur haraan apne pita ke samhane hi, kasdiyon ke oor naam nagar mein, jo uski janm bhoomi

thi, mar gaya.

29 Abraam aur nahor ne striyan byaah li: abraam ki patni ka naam to sarai, aur nahor ki patni ka

naam milka tha, yah us haraan ki beti thi, jo milka aur yiska donon ka pita tha.
30 Sarai to baanjh thi; uske santaan na hui.

31 Aur terah apna putra abraam, aur apna pota loot jo haraan ka putra tha, aur apni bahu sarai, jo
uske putra abraam ki patni thi in sabhon ko le kar kasdiyon ke oor nagar se nikal kanaan desh

jane ko chala; par haraan naam desh mein pahunchkar vahi rahne laga.

%2 Jab terah do sau paanch varsh ka huaa, tab vah haraan desh mein mar gaya.

! Yahowa ne abraam se kaha, apne desh, aur apni janmabhoomi, aur apne pita ke ghar ko

chhodkar us desh mein chala ja jo main tujhe dikhaoonga.

2 Aur main tujh se ek badi jati banaoonga, aur tujhe aasheesh doonga, aur tera naam bada

karoonga, aur tu aasheesh ka mool hoga.

% Aur jo tujhe aasheervaad dein, unhein main aasheesh doonga; aur jo tujhe kose, use main shaap

doonga; aur bhoomandal ke sare kul tere dwara aasheesh payenge.

“ Yahowa ke is vachan ke anusaar abraam chala; aur loot bhi uske sang chala; aur jab abraam

haraan desh se nikla us samay vah pachhattar varsh ka tha.

® So abraam apni patni sarai, aur apne bhateeje loot ko, aur jo dhan unhonne ikattha kiya tha, aur
jo prani unhonne haraan mein praapt kiye the, sab ko le kar kanaan desh mein jane ko nikal

chala; aur ve kanaan desh mein aa bhi gaye.

® Us desh ke beech se jate hue abraam shakem mein, jahan more ka baanj vriksh hai, panhucha; us

samay us desh mein kanani log rahte the.

’ Tab Yahowa ne abraam ko darshan dekar kaha, yah desh main tere vansh ko doonga: aur usne

vahan Yahowa ke liye jisne use darshan diya tha, ek vedi banai.

8 Phir vahan se kooch karke, vah us pahaad par aaya, jo betel ke poorva ki or hai; aur apna tambu
us sthaan mein khada kiya jiski pachchhim ki or to betel, aur poorva ki or ai hai; aur vahan bhi

usne Yahowa ke liye ek vedi banai: aur Yahowa se prarthana ki
® Aur abraam kooch karke dakkhin desh ki or chala gaya.

10 Aur us desh mein akaal pada: aur abraam Misr desh ko chala gaya ki vahan pardeshi ho kar rahe

-- kyonki desh mein bhayankar akaal pada tha.

11 Phir aisa huaa ki Misr ke nikat pahunchkar, usne apni patni sarai se kaha, sun, mujhe maloom

hai, ki tu ek sundar stri hai:

12 Is karan jab misri tujhe dekhenge, tab kahenge, yah uski patni hai, so ve mujh ko to maar

dalenge, par tujh ko jeeti rakh lenge.

13 So yah kahna, ki main uski bahin hoon; jis se tere karan mera kalyaan ho aur mera praan tere

karan bache.

14 Phir aisa huaa ki jab abraam Misr mein aaya, tab misriyon ne uski patni ko dekha ki yah ati

sundar hai.

15 Aur Firaun ke hakimon ne usko dekhkar Firaun ke samhane uski prashansa ki: so vah stri Firaun

ke ghar mein rakhi gai.



16 Aur usne uske karan abraam ki bhalai ki; so usko bhed-bakri, gaay-bail, daas-dasiyan, gadhe-

gadhiyan, aur oont mile.

7 Tab Yahowa ne Firaun aur uske gharane par, abraam ki patni sarai ke karan badi badi vipattiyan
dali.

'8 So Firaun ne abraam ko bulva kar kaha, tu ne mujh se kya kiya hai? Tu ne mujhe kyon nahi

bataya ki vah teri patni hai?

19 Tu ne kyon kaha, ki vah teri bahin hai? Main ne use apni hi patni banane ke liye liya; parantu ab

apni patni ko le kar yahan se chala ja.

20 Aur Firaun ne apne aadmiyon ko uske vishay mein aagya di aur unhonne usko aur uski patni ko,

sab sampatti samet jo uska tha, vida kar diya.

! Tab abraam apni patni, aur apni sari sampatti le kar, loot ko bhi sang liye hue, Misr ko chhod kar

kanaan ke dakkhin desh mein aaya.
2 Abraam bhed-bakri, gaay-bail, aur sone-roope ka bada dhani tha.

? Phir vah dakkhin desh se chalkar, betel ke paas usi sthaan ko pahuncha, jahan uska tambu pahle

pada tha, jo betel aur ai ke beech mein hai.

“ Yah sthaan us vedi ka hai, jise usne pahle banai thi, aur vahan abraam ne phir Yahowa se

prarthana ki.
® Aur loot ke paas bhi, jo abraam ke saath chalta tha, bhed-bakri, gaay-bail, aur tambu the.

® So us desh mein un donon ki samai na ho saki ki ve ikatthe rahein: kyonki unke paas bahut dhan

tha isliye ve ikatthe na rah sake.

" So abraam, aur loot ki bhed-bakri, aur gaay-bail ke charvahon ke beech mein jhagda huaa: aur us

samay kanani, aur parijji log, us desh mein rahte the.

8 Tab abraam loot se kahne laga, mere aur tere beech, aur mere aur tere charvahon ke beech mein

jhagda na hone paye; kyonki ham log bhai bandhu hain.

? Kya sara desh tere samhane nahi? So mujh se alag ho, yadi tu bai or jaye to main dahini or

jaoonga; aur yadi tu dahini or jaye to main bai or jaoonga.

10 Tab loot ne aankh utha kar, yardan nadi ke paas vali sari tarai ko dekha, ki vah sab sinchi hui hai.
Jab tak Yahowa ne sadom aur amora ko naash na kiya tha, tab tak soar ke maarg tak vah tarai

Yahowa ki batika, aur Misr desh ke samaan upjau thi.

1 So loot apne liye yardan ki sari tarai ko chun ke poorva ki or chala, aur ve ek doosre se alag ho
gaye.

12 Abraam to kanaan desh mein raha, par loot us tarai ke nagron mein rahne laga; aur apna tambu

sadom ke nikat khada kiya.
13 Sadom ke log Yahowa ke lekhe mein bade dusht aur papi the.

14 JTab loot abraam se alag ho gaya tab uske pashchaat Yahowa ne abraam se kaha, aankh utha kar

jis sthaan par tu hai vahan se uttar-dakkhin, poorva-pashchim, charon or drishti kar.

15 Kyonki jitni bhoomi tujhe dikhai deti hai, us sab ko main tujhe aur tere vansh ko yug yug ke liye

doonga.

16 Aur main tere vansh ko prithvi ki dhool ke kinkon ki nai bahut karoonga, yahan tak ki jo koi

prithvi ki dhool ke kinkon ko gin sakega vahi tera vansh bhi gin sakega.

17 Uth, is desh ki lambai aur chaudai mein chal phir; kyonki main use tujhi ko doonga.



18 Iske pashchaat abraam apna tambu ukhaad kar, mamre ke banjon ke beech jo hebron mein the

ja kar rahne laga, aur vahan bhi Yahowa ki ek vedi banai.

! Shinaar ke raja amrapel, aur ellasaar ke raja aryok, aur elaam ke raja kadorlaomer, aur goyeem ke

raja tidaal ke dinon mein aisa huaa,

2 Ki unhonne sadom ke raja bera, aur amora ke raja birsha, aur adma ke raja shinaab, aur

saboyeem ke raja shemeber, aur bela jo soar bhi kahlata hai, in rajaon ke viruddh yuddh kiya.
® In panchon ne siddeem naam tarai mein, jo khare taal ke paas hai, eka kiya.
4 Barah varsh tak to ye kadorlaomer ke aadheen rahe; par terahvein varsh mein uske viruddh uthe.

®> So chaudahvein varsh mein kadorlaomer, aur uske sangi raja aaye, aur ashatrotkanam mein

rapaiyon ko, aur haam mein joojiyon ko, aur shabekiryataim mein emiyon ko,

® Aur seir naam pahaad mein horiyon ko, marte marte us elparaan tak jo jangal ke paas hai

pahunch gaye.

’ Vahan se ve laut kar enmishpaat ko aaye, jo kadesh bhi kahlata hai, aur amalekiyon ke sare desh

ko, aur un emoriyon ko bhi jeet liya, jo hassontamaar mein rahte the.

8 Tab sadom, amora, adma, saboyeem, aur bela, jo soar bhi kahlata hai, inke raja nikle, aur

siddeem naam tarai. Mein, unke saath yuddh ke liye panti bandhi.

? Arthaat elaam ke raja kadorlaomer, goyeem ke raja tidaal, shinaar ke raja amrapel, aur ellasaar ke

raja aryok, in charon ke viruddh un panchon ne panti bandhi.

10 Siddeem naam tarai mein jahan lasaar mitti ke gadhe hi gadhe the; sadom aur amora ke raja

bhagte bhagte un mein gir pade, aur jo bache ve pahaad par bhaag gaye.
1 Tab ve sadom aur amora ke sare dhan aur bhojan vastuon ko loot laat kar chale gaye.
12 Aur abraam ka bhateeja loot, jo sadom mein rahta tha; usko bhi dhan samet ve le kar chale gaye.

13 Tab ek jan jo bhaag kar bach nikla tha usne ja kar ibri abraam ko samachaar diya; abraam to
emori mamre, jo eshkol aur aaner ka bhai tha, uske baanj vrijhon ke beech mein rahta tha; aur

ye log abraam ke sang vacha bandhe hue the.

4 Yah sunkar ki uska bhateeja bandhuaai mein gaya hai, abraam ne apne teen sau atharah shikshit,
yuddh kaushal mein nipun dason ko le kar jo uske kutumb mein utpann hue the, astra shastra

dharan karke daan tak unka peechha kiya.

15 Aur apne dason ke alag alag dal bandhakar raat ko un par chadhai karke un ko maar liya aur

hoba tak, jo damishk ki uttar or hai, unka peechha kiya.

16 Aur sare dhan ko, aur apne bhateeje loot, aur uske dhan ko, aur striyon ko, aur sab bandhuon ko,

lauta le aaya.



17 Jab vah kadorlaomer aur uske sathi rajaon ko jeet kar lauta aata tha tab sadom ka raja shave

naam tarai mein, jo raja ki bhi kahlati hai, usse bhent karne ke liye aaya.

18 Jab shalem ka raja melkeesedek, jo parmapradhaan ishwar ka yajak tha, roti aur dakhamdhu le

aaya.

19 Aur usne abraam ko yah aasheervaad diya, ki parmapradhaan ishwar ki or se, jo aakaash aur

prithvi ka adhikari hai, tu dhanya ho.

20 Aur dhanya hai parmapradhaan ishwar, jisne tere drohiyon ko tere vash mein kar diya hai. Tab

abraam ne usko sab ka dashmaansh diya.
21 Jab sadom ke raja ne abraam se kaha, praniyon ko to mujhe de, aur dhan ko apne paas rakh.

22 Abraam ne sadom ke raja se kaha, parmapradhaan ishwar Yahowa, jo aakaash aur prithvi ka
adhikari hai,

23 Uski main yah shapath khata hoon, ki jo kuchh tera hai us mein se na to main ek soot, aur na
jooti ka bandhan, na koi aur vastu loonga; ki tu aisa na kahne paye, ki abraam mere hi karan

dhani huaa.

24 Par jo kuchh in javanon ne kha liya hai aur unka bhaag jo mere saath gaye the; arthaat aaner,

eshkol, aur mamre main nahi lautaoonga ve to apna apna bhaag rakh lein.

! In baton ke pashchaat Yahowa ko yah vachan darshan mein abraam ke paas pahuncha, ki he

abraam, mat dar; teri dhaal aur tera atyant bada phal main hoon.

2 Abraam ne kaha, he Prabhu Yahowa main to nirvansh hoon, aur mere ghar ka varis yah damishki

eleeyejer hoga, so tu mujhe kya dega?

? Aur abraam ne kaha, mujhe to tu ne vansh nahi diya, aur kya dekhta hoon, ki mere ghar mein

utpann huaa ek jan mera varis hoga.

“ Tab Yahowa ka yah vachan uske paas pahuncha, ki yah tera varis na hoga, tera jo nij putra hoga,

vahi tera varis hoga.

® Aur usne usko bahar le jake kaha, aakaash ki or drishti karke taragan ko gin, kya tu un ko gin

sakta hai? Phir usne usse kaha, tera vansh aisa hi hoga.
® Usne Yahowa par vishwaas kiya; aur Yahowa ne is baat ko uske lekhe mein dharm gina.

” Aur usne usse kaha main vahi Yahowa hoon jo tujhe kasdiyon ke oor nagar se bahar le aaya, ki
tujh ko is desh ka adhikaar dun.

8 Usne kaha, he Prabhu Yahowa main kaise janun ki main iska adhikari hoonga?

? Yahowa ne usse kaha, mere liye teen varsh ki ek kalor, aur teen varsh ki ek bakri, aur teen varsh ka

ek medha, aur ek pinduk aur kabootar ka ek bachcha le.

10 Aur in sabhon ko le kar, usne beech mein se do tukde kar diya, aur tukdon ko aamhane-samhane

rakha: par chidiyaon ko usne tukde na kiya.
1 Aur jab mansahari pakshi lothon par jhapte, tab abraam ne unhein uda diya.

12 JTab soorya ast hone laga, tab abraam ko bhari neend aai; aur dekho, atyant bhay aur andhakaar

ne use chha liya.

13 Tab Yahowa ne abraam se kaha, yah nishchay jaan ki tere vansh paraye desh mein pardeshi ho
kar rahenge, aur uske desh ke logon ke daas ho jayenge; aur ve un ko chaar sau varsh lon dukh

denge;

14 Phir jis desh ke ve daas honge usko main dand doonga: aur uske pashchaat ve bada dhan vahan

se le kar nikal aayenge.
15 Tu to apne pitron mein kushal ke saath mil jayega; tujhe poore budhape mein mitti di jayegi.

16 Par ve chauthi peedhi mein yahan phir aayenge: kyonki ab tak emoriyon ka adharm poora nahi

huaa.

7 Aur aisa huaa ki jab soorya ast ho gaya aur ghor andhakaar chha gaya, tab ek angethi jis mein se

dhuaan uthta tha aur ek jalta huaa paleeta dekh pada jo un tukdon ke beech mein se ho kar



nikal gaya.

18 Usi din Yahowa ne abraam ke saath yah vacha bandhi, ki Misr ke mahanad se le kar paraat naam
bade nad tak jitna desh hai,

19 Arthaat, keniyon, kanijjiyon, kadqoniyon,
20 Hittiyon, pareejjiyon, rapaiyon,

1 Emoriyon, kananiyon, girgashiyon aur yaboosiyon ka desh main ne tere vansh ko diya hai.

! Abraam ki patni sarai ke koi santaan na thi: aur uske hajira naam ki ek misri laundi thi.

2 So sarai ne abraam se kaha, dekh, Yahowa ne to meri kokh band kar rakhi hai so main tujh se

binti karti hoon ki tu meri laundi ke paas ja: sambhav hai ki mera ghar uske dwara bas jaye.

% So sarai ki yah baat abraam ne maan li. So jab abraam ko kanaan desh mein rahte das varsh beet
chuke tab uski stri sarai ne apni misri laundi hajira ko le kar apne pati abraam ko diya, ki vah

uski patni ho.

“ Aur vah hajira ke paas gaya, aur vah garbhavti hui aur jab usne jana ki vah garbhavti hai tab vah

apni swamini ko apni drishti mein tuchchh samajhne lagi.

® Tab sarai ne abraam se kaha, jo mujh par upadrav huaa so tere hi sir par ho: main ne to apni
laundi ko teri patni kar diya; par jab usne jana ki vah garbhavti hai, tab vah mujhe tuchchh

samajhne lagi, so Yahowa mere aur tere beech mein nyaay kare.

® Abraam ne sarai se kaha, dekh teri laundi tere vash mein hai: jaisa tujhe bhala lage vaisa hi uske

saath kar. So sarai usko dukh dene lagi aur vah uske samhane se bhaag gai.
’ Tab Yahowa ke doot ne usko jangal mein shoor ke maarg par jal ke ek sote ke paas pakar kaha,

® He sarai ki laundi hajira, tu kahan se aati aur kahan ko jati hai? Usne kaha, main apni swamini

sarai ke samhane se bhaag aai hoon.
? Yahowa ke doot ne usse kaha, apni swamini ke paas laut ja aur uske vash mein rah.

10° Aur Yahowa ke doot ne usse kaha, main tere vansh ko bahut badhaoonga, yahan tak ki bahutayat

ke karan uski ganna na ho sakegi.

1 Aur Yahowa ke doot ne usse kaha, dekh tu garbhavti hai, aur putra janegi, so uska naam

ishmayel rakhna; kyonki Yahowa ne tere dukh ka haal sun liya hai.

12 Aur vah manushya banaile gadhe ke samaan hoga uska haath sabke viruddh uthega, aur sab ke

haath uske viruddh uthenge; aur vah apne sab bhai bandhuon ke madhya mein basa rahega.

13 Tab usne Yahowa ka naam jisne usse batein ki thi, attayelroi rakhkar kaha ki, kya main yahan bhi

usko jate hue dekhne pai jo mera dekhnehara hai?
14 Is karan us kuein ka naam lahairoi kuaan pada; vah to kadesh aur bered ke beech mein hai.

15 So hajira abraam ke dwara ek putra jani: aur abraam ne apne putra ka naam, jise hajira jani,

ishmayel rakha.

16 Jab hajira ne abraam ke dwara ishmayel ko janm diya us samay abraam chhiyasi varsh ka tha.

! Jab abraam ninnanve varsh ka ho gaya, tab Yahowa ne usko darshan dekar kaha main

sarvashaktimaan ishwar hoon; meri upasthiti mein chal aur siddh hota ja.
2 Aur main tere saath vacha bandhoonga, aur tere vansh ko atyant hi badhaoonga.
® Tab abraam munh ke bal gira: aur Parmeshwar usse yon batein kahta gaya,
4 Dekh, meri vacha tere saath bandhi rahegi, isliye tu jatiyon ke samooh ka moolpita ho jayega.

® So ab se tera naam abraam na rahega parantu tera naam Ibrahim hoga kyonki main ne tujhe

jatiyon ke samooh ka moolpita thahra diya hai.

® Aur main tujhe atyant hi phulaun phalaoonga, aur tujh ko jati jati ka mool bana doonga, aur tere

vansh mein raja utpann honge.

" Aur main tere saath, aur tere pashchaat peedhi peedhi tak tere vansh ke saath bhi is aashay ki yug
yug ki vacha bandhata hoon, ki main tera aur tere pashchaat tere vansh ka bhi Parmeshwar

rahoonga.

8 Aur main tujh ko, aur tere pashchaat tere vansh ko bhi, yah sara kanaan desh, jis mein tu pardeshi
ho kar rahta hai, is reeti doonga ki vah yug yug unki nij bhoomi rahegi, aur main unka

Parmeshwar rahoonga.

? Phir Parmeshwar ne Ibrahim se kaha, tu bhi mere saath bandhi hui vacha ka palan karna; tu aur

tere pashchaat tera vansh bhi apni apni peedhi mein uska palan kare.

10 Mere saath bandhi hui vacha, jo tujhe aur tere pashchaat tere vansh ko palni padegi, so yah hai,

ki tum mein se ek ek puroosh ka khatna ho.

™ Tum apni apni khaldi ka khatna kara lena; jo vacha mere aur tumhare beech mein hai, uska yahi

chinh hoga.

12 peedhi peedhi mein keval tere vansh hi ke log nahi par jo tere ghar mein utpann hon, va
pardeshiyon ko rupa dekar mol liye jaye, aise sab puroosh bhi jab aath din ke ho jaye, tab unka
khatna kiya jaye.

13 Jo tere ghar mein utpann ho, athva tere rupe se mol liya jaye, uska khatna avashya hi kiya jaye; so

meri vacha jiska chinh tumhari deh mein hoga vah yug yug rahegi.

14 Jo puroosh khatnarhit rahe, arthaat jiski khaldi ka khatna na ho, vah prani apne logon me se

naash kiya jaye, kyonki usne mere saath bandhi hui vacha ko tod diya.

!5 Phir Parmeshwar ne Ibrahim se kaha, teri jo patni sarai hai, usko tu ab sarai na kahna, uska

naam sara hoga.



16 Aur main usko aasheesh doonga, aur tujh ko uske dwara ek putra doonga; aur main usko aisi
aasheesh doonga, ki vah jati jati ki moolmata ho jayegi; aur uske vansh mein rajya rajya ke raja

utpann honge.

7 Tab Ibrahim munh ke bal gir pada aur hansa, aur apne man hi man kahne laga, kya sau varsh ke

puroosh ke bhi santaan hoga aur kya sara jo nabbe varsh ki hai putra janegi?
'8 Aur Ibrahim ne Parmeshwar se kaha, ishmayel teri drishti mein bana rahe! Yahi bahut hai.

19 Tab Parmeshwar ne kaha, nishchay teri patni sara ke tujh se ek putra utpann hoga; aur tu uska
naam Ishaq rakhna: aur main uske saath aisi vacha bandhoonga jo uske pashchaat uske vansh

ke liye yug yug ki vacha hogi.

20 Aur ishmayel ke vishay mein bhi main ne teri suni hai: main usko bhi aasheesh doonga, aur use
phulaun phalaoonga aur atyant hi badha doonga; usse barah pradhaan utpann honge, aur main

usse ek badi jati banaoonga.

21 Parantu main apni vacha Ishaq hi ke saath bandhoonga jo sara se agle varsh ke isi niyukt samay

mein utpann hoga.
22 Tab Parmeshwar ne Ibrahim se batein karni band ki aur uske paas se oopar chadh gaya.

23 Tab Ibrahim ne apne putra ishmayel ko, uske ghar mein jitne utpann hue the, aur jitne uske
rupe se mol liye gaye the, nidaan uske ghar mein jitne puroosh the, un sabhon ko leke usi din

Parmeshwar ke vachan ke anusaar unki khaldi ka khatna kiya.
24 Jab Ibrahim ki khaldi ka khatna huaa tab vah ninnanve varsh ka tha.
%5 Aur jab uske putra ishmayel ki khaldi ka khatna huaa tab vah terah varsh ka tha.
26 Ibrahim aur uske putra ishmayel donon ka khatna ek hi din huaa.

27 Aur uske ghar mein jitne puroosh the jo ghar mein utpann hue, tatha jo pardeshiyon ke haath se

mol liye gaye the, sab ka khatna uske saath hi huaa.

! Tbrahim mamre ke banjon ke beech kadi dhoop ke samay tambu ke dwaar par baitha huaa tha,

tab Yahowa ne use darshan diya:

2 Aur usne aankh utha kar drishti ki to kya dekha, ki teen puroosh uske samhane khade hain: jab
usne unhe dekha tab vah un se bhent karne ke liye tambu ke dwaar se dauda, aur bhoomi par

girkar dandavat ki aur kahne laga,

® He Prabhu, yadi mujh par teri anugrah ki drishti hai to main binti karta hoon, ki apne daas ke

paas se chale na jana.
# Main thoda sa jal lata hoon aur aap apne paanv dhokar is vriksh ke tale vishraam karein.

® Phir main ek tukda roti le aaun aur usse aap apne jeev ko tript karein; tab uske pashchaat aage
badhein: kyonki aap apne daas ke paas isi liye padhare hain. Unhonne kaha, jaisa tu kahta hai

vaisa hi kar.

® So Ibrahim ne tambu mein sara ke paas phurti se ja kar kaha, teen saaa maida phurti se goondh,

aur phulke bana.

’ Phir Ibrahim gaay bail ke jhund mein dauda, aur ek komal aur achchha bachhda le kar apne sevak

ko diya, aur usne phurti se usko pakaya.

8 Tab usne makkhan, aur doodh, aur vah bachhda, jo usne pakvaya tha, le kar unke aage paros

diya; aur aap vriksh ke tale unke paas khada raha, aur ve khane lage.
° Unhonne usse poochha, teri patni sara kahan hai? Usne kaha, vah to tambu mein hai.

10 Usne kaha main vasant ritu mein nishchay tere paas phir aaoonga; aur tab teri patni sara ke ek

putra utpann hoga. Aur sara tambu ke dwaar par jo Ibrahim ke peechhe tha sun rahi thi.
1 Tbrahim aur sara dono bahut boodhe the; aur sara ka streedharm band ho gaya tha

12 S0 sara man mein hans kar kahne lagi, main to boodhi hoon, aur mera pati bhi boodha hai, to

kya mujhe yah sukh hoga?

13 Tab Yahowa ne Ibrahim se kaha, sara yah kahkar kyon hansi, ki kya mere, jo aisi budhiya ho gai

hoon, sachmuch ek putra utpann hoga?

14 Kya Yahowa ke liye koi kaam kathin hai? Niyat samay mein, arthaat vasant ritu mein, main tere

paas phir aaoonga, aur sara ke putra utpann hoga.
15 Tab sara dar ke mare yah kah kar mukar gai, ki main nahi hansi. Usne kaha, nahi; tu hansi to thi.

16 Phir ve puroosh vahan se chal kar, sadom ki or takne lage: aur Ibrahim unhein vida karne ke liye

unke sang sang chala.

7 Tab Yahowa ne kaha, yah jo main karta hoon so kya Ibrahim se chhipa rakhun?



18 Ibrahim se to nishchay ek badi aur samarthi jati upjegi, aur prithvi ki sari jatiyan uske dwara

aasheesh payengi.

19 Kyonki main janta hoon, ki vah apne putron aur parivaar ko jo uske peechhe rah jayenge aagya
dega ki ve Yahowa ke maarg mein atal bane rahein, aur dharm aur nyaay karte rahein, isliye ki jo

kuchh Yahowa ne Ibrahim ke vishay mein kaha hai use poora karein.

20 Phir Yahowa ne kaha sadom aur amora ki chillahat badh gai hai, aur unka paap bahut bhari ho
gaya hai;
21 Isliye main utarkar dekhoonga, ki uski jaisi chillahat mere kaan tak pahunchi hai, unhonne

theek vaisa hi kaam kiya hai ki nahi: aur na kiya ho to main use jaan loonga.

22 S0 ve puroosh vahan se mud ke sadom ki or jane lage: par Ibrahim Yahowa ke aage khada rah
gaya.

23 Tab Ibrahim uske sameep ja kar kahne laga, kya sachmuch dusht ke sang dharmi ko bhi naash
karega?

24 Kadachit us nagar mein pachaas dharmi hon: to kya tu sachmuch us sthaan ko naash karega aur

un pachaas dharmiyon ke karan jo us mein ho na chhodega?

25 Is prakaar ka kaam karna tujh se door rahe ki dusht ke sang dharmi ko bhi maar dale aur dharmi

aur dusht donon ki ek hi dasha ho. Yah tujh se door rahe: kya sari prithvi ka nyayi nyaay na kare?

26 Yahowa ne kaha yadi mujhe sadom mein pachaas dharmi milein, to unke karan us sare sthaan ko

chhodoonga.

27 Phir Ibrahim ne kaha, he Prabhu, sun main to mitti aur raakh hoon; taubhi main ne itni dhithai

ki ki tujh se batein karun.

28 Kadachit un pachaas dharmiyon mein paanch ghat jaye: to kya tu paanch hi ke ghatne ke karan
us sare nagar ka naash karega? Usne kaha, yadi mujhe us mein paintalees bhi milein, taubhi

uska naash na karoonga.

29 Phir usne usse yah bhi kaha, kadachit vahan chalees milein. Usne kaha, to main chalees ke karan

bhi aisa ne karoonga.

30 Phir usne kaha, he Prabhu, krodh na kar, to main kuchh aur kahun: kadachit vahan tees milein.

Usne kaha yadi mujhe vahan tees bhi milein, taubhi aisa na karoonga.

31 Phir usne kaha, he Prabhu, sun, main ne itni dhithai to ki hai ki tujh se batein karun: kadachit us

mein bees milein. Usne kaha, main bees ke karan bhi uska naash na karoonga.

32 Phir usne kaha, he Prabhu, krodh na kar, main ek hi baar aur kahoonga: kadachit us mein das

milein. Usne kaha, to main das ke karan bhi uska naash na karoonga.

33 Jab Yahowa Ibrahim se batein kar chuka, tab chala gaya: aur Ibrahim apne ghar ko laut gaya.

! Saanjh ko ve do doot sadom ke paas aaye: aur loot sadom ke phatak ke paas baitha tha: so un ko

dekh kar vah un se bhent karne ke liye utha; aur munh ke bal jhuk kar dandavat kar kaha;

2 He mere prabhuon, apne daas ke ghar mein padhariye, aur raat bhar vishraam keejiye, aur apne
paanv dhoiye, phir bhor ko uth kar apne maarg par jaiye. Unhonne kaha, nahi; ham chauk hi

mein raat bitayenge.

* Aur usne un se bahut binti karke unhein manaya; so ve uske saath chal kar uske ghar mein aaye;

aur usne unke liye jevnaar taiyaar ki, aur bina khameer ki rotiyan banakar un ko khilai.

4 Unke so jane ke pahile, us sadom nagar ke purooshon ne, javanon se le kar boodhon tak, varan

charon or ke sab logon ne aakar us ghar ko gher liya;

® Aur loot ko pukaar kar kahne lage, ki jo puroosh aaj raat ko tere paas aaye hain ve kahan hain? Un

ko hamare paas bahar le aa, ki ham un se bhog karein.
® Tab loot unke paas dwaar ke bahar gaya, aur kivaad ko apne peechhe band karke kaha,
” He mere bhaiyon, aisi burai na karo.

8 Suno, meri do betiyan hain jinhonne ab tak puroosh ka munh nahi dekha, ichchha ho to main
unhein tumhare paas bahar le aaun, aur tum ko jaisa achchha lage vaisa vyavhaar un se karo:

par in purooshon se kuchh na karo; kyonki ye meri chhat ke tale aaye hain.

° Unhonne kaha, hat ja. Phir ve kahne lage, tu ek pardeshi ho kar yahan rahne ke liye aaya par ab
nyayi bhi ban baitha hai: so ab ham un se bhi adhik tere saath burai karenge. Aur ve us puroosh

loot ko bahut dabane lage, aur kivaad todne ke liye nikat aaye.

10 Tab un pahunon ne haath badhakar, loot ko apne paas ghar mein kheench liya, aur kivaad ko

band kar diya.

1 Aur unhonne kya chhote, kya bade, sab purooshon ko jo ghar ke dwaar par the andha kar diya,

so ve dwaar ko tatolte tatolte thak gaye.

12 Phir un pahunon ne loot se poochha, yahan tere aur kaun kaun hain? Damaad, bete, betiyan, va

nagar mein tera jo koi ho, un sabhon ko le kar is sthaan se nikal ja.

13 Kyonki ham yah sthaan naash karne par hain, isliye ki uski chillahat Yahowa ke sammukh badh

gai hai; aur Yahowa ne hamein iska satyanaash karne ke liye bhej diya hai.

14 Tab loot ne nikal kar apne damadon ko, jinke saath uski betiyon ki sagai ho gai thi, samjha ke
kaha, utho, is sthaan se nikal chalo: kyonki Yahowa is nagar ko naash kiya chahta hai. Par vah

apne damadon ki drishti mein thattha karne hara sa jaan pada.



15 Jab pau phatne lagi, tab dooton ne loot se phurti karai aur kaha, ki uth, apni patni aur dono

betiyon ko jo yahan hain le ja: nahi to tu bhi is nagar ke adharm mein bhasm ho jayega.

16 Par vah vilamb karta raha, is se un purooshon ne uska aur uski patni, aur donon betiyon ka

haath pakad liya; kyonki Yahowa ki daya us par thi: aur usko nikaal kar nagar ke bahar kar diya.

7 Aur aisa huaa ki jab unhonne un ko bahar nikala, tab usne kaha apna praan le kar bhaag ja;
peechhe ki aur na takna, aur tarai bhar mein na thaharna; us pahaad par bhaag jana, nahi to tu

bhi bhasm ho jayega.
18 1oot ne un se kaha, he Prabhu, aisa na kar:

19 Dekh, tere daas par teri anugrah ki drishti hui hai, aur tu ne is mein badi kripa dikhai, ki mere
praan ko bachaya hai; par main pahaad par bhaag nahi sakta, kahi aisa na ho, ki koi vipatti mujh

par aa pade, aur main mar jaun:

20 Dekh, vah nagar aisa nikat hai ki main vahan bhaag sakta hoon, aur vah chhota bhi hai: mujhe

vahi bhaag jane de, kya vah chhota nahi hai? Aur mera praan bach jayega.

21 Usne usse kaha, dekh, main ne is vishay mein bhi teri binti angeekaar ki hai, ki jis nagar ki

charcha tu ne ki hai, usko main naash na karoonga.

%2 Phurti se vahan bhaag ja; kyonki jab tak tu vahan na pahunche tab tak main kuchh na kar

sakoonga. Isi karan us nagar ka naam soar pada.
23 Loot ke soar ke nikat pahunchte hi soorya prithvi par uday huaa.
24 Tab Yahowa ne apni or se sadom aur amora par aakaash se gandhak aur aag barsai;

25 Aur un nagron ko aur sampoorn tarai ko, aur nagron ko aur us sampoorn tarai ko, aur nagron ke

sab nivasiyon, bhoomi ki sari upaj samet naash kar diya.

%6 Loot ki patni ne jo uske peechhe thi drishti pher ke peechhe ki or dekha, aur vah namak ka
khambha ban gai.

27 Bhor ko Ibrahim uth kar us sthaan ko gaya, jahan vah Yahowa ke sammukh khada tha;

28 Aur sadom, aur amora, aur us tarai ke sare desh ki or aankh utha kar kya dekha, ki us desh mein
se dhadhakti hui bhatti ka sa dhuaan uth raha hai.

29 Aur aisa huaa, ki jab Parmeshwar ne us tarai ke nagron ko, jin mein loot rahta tha, ulat pulat kar

naash kiya, tab usne Ibrahim ko yaad karke loot ko us ghatna se bacha liya.

30 Aur loot ne soar ko chhod diya, aur pahaad par apni donon betiyon samet rahne laga; kyonki vah

soar mein rahne se darta tha: isliye vah aur uski donon betiyan vahan ek gupha mein rahne lage.

31 Tab badi beti ne chhoti se kaha, hamara pita boodha hai, aur prithvi bhar mein koi aisa puroosh

nahi jo sansaar ki reeti ke anusaar hamare paas aaye:



32 S0 aa, ham apne pita ko dakhamdhu pila kar, uske saath soyen, jis se ki ham apne pita ke vansh
ko bachaye rakhein.

33 So unhonne usi din raat ke samay apne pita ko dakhamdhu pilaya, tab badi beti ja kar apne pita

ke paas let gai; par usne na jana, ki vah kab leti, aur kab uth gai.

34 Aur aisa huaa ki doosre din badi ne chhoti se kaha, dekh, kal raat ko main apne pita ke saath soi:
so aaj bhi raat ko ham usko dakhamdhu pilayen; tab tu ja kar uske saath sona ki ham apne pita

ke dwara vansh utpann karein.

35 So unhonne us din bhi raat ke samay apne pita ko dakhamdhu pilaya: aur chhoti beti ja kar uske

paas let gai: par usko uske bhi sone aur uthne ke samay ka gyaan na tha.
36 Is prakaar se loot ki dono betiyan apne pita se garbhavti hui.

37 Aur badi ek putra jani, aur uska naam moaab rakha: vah moaab naam jati ka jo aaj tak hai

moolpita huaa.

38 Aur chhoti bhi ek putra jani, aur uska naam benammi rakha; vah ammon vanshiyon ka jo aaj tak

hain moolpita huaa.

1 Phir Ibrahim vahan se kooch kar dakkhin desh mein aakar kadesh aur shoor ke beech mein

thahra, aur garaar mein rahne laga.

2 Aur Ibrahim apni patni sara ke vishay mein kahne laga, ki vah meri bahin hai: so garaar ke raja

abeemelek ne doot bhej kar sara ko bulva liya.

% Raat ko Parmeshwar ne swapn mein abeemelek ke paas aakar kaha, sun, jis stri ko tu ne rakh liya

hai, uske karan tu mar jayega, kyonki vah suhagin hai.

4 Parantu abeemelek to uske paas na gaya tha: so usne kaha, he Prabhu, kya tu nirdosh jati ka bhi
ghaat karega?

® Kya usi ne swayan mujh se nahi kaha, ki vah meri bahin hai? Aur us stri ne bhi aap kaha, ki vah

mera bhai hai: main ne to apne man ki kharai aur apne vyavhaar ki sachchai se yah kaam kiya.

® Parmeshwar ne usse swapn mein kaha, han, main bhi janta hoon ki apne man ki kharai se tu ne
yah kaam kiya hai aur main ne tujhe rok bhi rakha ki tu mere viruddh paap na kare: isi karan

main ne tujh ko use chhoone nahi diya.

' So ab us puroosh ki patni ko use pher de; kyonki vah nabi hai, aur tere liye prarthana karega, aur
tu jeeta rahega: par yadi tu usko na pher de to jaan rakh, ki tu, aur tere jitne log hain, sab
nishchay mar jayenge.

8 Bihaan ko abeemelek ne tadke uth kar apne sab karmachariyon ko bulva kar ye sab batein sunai:

aur ve log bahut dar gaye.

® Tab abeemelek ne Ibrahim ko bulva kar kaha, tu ne ham se yah kya kiya hai? Aur main ne tera kya
bigada tha, ki tu ne mere aur mere rajya ke oopar aisa bada paap daal diya hai? Tu ne mujh se

vah kaam kiya hai jo uchit na tha.
10 Phir abeemelek ne Ibrahim se poochha, tu ne kya samajh kar aisa kaam kiya?

1 Tbrahim ne kaha, main ne yah socha tha, ki is sthaan mein Parmeshwar ka kuchh bhi bhay na

hoga; so ye log meri patni ke karan mera ghaat karenge.

12 Aur phir bhi sachmuch vah meri bahin hai, vah mere pita ki beti to hai par meri mata ki beti

nahi; phir vah meri patni ho gai.

13 Aur aisa huaa ki jab Parmeshwar ne mujhe apne pita ka ghar chhod kar nikalne ki aagya di, tab
main ne usse kaha, itni kripa tujhe mujh par karni hogi: ki ham donon jahan jahan jayen vahan

vahan tu mere vishay mein kahna, ki yah mera bhai hai.

14 Tab abeemelek ne bhed-bakri, gaay-bail, aur daas-dasiyan le kar Ibrahim ko di, aur uski patni

sara ko bhi use pher diya.



15 Aur abeemelek ne kaha, dekh, mera desh tere samhane hai; jahan tujhe bhave vahan rah.

16 Aur sara se usne kaha, dekh, main ne tere bhai ko roope ke ek hajaar tukde diye hain: dekh, tere
sare sangiyon ke samhane vahi teri aankhon ka parda banega, aur sabhon ke samhane tu theek

hogi.

17 Tab Ibrahim ne Yahowa se prarthana ki, aur Yahowa ne abeemelek, aur uski patni, aur dasiyon

ko changa kiya aur ve janne lagi.

18 Kyonki Yahowa ne Ibrahim ki patni sara ke karan abeemelek ke ghar ki sab striyon ki kokhon ko

poori reeti se band kar diya tha.

1 So Yahowa ne jaisa kaha tha vaisa hi sara ki sudhi leke uske saath apne vachan ke anusaar kiya.

2 So sara ko Ibrahim se garbhavti ho kar uske budhape mein usi niyukt samay par jo Parmeshwar

ne usse thahraya tha ek putra utpann huaa.
* Aur Ibrahim ne apne putra ka naam jo sara se utpann huaa tha Ishaq rakha.

“ Aur jab uska putra Ishaq aath din ka huaa, tab usne Parmeshwar ki aagya ke anusaar uska khatna

kiya.
®> Aur jab Ibrahim ka putra Ishaq utpann huaa tab vah ek sau varsh ka tha.

® Aur sara ne kaha, Parmeshwar ne mujhe praphullit kar diya haij; isliye sab sunne vale bhi mere

saath praphullit honge.
’ Phir usne yah bhi kaha, ki kya koi kabhi Ibrahim se kah sakta tha, ki sara ladkon ko doodh

pilayegi? Par dekho, mujh se uske budhape mein ek putra utpann huaa.

8 Aur vah ladka badha aur uska doodh chhudaya gaya: aur Ishaq ke doodh chhudane ke din

Ibrahim ne badi jevnaar ki.
° Tab sara ko misri hajira ka putra, jo Ibrahim se utpann huaa tha, hansi karta huaa dekh pada.

19 So is karan usne Ibrahim se kaha, is dasi ko putra sahit barbas nikaal de: kyonki is dasi ka putra

mere putra Ishaq ke saath bhagi na hoga.
1 Yah baat Ibrahim ko apne putra ke karan buri lagi.

12 Tab Parmeshwar ne Ibrahim se kaha, us ladke aur apni dasi ke karan tujhe bura na lage; jo baat

sara tujh se kahe, use maan, kyonki jo tera vansh kahlayega so Ishaq hi se chalega.
13 Dasi ke putra se bhi main ek jati utpann karoonga isliye ki vah tera vansh hai.

14 So Ibrahim ne bihaan ko tadke uth kar roti aur pani se bhari chamde ki thaili bhi hajira ko di,
aur uske kandhe par rakhi, aur uske ladke ko bhi use de kar usko vida kiya: so vah chali gai, aur

bersheba ke jangal mein bhraman karne lagi.
15 Jab thaili ka jal chuk gaya, tab usne ladke ko ek jhadi ke neeche chhod diya.

16 Aur aap usse teer bhar ke tappe par door ja kar uske samhane yah sochkar baith gai, ki mujh ko
ladke ki mrityu dekhni na pade. Tab vah uske samhane baithi hui chilla chilla ke rone lagi.

7 Aur Parmeshwar ne us ladke ki suni; aur uske doot ne swarg se hajira ko pukaar ke kaha, he
hajira tujhe kya huaa? Mat dar; kyonki jahan tera ladka hai vahan se uski aavaaj Parmeshwar ko

sun padi hai.



18 Uth, apne ladke ko utha aur apne haath se sambhaal kyonki main uske dwara ek badi jati

banaoonga.

19 Parmeshwar ne uski aankhe khol di, aur usko ek kunaa dikhai pada; so usne ja kar thaili ko jal se

bhar kar ladke ko pilaya.

20 Aur Parmeshwar us ladke ke saath raha; aur jab vah bada huaa, tab jangal mein rahte rahte

dhanurdhari ban gaya.

%1 Vah to paraan naam jangal mein raha karta tha: aur uski mata ne uske liye Misr desh se ek stri

mangvai.

%2 Un dinon mein aisa huaa ki abeemelek apne senapti peekol ko sang le kar Ibrahim se kahne

laga, jo kuchh tu karta hai us mein Parmeshwar tere sang rahta hai:

23 S0 ab mujh se yahan is vishay mein Parmeshwar ki kiriya kha, ki tu na to mujh se chhal karega,
aur na kabhi mere vansh se karega, parantu jaisi karoona main ne tujh par ki hai, vaisi hi tu

mujh par aur is desh par bhi jis mein tu rahta hai karega
24 Ibrahim ne kaha, main kiriya khaoonga.

25 Aur Ibrahim ne abeemelek ko ek kuein ke vishay mein, jo abeemelek ke dason ne bareeyai se le

liya tha, ulahna diya.

26 Tab abeemelek ne kaha, main nahi janta ki kis ne yah kaam kiya: aur tu ne bhi mujhe nahi

bataya, aur na main ne aaj se pahile iske vishay mein kuchh suna.

27 Tab Ibrahim ne bhed-bakri, aur gaay-bail le kar abeemelek ko diye; aur un donon ne aapas mein
vacha bandhi.

28 Aur Ibrahim ne bhed ki saat bachchi alag kar rakhi.

29 Tab abeemelek ne Ibrahim se poochha, in saat bachchiyon ka, jo tu ne alag kar rakhi hain, kya

prayojan hai?

30 Usne kaha, tu in saat bachchiyon ko is baat ki sakshi jaan kar mere haath se le, ki main ne kunaa
khoda hai.

31 Un donon ne jo us sthaan mein aapas mein kiriya khai, isi karan uska naam bersheba pada.

32 JTab unhonne bersheba mein paraspar vacha bandhi, tab abeemelek, aur uska senapti peekol uth

kar palishtiyon ke desh mein laut gaye.

33 Aur Ibrahim ne bersheba mein jhau ka ek vriksh lagaya, aur vahan Yahowa, jo sanatan ishwar

hai, usse prarthana ki.

34 Aur Ibrahim palishtiyon ke desh mein bahut dinon tak pardeshi ho kar raha.

! In baton ke pashchaat aisa huaa ki Parmeshwar ne, Ibrahim se yah kahkar uski pareeksha ki, ki he

Ibrahim: usne kaha, dekh, main yahan hoon.

2 Usne kaha, apne putra ko arthaat apne eklaute putra Ishaq ko, jis se tu prem rakhta hai, sang le
kar moriyyaah desh mein chala ja, aur vahan usko ek pahaad ke oopar jo main tujhe bataoonga
homabli karke chadha.

% So Ibrahim bihaan ko tadke utha aur apne gadhe par kathi kaskar apne do sevak, aur apne putra
Ishaq ko sang liya, aur homabli ke liye lakdi cheer li; tab kooch karke us sthaan ki or chala, jiski

charcha Parmeshwar ne usse ki thi.
4 Teesre din Ibrahim ne aankhein utha kar us sthaan ko door se dekha.

® Aur usne apne sevkon se kaha gadhe ke paas yahi thahre raho; yah ladka aur main vahan tak ja

kar, aur dandavat karke, phir tumhare paas laut aaoonga.

® So Ibrahim ne homabli ki lakdi le apne putra Ishaq par ladi, aur aag aur chhuri ko apne haath

mein liya; aur ve donon ek saath chal pade.

’ Ishaq ne apne pita Ibrahim se kaha, he mere pita; usne kaha, he mere putra, kya baat hai usne
kaha, dekh, aag aur lakdi to hain; par homabli ke liye bhed kahan hai?

8 Ibrahim ne kaha, he mere putra, Parmeshwar homabli ki bhed ka upaay aap hi karega.

? So ve donon sang sang aage chalte gaye. Aur ve us sthaan ko jise Parmeshwar ne usko bataya tha
pahunche; tab Ibrahim ne vahan vedi banakar lakdi ko chun chunkar rakha, aur apne putra

Ishaq ko baandh ke vedi par ki lakdi ke oopar rakh diya.
10 Aur Ibrahim ne haath badhakar chhuri ko le liya ki apne putra ko bali kare.

1 Tab Yahowa ke doot ne swarg se usko pukaar ke kaha, he Ibrahim, he Ibrahim; usne kaha, dekh,

main yahan hoon.

12 Usne kaha, us ladke par haath mat badha, aur na usse kuchh kar: kyonki tu ne jo mujh se apne
putra, varan apne eklaute putra ko bhi, nahi rakh chhoda; is se main ab jaan gaya ki tu

Parmeshwar ka bhay manta hai.

13 Tab Ibrahim ne aankhe uthai, aur kya dekha, ki uske peechhe ek medha apne seengo se ek jhadi
mein banjha huaa hai: so Ibrahim ne jake us mendhe ko liya, aur apne putra ki santi homabli
karke chadhaya.

14 Aur Ibrahim ne us sthaan ka naam Yahowa yire rakha: iske anusaar aaj tak bhi kaha jata hai, ki

Yahowa ke pahaad par upaay kiya jayega.

15 Phir Yahowa ke doot ne doosri baar swarg se Ibrahim ko pukaar ke kaha,



'8 Yahowa ki yah vani hai, ki main apni hi yah shapath khata hoon, ki tu ne jo yah kaam kiya hai ki

apne putra, varan apne eklaute putra ko bhi, nahi rakh chhoda;

7 Is karan main nishchay tujhe aasheesh doonga; aur nishchay tere vansh ko aakaash ke taragan,
aur samudra ke teer ki balu ke kinkon ke samaan anginit karoonga, aur tera vansh apne

shatruon ke nagron ka adhikari hoga:

18 Aur prithvi ki sari jatiyan apne ko tere vansh ke karan dhanya manengi: kyonki tu ne meri baat

mani hai.

19 Tab Ibrahim apne sevkon ke paas laut aaya, aur ve sab bersheba ko sang sang gaye; aur Ibrahim

bersheba mein rahta raha.

20 In baton ke pashchaat aisa huaa ki Ibrahim ko yah sandesh mila, ki milka ke tere bhai nahor se

santaan utpann hue hain.

21 Milka ke putra to ye hue, arthaat uska jetha 0os, aur oos ka bhai booj, aur kamooyel, jo araam ka

pita huaa.
%2 Phir kesed, hazo, pildaash, yidlaap, aur batooyel.

23 In aathon ko milka Ibrahim ke bhai nahor ke janmaye jani. Aur batooyel ne ribka ko utpann

kiya.

24 Phir nahor ke rooma naam ek rakheli bhi thi; jis se tebah, gaham, tahash, aur maka, utpann hue.

! Sara to ek sau sattais baras ki avastha ko pahunchi; aur jab sara ki itni avastha hui;

2 Tab vah kiryatarba mein mar gai. Yah to kanaan desh mein hai, aur hebron bhi kahlata hai: so

Ibrahim sara ke liye rone peetne ko vahan gaya.
? Tab Ibrahim apne murde ke paas se uth kar hittiyon se kahne laga,

4 Main tumhare beech pahun aur pardeshi hoon: mujhe apne madhya mein kabristaan ke liye aisi

bhoomi do jo meri nij ki ho jaye, ki main apne murde ko gaad ke apne aankh ki ot karun.

® Hittiyon ne Ibrahim se kaha,

® He hamare Prabhu, hamari sun: tu to hamare beech mein bada pradhaan hai: so hamari kabron
mein se jis ko tu chahe us mein apne murde ko gaad; ham mein se koi tujhe apni kabra ke lene

se na rokega, ki tu apne murde ko us mein gadne na paye.

’ Tab Ibrahim uth kar khada huaa, aur hittiyon ke sammukh, jo us desh ke nivasi the, dandavat

karke kahne laga,

® Yadi tumhari yah ichchha ho ki main apne murde ko gaad ke apni aankh ki ot karun, to meri

prarthana hai, ki sohar ke putra epron se mere liye binti karo,

? Ki vah apni makpela vali gupha, jo uski bhoomi ki seema par hai; uska poora daam le kar mujhe

de de, ki vah tumhare beech kabristaan ke liye meri nij bhoomi ho jaye.

10 Aur epron to hittiyon ke beech vahan baitha huaa tha. So jitne hitti uske nagar ke phatak se ho

kar bheetar jate the, un sabhon ke samhane usne Ibrahim ko uttar diya,

1 Ki he mere Prabhu, aisa nahi, meri sun; vah bhoomi main tujhe deta hoon, aur us mein jo gupha
hai, vah bhi main tujhe deta hoon; apne jati bhaiyon ke sammukh main use tujh ko diye deta

hoon: so apne murde ko kabra mein rakh.
12 Tab Ibrahim ne us desh ke nivasiyon ke samhane dandavat ki.

13 Aur unke sunte hue epron se kaha, yadi tu aisa chahe, to meri sun: us bhoomi ka jo daam ho, vah

main dena chahta hoon; use mujh se le le, tab main apne murde ko vahan gadoonga.
4 Epron ne Ibrahim ko yah uttar diya,

15 Ki, he mere Prabhu, meri baat sun; ek bhoomi ka daam to chaar sau shekel roopa hai; par mere

aur tere beech mein yah kya hai? Apne murde ko kabra mein rakh.

16 Ibrahim ne epron ki mankar usko utna roopa taul diya, jitna usne hittiyon ke sunte hue kaha

tha, arthaat chaar sau aise shekel jo vyapariyon mein chalte the.

7 So epron ki bhoomi, jo mamre ke sammukh ki makpela mein thi, vah gupha samet, aur un sab

vrikshon samet bhi jo us mein aur uske charon aur seema par the,



18 Jitne hitti uske nagar ke phatak se ho kar bheetar jate the, un sabhon ke samhane Ibrahim ke

adhikaar mein pakki reeti se aa gai.

19 Iske pashchaat Ibrahim ne apni patni sara ko, us makpela vali bhoomi ki gupha mein jo mamre

ke arthaat hebron ke samhane kanaan desh mein hai, mitti di.

20 Aur vah bhoomi gupha samet, jo us mein thi, hittiyon ki or se kabristaan ke liye Ibrahim ke

adhikaar mein pakki reeti se aa gai.



Utpatti 24 Genesis 24

! Tbrahim vriddh tha aur uski aayu bahut thi aur Yahowa ne sab baton mein usko aasheesh di thi.

2 So Ibrahim ne apne us daas se, jo uske ghar mein purniya aur uski sari sampatti par adhikari tha,

kaha, apna haath meri jaangh ke neeche rakh:

* Aur mujh se aakaash aur prithvi ke Parmeshwar Yahowa ki is vishay mein shapath kha, ki tu mere

putra ke liye kananiyon ki ladkiyon mein se jinke beech main rahta hoon, kisi ko na le aayega.

4 Parantu tu mere desh mein mere hi kutumbiyon ke paas ja kar mere putra Ishaq ke liye ek patni le
aayega.

® Daas ne usse kaha, kadachit vah stri is desh mein mere saath aana na chahe; to kya mujhe tere
putra ko us desh mein jahan se tu aaya hai le jana padega?

® Ibrahim ne usse kaha, chaukas rah, mere putra ko vahan kabhi na le jana.

" Swarg ka Parmeshwar Yahowa, jisne mujhe mere pita ke ghar se aur meri janmabhoomi se le
aakar mujh se shapath khakar kaha, ki main yah desh tere vansh ko doonga; vahi apna doot tere

aage aage bhejega, ki tu mere putra ke liye vahan se ek stri le aaye.

8 Aur yadi vah stri tere saath aana na chahe tab to tu meri is shapath se chhoot jayega: par mere

putra ko vahan na le jana.

? Tab us daas ne apne swami Ibrahim ki jaangh ke neeche apna haath rakhkar usse isi vishay ki
shapath khai.

10 Tab vah daas apne swami ke oonto mein se das oont chhantkar uske sab uttam uttam padarthon

mein se kuchh kuchh le kar chala: aur masopotamiya mein nahor ke nagar ke paas pahuncha.

1 Aur usne oonton ko nagar ke bahar ek kuein ke paas baithaya, vah sandhya ka samay tha, jis

samay striyan jal bharne ke liye nikalti hain.

12 S0 vah kahne laga, he mere swami Ibrahim ke Parmeshwar, Yahowa, aaj mere karya ko siddh kar,

aur mere swami Ibrahim par karoona kar.

13 Dekh main jal ke is sote ke paas khada hoon; aur nagarvasiyon ki betiyan jal bharne ke liye nikli

aati hain:

4 So aisa hone de, ki jis kanya se main kahun, ki apna ghada meri or jhuka, ki main peeun; aur vah
kahe, ki le, pi le, peechhe main tere oonto ko bhi peelaoongi: so vahi ho jise tu ne apne daas

Ishaq ke liye thahraya ho; isi reeti main jaan loonga ki tu ne mere swami par karoona ki hai.

5 Aur aisa huaa ki jab vah kah hi raha tha ki ribka, jo Ibrahim ke bhai nahor ke janmaye milka ke
putra, batooyel ki beti thi, vah kandhe par ghada liye hue aai.



16 Vah ati sundar, aur kumari thi, aur kisi puroosh ka munh na dekha tha: vah kuein mein sote ke

paas utar gai, aur apna ghada bhar ke phir oopar aai.

7 Tab vah daas usse bhent karne ko dauda, aur kaha, apne ghade mein se thoda pani mujhe pila
de.

18 Usne kaha, he mere Prabhu, le, pi le: aur usne phurti se ghada utaar kar haath mein liye liye

usko pila diya.

19 Jab vah usko pila chuki, tak kaha, main tere oonton ke liye bhi tab tak pani bhar bhar laoongi,

jab tak ve pi na chukein.

20 Tab vah phurti se apne ghade ka jal haude mein undel kar phir kuein par bharne ko daud gai;

aur uske sab oonton ke liye pani bhar diya.

21 Aur vah puroosh uski or chupchaap achambhe ke saath takta huaa yah sochta tha, ki Yahowa ne

meri yatra ko saphal kiya hai ki nahi.

22 JTab oont pi chuke, tab us puroosh ne aadh tole sone ka ek nath nikaal kar usko diya, aur das tole

sone ke kangan uske hathon mein pahina diye;

23 Aur poochha, tu kis ki beti hai? Yah mujh ko bata de. Kya tere pita ke ghar mein hamare tikne ke

liye sthaan hai?
24 Usne uttar diya, main to nahor ke janmaye milka ke putra batooyel ki beti hoon.
25 Phir us ne us se kaha, hamare yahan puaal aur chara bahut hai, aur tikne ke liye sthaan bhi hai.
26 Tab us puroosh ne sir jhuka kar Yahowa ko dandavat karke kaha,

27 Dhanya hai mere swami Ibrahim ka Parmeshwar Yahowa, ki usne apni karoona aur sachchai ko
mere swami par se hata nahi liya: Yahowa ne mujh ko theek maarg par chala kar mere swami ke

bhai bandhuon ke ghar par pahucha diya hai.
8 Aur us kanya ne daud kar apni mata ke ghar mein yah sara vrittaant kah sunaya.
29 Tab labaan jo ribka ka bhai tha, so bahar kuein ke nikat us puroosh ke paas dauda gaya.

30 Aur aisa huaa ki jab usne vah nath aur apni bahin ribka ke hathon mein ve kangan bhi dekhe,
aur uski yah baat bhi suni, ki us puroosh ne mujh se aisi batein kahi; tab vah us puroosh ke paas

gaya; aur kya dekha, ki vah sote ke nikat oonton ke paas khada hai.

31 Usne kaha, he Yahowa ki or se dhanya puroosh bheetar aa: tu kyon bahar khada hai? Main ne

ghar ko, aur oonto ke liye bhi sthaan taiyaar kiya hai.

32 Aur vah puroosh ghar mein gaya; aur labaan ne oonton ki kathiyan khol kar puaal aur chara

diya; aur uske, aur uske sangi jano ke paanv dhone ko jal diya.



33 Tab Ibrahim ke daas ke aage jalpaan ke liye kuchh rakha gaya: par usne kaha main jab tak apna
prayojan na kah dun, tab tak kuchh na khaoonga. Labaan ne kaha, kah de.

34 Tab usne kaha, main to Ibrahim ka daas hoon.

35 Aur Yahowa ne mere swami ko badi aasheesh di hai; so vah mahaan puroosh ho gaya hai; aur

usne usko bhed-bakri, gaay-bail, sona-roopa, daas-dasiyan, oont aur gadhe diye hain.

36 Aur mere swami ki patni sara ke budhape mein usse ek putra utpann huaa hai. Aur us putra ko

Ibrahim ne apna sab kuchh de diya hai.

37 Aur mere swami ne mujhe yah shapath khilai, ki main uske putra ke liye kananiyon ki ladkiyon

mein se jin ke desh mein vah rahta hai, koi stri na le aaoonga.
38 Main uske pita ke ghar, aur kul ke logon ke paas ja kar uske putra ke liye ek stri le aaoonga.
39 Tab main ne apne swami se kaha, kadachit vah stri mere peechhe na aaye.

40 Tab usne mujh se kaha, Yahowa, jiske samhane main chalta aaya hoon, vah tere sang apne doot
ko bhej kar teri yatra ko saphal karega; so tu mere kul, aur mere pita ke gharane mein se mere

putra ke liye ek stri le aa sakega.

1 Tu tab hi meri is shapath se chhootega, jab tu mere kul ke logon ke paas pahunchega; arthaat

yadi ve mujhe koi stri na dein, to tu meri shapath se chhootega.

“2 S0 main aaj us kuein ke nikat aakar kahne laga, he mere swami Ibrahim ke Parmeshwar Yahowa,

yadi tu meri is yatra ko saphal karta ho:

43 To dekh main jal ke is kuein ke nikat khada hoon; so aisa ho, ki jo kumari jal bharne ke liye nikal

aaye, aur main usse kahun, apne ghade mein se mujhe thoda pani pila;

4 Aur vah mujh se kahe, pi le aur main tere oonto ke peene ke liye bhi pani bhar doongi: vah vahi

stri ho jis ko tu ne mere swami ke putra ke liye thahraya ho.

45 Main man hi man yah kah hi raha tha, ki dekh ribka kandhe par ghada liye hue nikal aai; phir

vah sote ke paas utar ke bharne lagi: aur main ne usse kaha, mujhe pila de.

46 Aur usne phurti se apne ghade ko kandhe par se utaar ke kaha, le, pi le, peechhe main tere

oonton ko bhi pilaoongi: so main ne pi liya, aur usne oonton ko bhi pila diya.

47 Tab main ne usse poochha, ki tu kis ki beti hai? Aur usne kaha, main to nahor ke janmaye milka
ke putra batooyel ki beti hoon: tab main ne uski naak mein vah nath, aur uske hathon mein ve

kangan pahina diye.

“8 Phir main ne sir jhuka kar Yahowa ko dandavat kiya, aur apne swami Ibrahim ke Parmeshwar
Yahowa ko dhanya kaha, kyonki usne mujhe theek maarg se pahunchaya ki main apne swami ke

putra ke liye uski bhateeji ko le jaun.



49 S0 ab, yadi tu mere swami ke saath kripa aur sachchai ka vyavhaar karna chahte ho, to mujh se

kaho: aur yadi nahi chahte ho, taubhi mujh se kah do; taki main dahini or, va bai or phir jaun.

%0 Tab labaan aur batooyel ne uttar diya, yah baat Yahowa ki or se hui hai: so ham log tujh se na to

bhala kah sakte hain na bura.

1 Dekh, ribka tere samhane hai, usko le ja, aur vah Yahowa ke vachan ke anusaar, tere swami ke

putra ki patni ho jaye.
%2 Unka yah vachan sunkar, Ibrahim ke daas ne bhoomi par gir ke Yahowa ko dandavat kiya.

33 Phir us daas ne sone aur roope ke gahne, aur vastra nikaal kar ribka ko diye: aur uske bhai aur

mata ko bhi usne anmol anmol vastuein di.

>4 Tab usne apne sangi janon samet bhojan kiya, aur raat vahi bitai: aur tadke uth kar kaha, mujh

ko apne swami ke paas jane ke liye vida karo.

%> Ribka ke bhai aur mata ne kaha, kanya ko hamare paas kuchh din, arthaat kam se kam das din

rahne de; phir uske pashchaat vah chali jayegi.

%6 Usne un se kaha, Yahowa ne jo meri yatra ko saphal kiya hai; so tum mujhe mat roko ab mujhe

vida kar do, ki main apne swami ke paas jaun.
7 Unhonne kaha, ham kanya ko bula kar poochhte hain, aur dekhenge, ki vah kya kahti hai.

%8 So unhonne ribka ko bula kar usse poochha, kya tu is manushya ke sang jayegi? Usne kaha, han

main jaoongi.

%9 Tab unhonne apni bahin ribka, aur uski dhaay aur Ibrahim ke daas, aur uske sathi sabhon ko

vida kiya.

60 Aur unhonne ribka ko aasheervaad de ke kaha, he hamari bahin, tu hajaron lakhon ki aadimata

ho, aur tera vansh apne bairiyon ke nagron ka adhikari ho.

61 Is par ribka apni saheliyon samet chali; aur oont par chadh ke us puroosh ke peechhe ho li: so

vah daas ribka ko saath le kar chal diya.
%2 Ishaq jo dakkhin desh mein rahta tha, so lahairoi naam kuein se ho kar chala aata tha.

83 Aur saanjh ke samay vah maidaan mein dhyaan karne ke liye nikla tha: aur usne aankhe utha kar
kya dekha, ki oont chale aa rahe hain.

6 Aur ribka ne bhi aankh utha kar Ishaq ko dekha, aur dekhte hi oont par se utar padi

65 Tab usne daas se poochha, jo puroosh maidaan par ham se milne ko chala aata hai, so kaun hai?

Daas ne kaha, vah to mera swami hai. Tab ribka ne ghoonghat le kar apne munh ko dhaap liya.

% Aur daas ne Ishaq se apna sara vrittaant varnan kiya.



67 Tab Ishaq ribka ko apni mata sara ke tambu mein le aaya, aur usko byaah kar usse prem kiya: aur

Ishaq ko mata ki mrityu ke pashchaat shanti hui.



Utpatti 25 Genesis 25

! Tab Ibrahim ne ek aur patni byaah li jiska naam katoora tha.
2 Aur usse jimraan, yokshaan, madna, midyaan, yishbaak, aur shooh utpann hue.

3 Aur yokshaan se shaba aur dadaan utpann hue. Aur dadaan ke vansh mein ashshoori, latooshi,

aur lummi log hue.
4 Aur midyaan ke putra epa, eper, hanok, abeeda, aur elda hue, se sab katoora ke santaan hue.
® Ishaq ko to Ibrahim ne apna sab kuchh diya.

® Par apni rakheliyon ke putron ko, kuchh kuchh de kar apne jeete ji apne putra Ishaq ke paas se
poorab desh mein bhej diya.

’ Ibrahim ki sari avastha ek sau pachhattar varsh ki hui.

8 Aur Ibrahim ka deerghayu hone ke karan arthaat poore budhape ki avastha mein praan chhoot

gaya. Aur vah apne logon mein ja mila.

° Aur uske putra Ishaq aur ishmayel ne, hitti sohar ke putra epron ki mamre ke sammukh vali

bhoomi mein, jo makpela ki gupha thi, us mein usko mitti di gai.

10 Arthaat jo bhoomi Ibrahim ne hittiyon se mol li thi: usi mein Ibrahim, aur us ki patni sara,

donon ko mitti di gai.

1 Tbrahim ke marne ke pashchaat Parmeshwar ne uske putra Ishaq ko jo lahairoi naam kuein ke
paas rahta tha aasheesh di.

12 Ibrahim ka putra ishmayel jo sara ki laundi hajira misri se utpann huaa tha, uski yah vanshavli
hai.

13 Ishmayel ke putron ke naam aur vanshavli yah hai: arthaat ishmayel ka jetha putra nabayot, phir

kedaar, adbel, mibsaam,
14 Mishma, dooma, massa,
15 Hadar, tema, yatoor, napeesh, aur kedma.

16 Ishmayel ke putra ye hi hue, aur inhi ke namon ke anusaar inke ganvon, aur chhavniyon ke naam

bhi pade; aur ye hi barah apne apne kul ke pradhaan hue.

17 Ishmayel ki sari avastha ek sau saintees varsh ki hui: tab uske praan chhoot gaye, aur vah apne

logon mein ja mila.

18 Aur uske vansh haveela se shoor tak, jo Misr ke sammukh ashshoor ke maarg mein hai, bas gaye.

Aur unka bhaag unke sab bhai bandhuon ke sammukh pada.

19 Ibrahim ke putra Ishaq ki vanshavli yah hai: Ibrahim se Ishaq utpann huaa.



20 Aur Ishaq ne chalees varsh ka ho kar ribka ko, jo paddanraam ke vasi, arami batooyel ki beti, aur

arami labaan ki bahin bhi, byaah liya.

21 Ishaq ki patni to baanjh thi, so us ne us ke nimitt Yahowa se binti ki: aur Yahowa ne uski binti

suni, so uski patni ribka garbhavti hui.

22 Aur ladke uske garbh mein aapas mein lipat ke ek doosre ko marne lage: tab usne kaha, meri jo

aisi hi dasha rahegi to main kyonkar jeevit rahoongi» Aur vah Yahowa ki ichchha poochhne ko
gai.
23 Tab Yahowa ne usse kaha tere garbh mein do jatiyan hain, aur teri kokh se nikalte hi do rajya ke

log alag alag honge, aur ek rajya ke log doosre se adhik samarthi honge aur bada beta chhote ke
aadheen hoga.

24 JTab uske putra utpann hone ka samay aaya, tab kya pragat huaa, ki uske garbh mein judvein
balak hain.

25 Aur pahila jo utpann huaa so laal nikla, aur uska sara shareer kambal ke samaan rommay tha; so

uska naam aisaav rakha gaya.

26 Peechhe uska bhai apne haath se aisaav ki edi pakde hue utpann huaa; aur uska naam Yakub

rakha gaya. Aur jab ribka ne un ko janm diya tab Ishaq saath varsh ka tha.

27 Phir ve ladke badhne lage aur aisaav to vanvasi ho kar chatur shikaar khelne vala ho gaya, par

Yakub seedha manushya tha, aur tambuon mein raha karta tha.

8 Aur Ishaq to aisaav ke aher ka maans khaya karta tha, isliye vah usse preeti rakhta tha: par ribka

Yakub se preeti rakhti thi.
29 Yakub bhojan ke liye kuchh daal paka raha tha: aur aisaav maidaan se thaka huaa aaya.

30 Tab aisaav ne Yakub se kaha, vah jo laal vastu hai, usi laal vastu mein se mujhe kuchh khila,

kyonki main thaka hoon. Isi karan uska naam edom bhi pada.
31 Yakub ne kaha, apna pahilauthe ka adhikaar aaj mere haath bech de.

32 Aisaav ne kaha, dekh, main to abhi marne par hoon: so pahilauthe ke adhikaar se mera kya laabh
hoga?

33 Yakub ne kaha, mujh se abhi shapath kha: so usne usse shapath khai: aur apna pahilauthe ka
adhikaar Yakub ke haath bech dala.

34 Is par Yakub ne aisaav ko roti aur pakai hui masoor ki daal di; aur usne khaya piya, tab uth kar

chala gaya. Yon aisaav ne apna pahilauthe ka adhikaar tuchchh jana.



Utpatti 26 Genesis 26

! Aur us desh mein akaal pada, vah us pahile akaal se alag tha jo Ibrahim ke dinon mein pada tha.

So Ishaq garaar ko palishtiyon ke raja abeemelek ke paas gaya.

2 Vahan Yahowa ne usko darshan dekar kaha, Misr mein mat ja; jo desh main tujhe bataun usi

mein rah.

® Tu isi desh mein rah, aur main tere sang rahoonga, aur tujhe aasheesh doonga; aur ye sab desh
main tujh ko, aur tere vansh ko doonga; aur jo shapath main ne tere pita Ibrahim se khai thi,

use main poori karoonga.

4 Aur main tere vansh ko aakaash ke taragan ke samaan karoonga. Aur main tere vansh ko ye sab

desh doonga, aur prithvi ki sari jatiyan tere vansh ke karan apne ko dhanya manengi.

®> Kyonki Ibrahim ne meri mani, aur jo main ne use saumpa tha usko aur meri aagyaon vidhiyon,

aur vyavastha ka palan kiya.
® So Ishaq garaar mein rah gaya.

’ Jab us sthaan ke logon ne uski patni ke vishay mein poochha, tab usne yah soch kar ki yadi main
usko apni patni kahun, to yahan ke log ribka ke karan jo paramsundari hai mujh ko maar

dalenge, uttar diya, vah to meri bahin hai.

8 Jab usko vahan rahte bahut din beet gaye, tab ek din palishtiyon ke raja abeemelek ne khidki
mein se jhaank ke kya dekha, ki Ishaq apni patni ribka ke saath kreeda kar raha hai.

° Tab abeemelek ne Ishaq ko bulva kar kaha, vah to nishchay teri patni hai; phir tu ne kyonkar usko
apni bahin kaha? Ishaq ne uttar diya, main ne socha tha, ki aisa na ho ki uske karan meri mrityu
ho.

10 Abeemelek ne kaha, tu ne ham se yah kya kiya? Aise to praja mein se koi teri patni ke saath sahaj

se kukarm kar sakta, aur tu ham ko paap mein phansata.

1 Aur abeemelek ne apni sari praja ko aagya di, ki jo koi us puroosh ko va us stri ko chhooyega, so

nishchay maar dala jayega.

12 Phir Ishaq ne us desh mein jota boya, aur usi varsh mein sau guna phal paya: aur Yahowa ne usko

aasheesh di.
13 Aur vah badha aur uski unnati hoti chali gai, yahan tak ki vah ati mahaan puroosh ho gaya.
14 Jab uske bhed-bakri, gaay-bail, aur bahut se daas-dasiyan hui, tab palishti usse daah karne lage.

15 So jitne kuon ko uske pita Ibrahim ke dason ne Ibrahim ke jeete ji khoda tha, un ko palishtiyon

ne mitti se bhar diya.



16 Tab abeemelek ne Ishaq se kaha, hamare paas se chala ja; kyonki tu ham se bahut samarthi ho

gaya hai.
7 So Ishaq vahan se chala gaya, aur garaar ke nale mein tambu khada karke vahan rahne laga.

18 Tab jo kuein uske pita Ibrahim ke dinon mein khode gaye the, aur Ibrahim ke marne ke peechhe
palishtiyon ne bhar diye the, un ko Ishaq ne phir se khudvaya; aur unke ve hi naam rakhe, jo

uske pita ne rakhe the.
19 Phir Ishaq ke dason ko nale mein khodte khodte bahte jal ka ek sota mila.

20 Tab garari charvahon ne Ishaq ke charvahon se jhagda kiya, aur kaha, ki yah jal hamara hai. So

usne us kuein ka naam esek rakha isliye ki ve usse jhagde the.

21 Phir unhonne doosra kuaan khoda; aur unhonne uske liye bhi jhagda kiya, so usne uska naam

sitra rakha.

22 Tab usne vahan se kooch karke ek aur kuaan khudvaya; aur uske liye unhonne jhagda na kiya; so
usne uska naam yah kah kar rahobot rakha, ki ab to Yahowa ne hamare liye bahut sthaan diya

hai, aur ham is desh mein phoolein-phalenge.
23 Vahan se vah bersheba ko gaya.

24 Aur usi din Yahowa ne raat ko use darshan dekar kaha, main tere pita Ibrahim ka Parmeshwar
hoon; mat dar, kyonki main tere saath hoon, aur apne daas Ibrahim ke karan tujhe aasheesh

doonga, aur tera vansh badhaoonga

25 Tab usne vahan ek vedi banai, aur Yahowa se prarthana ki, aur apna tambu vahi khada kiya; aur
vahan Ishaq ke dason ne ek kuaan khoda.

26 Tab abeemelek apne mitra ahujjat, aur apne senapti peekol ko sang le kar, garaar se uske paas
gaya.

%7 Ishaq ne un se kaha, tum ne mujh se bair karke apne beech se nikaal diya tha; so ab mere paas

kyon aaye ho?

28 Unhonne kaha, ham ne to pratyaksh dekha hai, ki Yahowa tere saath rahta hai: so ham ne socha,
ki tu to Yahowa ki or se dhanya hai, so hamare tere beech mein shapath khai jaye, aur ham tujh

se is vishay ki vacha bandhayen;

29 Ki jaise ham ne tujhe nahi chhooaa, varan tere saath niri bhalai ki hai, aur tujh ko kushal kshem

se vida kiya, uske anusaar tu bhi ham se koi burai na karega.
30 Tab usne unki jevnaar ki, aur unhonne khaya piya.

31 Bihaan ko un sabhon ne tadke uth kar aapas mein shapath khai; tab Ishaq ne un ko vida kiya, aur

ve kushal kshem se uske paas se chale gaye.



%2 Usi din Ishaq ke dason ne aakar apne us khode hue kuein ka vrittaant suna ke kaha, ki ham ko jal

ka ek sota mila hai.
33 Tab usne uska naam shiba rakha: isi karan us nagar ka naam aaj tak bersheba pada hai.

34 Jab aisaav chalees varsh ka huaa, tab usne hitti beri ki beti yahoodeet, aur hitti elon ki beti

bashmat ko byaah liya.

% Aur in striyon ke karan Ishaq aur ribka ke man ko khed huaa.

! Jab Ishaq boodha ho gaya, aur uski aankhein aisi dhundhli pad gai, ki usko soojhta na tha, tab

usne apne jethe putra aisaav ko bula kar kaha, he mere putra; usne kaha, kya aagya.
2 Usne kaha, sun, main to boodha ho gaya hoon, aur nahi janta ki meri mrityu ka din kab hoga:

% So ab tu apna tarkash aur dhanush aadi hathiyaar le kar maidaan mein ja, aur mere liye hiran ka

aher kar le aa.

“ Tab meri roochi ke anusaar swadisht bhojan bana kar mere paas le aana, ki main use kha kar

marne se pahle tujhe ji bhar ke aasheervaad dun.

® Tab aisaav aher karne ko maidaan mein gaya. Jab Ishaq aisaav se yah baat kah raha tha, tab ribka

sun rahi thi.
® So usne apne putra Yakub se kaha sun, main ne tere pita ko tere bhai aisaav se yah kahte suna,

’ Ki tu mere liye aher kar ke uska swadisht bhojan bana, ki main use kha kar tujhe Yahowa ke aage

marne se pahile aasheervaad dun
8 So ab, he mere putra, meri sun, aur yah aagya maan,

® Ki bakriyon ke paas ja kar bakriyon ke do achchhe achchhe bachche le aa; aur main tere pita ke

liye uski roochi ke anusaar un ke maans ka swadisht bhojan banaoongi.
10 Tab tu usko apne pita ke paas le jana, ki vah use kha kar marne se pahile tujh ko aasheervaad de.

1 Yakub ne apni mata ribka se kaha, sun, mera bhai aisaav to ronaar puroosh hai, aur main

romheen puroosh hoon.

12 Kadachit mera pita mujhe tatolne lage, to main uski drishti mein thag thahroonga; aur aasheesh

ke badle shaap hi kamaoonga.

13 Uski mata ne usse kaha, he mere, putra, shaap tujh par nahi mujhi par pade, tu keval meri sun,

aur ja kar ve bachche mere paas le aa.

14 Tab Yakub ja kar un ko apni mata ke paas le aaya, aur mata ne uske pita ki roochi ke anusaar

swadisht bhojan bana diya.

15 Tab ribka ne apne pahilauthe putra aisaav ke sundar vastra, jo uske paas ghar mein the, le kar

apne lahure putra Yakub ko pahina diye.
16 Aur bakriyon ke bachchon ki khalon ko uske hathon mein aur uske chikne gale mein lapet diya.
7 Aur vah swadisht bhojan aur apni banai hui roti bhi apne putra Yakub ke haath mein de di.

18 So vah apne pita ke paas gaya, aur kaha, he mere pita: usne kaha kya baat hai? He mere putra, tu

kaun hai?



19 Yakub ne apne pita se kaha, main tera jetha putra aisaav hoon. Main ne teri aagya ke anusaar

kiya hai; so uth aur baith kar mere aher ke maans mein se kha, ki tu ji se mujhe aasheervaad de.

20 Ishaq ne apne putra se kaha, he mere putra, kya karan hai ki vah tujhe itni jaldi mil gaya? Usne

yah uttar diya, ki tere Parmeshwar Yahowa ne usko mere samhane kar diya.

21 Phir Ishaq ne Yakub se kaha, he mere putra, nikat aa, main tujhe tatol kar janun, ki tu sachmuch

mera putra aisaav hai ya nahi.

22 Tab Yakub apne pita Ishaq ke nikat gaya, aur usne usko tatol kar kaha, bol to Yakub ka sa hai, par

haath aisaav hi ke se jaan padte hain.

23 Aur usne usko nahi cheenha, kyonki uske haath uske bhai ke se ronaar the. So us ne usko

aasheervaad diya
24 Aur usne poochha, kya tu sachmuch mera putra aisaav hai? Usne kaha han main hoon.

25 Tab usne kaha, bhojan ko mere nikat le aa, ki main, apne putra ke aher ke maans mein se
khakar, tujhe ji se aasheervaad dun. Tab vah usko uske nikat le aaya, aur usne khaya; aur vah

uske paas dakhamdhu bhi laya, aur usne piya.
%6 Tab uske pita Ishaq ne usse kaha, he mere putra nikat aakar mujhe choom.

27 Usne nikat ja kar usko chooma. Aur usne uske vastron ki sugandh pakar usko yah aasheervaad

diya, ki dekh, mere putra ka sugandh jo aise khet ka sa hai jis par Yahowa ne aasheesh di ho:

8 So Parmeshwar tujhe aakaash se os, aur bhoomi ki uttam se uttam upaj, aur bahut sa anaaj aur

naya dakhamdhu de:

29 Rajya rajya ke log tere aadheen hon, aur desh desh ke log tujhe dandavat karein: tu apne bhaiyon
ka swami ho, aur teri mata ke putra tujhe dandavat karein: jo tujhe shaap dein so aap hi srapit

hon, aur jo tujhe aasheervaad dein so aasheesh payen.

30 Yah aasheervaad Ishaq Yakub ko de hi chuka, aur Yakub apne pita Ishaq ke samhane se nikla hi

tha, ki aisaav aher le kar aa pahuncha.

31 Tab vah bhi swadisht bhojan bana kar apne pita ke paas le aaya, aur us se kaha, he mere pita, uth

kar apne putra ke aher ka maans kha, taki mujhe ji se aasheervaad de.
32 Uske pita Ishaq ne poochha, tu kaun hai? Usne kaha, main tera jetha putra aisaav hoon.

%3 Tab Ishaq ne atyant tharthar kampte hue kaha, phir vah kaun tha jo aher karke mere paas le aaya
tha, aur main ne tere aane se pahile sab mein se kuchh kuchh kha liya aur usko aasheervaad

diya? Varan usko aasheesh lagi bhi rahegi.

34 Apne pita ki yah baat sunte hi aisaav ne atyant oonche aur dukh bhare swar se chillakar apne

pita se kaha, he mere pita, mujh ko bhi aasheervaad de.

35 Usne kaha, tera bhai dhoortata se aaya, aur tere aasheervaad ko leke chala gaya.



36 Usne kaha, kya uska naam Yakub yathaarth nahi rakha gaya? Usne mujhe do baar adanga mara,
mera pahilauthe ka adhikaar to usne le hi liya tha: aur ab dekh, usne mera aasheervaad bhi le

liya hai: phir usne kaha, kya tu ne mere liye bhi koi aasheervaad nahi soch rakha hai?

%7 Ishaq ne aisaav ko uttar dekar kaha, sun, main ne usko tera swami thahraya, aur uske sab
bhaiyon ko uske aadheen kar diya, aur anaaj aur naya dakhamdhu dekar usko pusht kiya hai: so

ab, he mere putra, main tere liye kya karun?

38 Aisaav ne apne pita se kaha he mere pita, kya tere man mein ek hi aasheervaad hai? He mere

pita, mujh ko bhi aasheervaad de: yon kah kar aisaav phoot phoot ke roya.

39 Uske pita Ishaq ne usse kaha, sun, tera nivaas upjau bhoomi par ho, aur oopar se aakaash ki os

us par pade.

40 Aur tu apni talvaar ke bal se jeevit rahe, aur apne bhai ke aadheen to hoye, par jab tu swadheen

ho jayega, tab uske jooye ko apne kandhe par se tod phenke.

41 Aisaav ne to Yakub se apne pita ke diye hue aasheervaad ke karan bair rakha; so usne socha, ki

mere pita ke antakaal ka din nikat hai, phir main apne bhai Yakub ko ghaat karoonga.

42 Jab ribka ko apne pahilauthe putra aisaav ki ye batein batai gai, tab usne apne lahure putra
Yakub ko bula kar kaha, sun, tera bhai aisaav tujhe ghaat karne ke liye apne man ko dheeraj de

raha hai.
43 S0 ab, he mere putra, meri sun, aur haraan ko mere bhai labaan ke paas bhaag ja;
4 Aur thode din tak, arthaat jab tak tere bhai ka krodh na utre tab tak usi ke paas rahna.

4% Phir jab tere bhai ka krodh tujh par se utre, aur jo kaam tu ne us se kiya hai usko vah bhool jaye;
tab main tujhe vahan se bulva bhejoongi: aisa kyon ho ki ek hi din mein mujhe tum donon se

rahit hona pade?

46 Phir ribka ne Ishaq se kaha, hitti ladkiyon ke karan main apne praan se ghin karti hoon; so yadi
aisi hitti ladkiyon mein se, jaisi is desh ki ladkiyan hain, Yakub bhi ek ko kahi byaah le, to mere

jeevan mein kya laabh hoga?

! Tab Ishaq ne Yakub ko bulakar aasheervaad diya, aur aagya di, ki tu kisi kanani ladki ko na byaah

lena.

2 Paddanraam mein apne nana batooyel ke ghar ja kar vahan apne mama labaan ki ek beti ko byaah

lena.

? Aur sarvashaktimaan ishwar tujhe aasheesh de, aur phula-phala kar badhaye, aur tu rajya rajya ki

mandali ka mool ho.

“ Aur vah tujhe aur tere vansh ko bhi Ibrahim ki si aasheesh de, ki tu yah desh jis mein tu pardeshi

ho kar rahta hai, aur jise Parmeshwar ne Ibrahim ko diya tha, uska adhikari ho jaye.

® Aur Ishaq ne Yakub ko vida kiya, aur vah paddanraam ko arami batooyel ke us putra labaan ke

paas chala, jo Yakub aur aisaav ki mata ribka ka bhai tha.

® Jab Ishaq ne Yakub ko aasheervaad dekar paddanraam bhej diya, ki vah vahi se patni byaah laye,

aur usko aasheervaad dene ke samay yah aagya bhi di, ki tu kisi kanani ladki ko byaah na lena;
" Aur Yakub mata pita ki maan kar paddanraam ko chal diya;
8 Tab aisaav yah sab dekh ke aur yah bhi soch Kar, ki kanani ladkiyan mere pita Ishaq ko buri lagti
hain,

? Ibrahim ke putra ishmayel ke paas gaya, aur ishmayel ki beti mahlat ko, jo nabayot ki bahin thi,

byaah kar apni patniyon mein mila liya.
10 So Yakub bersheba se nikal kar haraan ki or chala.

™ Aur usne kisi sthaan mein pahunch kar raat vahi bitane ka vichaar kiya, kyonki soorya ast ho
gaya tha; so usne us sthaan ke pattharon mein se ek patthar le apna takiya bana kar rakha, aur

usi sthaan mein so gaya.

12 Tab usne swapn mein kya dekha, ki ek seedhi prithvi par khadi hai, aur uska sira swarg tak

pahuncha hai: aur Parmeshwar ke doot us par se chadhte utarte hain.

13 Aur Yahowa uske oopar khada ho kar kahta hai, ki main Yahowa, tere dada Ibrahim ka
Parmeshwar, aur Ishaq ka bhi Parmeshwar hoon: jis bhoomi par tu pada hai, use main tujh ko

aur tere vansh ko doonga.

14 Aur tera vansh bhoomi ki dhool ke kinkon ke samaan bahut hoga, aur pachchhim, poorab, uttar,

dakkhin, charon or phailta jayega: aur tere aur tere vansh ke dwara prithvi ke sare kul aasheesh
payenge.

15 Aur sun, main tere sang rahoonga, aur jahan kahi tu jaye vahan teri raksha karoonga, aur tujhe is

desh mein lauta le aaoonga: main apne kahe hue ko jab tak poora na kar lun tab tak tujh ko na



chhodoonga.

16 Tab Yakub jaag utha, aur kahne laga; nishchay is sthaan mein Yahowa hai; aur main is baat ko na

janta tha.

7 Aur bhay kha kar usne kaha, yah sthaan kya hi bhayanak hai! Yah to Parmeshwar ke bhavan ko
chhod aur kuchh nahi ho sakta; varan yah swarg ka phatak hi hoga.

18 Bhor ko Yakub tadke utha, aur apne takiye ka patthar le kar uska khambha khada kiya, aur uske

sire par tel daal diya.
19 Aur usne us sthaan ka naam betel rakha; par us nagar ka naam pahile looj tha.

20 Aur Yakub ne yah mannat mani, ki yadi Parmeshwar mere sang rahkar is yatra mein meri raksha

kare, aur mujhe khane ke liye roti, aur pahinne ke liye kapda de,

1 Aur main apne pita ke ghar mein kushal kshem se laut aaun: to Yahowa mera Parmeshwar

thahrega.

22 Aur yah patthar, jiska main ne khambha khada kiya hai, Parmeshwar ka bhavan thahrega: aur jo

kuchh tu mujhe de uska dashmaansh main avashya hi tujhe diya karoonga.

! Phir Yakub ne apna maarg liya, aur poorvviyon ke desh mein aaya.

2 Aur usne drishti karke kya dekha, ki maidaan mein ek kunaa hai, aur uske paas bhed-bakriyon ke
teen jhund baithe hue hain; kyonki jo patthar us kuein ke munh par dhara rahta tha, jis mein se

jhundon ko jal pilaya jata tha, vah bhari tha.

% Aur jab sab jhund vahan ikatthe ho jate tab charvahe us patthar ko kuein ke munh par se ludhka

kar bhed-bakriyon ko pani pilate, aur phir patthar ko kuein ke munh par jyon ka tyon rakh dete
the.

“ So Yakub ne charvahon se poochha, he mere bhaiyo, tum kahan ke ho? Unhonne kaha, ham

haraan ke hain.

® Tab usne un se poochha, kya tum nahor ke pote labaan ko jante ho? Unhonne kaha, han, ham use

jante hain.

® Phir usne un se poochha, kya vah kushal se hai? Unhonne kaha, han, kushal se to hai aur vah
dekh, uski beti rahel bhed-bakriyon ko liye hue chali aati hai.

 Usne kaha, dekho, abhi to din bahut hai, pashuon ke ikatthe hone ka samay nahi: so bhed-
bakriyon ko jal pilakar phir le ja kar charao.

8 Unhonne kaha, ham abhi aisa nahi kar sakte, jab sab jhund ikatthe hote hain tab patthar kuein ke
munh se ludhkaya jata hai, aur tab ham bhed-bakriyon ko pani pilate hain.

® Unki yah batcheet ho rahi thi, ki rahel jo pashu charaya karti thi, so apne pita ki bhed-bakriyon
ko liye hue aa gai.

10 Apne mama labaan ki beti rahel ko, aur uski bhed-bakriyon ko bhi dekh kar Yakub ne nikat ja
kar kuein ke munh par se patthar ko ludhka kar apne mama labaan ki bhed-bakriyon ko pani

pilaya.
1 Tab Yakub ne rahel ko chooma, aur oonche swar se roya.

12 Aur Yakub ne rahel ko bata diya, ki main tera phuphera bhai hoon, arthaat ribka ka putra hoon:
tab usne daud ke apne pita se kah diya.

13 Apne bhanje Yakub ka samachaar pate hi labaan usse bhent karne ko dauda, aur usko gale

lagakar chooma, phir apne ghar le aaya. Aur Yakub ne labaan se apna sab vrittaant varnan kiya.

14 Tab labaan ne Yakub se kaha, tu to sachmuch meri haddi aur maans hai. So Yakub ek maheena

bhar uske saath raha.

15 Tab labaan ne Yakub se kaha, bhaibandhu hone ke karan tujh se sentment seva karana mujhe

uchit nahi hai, so kah main tujhe seva ke badle kya dun?



'8 Labaan ke do betiyan thi, jin mein se badi ka naam liaa: aur chhoti ka rahel tha.
7 Liaa: ke to dhundhali aankhe thi, par rahel roopavti aur sundar thi.

18 So Yakub ne, jo rahel se preeti rakhta tha, kaha, main teri chhoti beti rahel ke liye saat baras teri

seva karoonga.
19 Labaan ne kaha, use paraye puroosh ko dene se tujh ko dena uttam hoga; so mere paas rah.

20 S0 Yakub ne rahel ke liye saat baras seva ki; aur ve usko rahel ki preeti ke karan thode hi dinon ke

barabar jaan pade.

21 Tab Yakub ne labaan se kaha, meri patni mujhe de, aur main uske paas jaoonga, kyonki mera

samay poora ho gaya hai.
%2 S0 labaan ne us sthaan ke sab manushyon ko bula kar ikattha kiya, aur unki jevnaar ki.
23 Saanjh ke samay vah apni beti liaa: ko Yakub ke paas le gaya, aur vah uske paas gaya.
24 Aur labaan ne apni beti liaa: ko uski laundi hone ke liye apni laundi jilpa di.

25 Bhor ko maloom huaa ki yah to liaa hai, so usne labaan se kaha yah tu ne mujh se kya kiya hai?
Main ne tere saath rahkar jo teri seva ki, so kya rahel ke liye nahi ki? Phir tu ne mujh se kyon

aisa chhal kiya hai?
26 Labaan ne kaha, hamare yahan aisi reeti nahi, ki jethi se pahile doosri ka vivaah kar dein.

27 Iska saptaah to poora kar; phir doosri bhi tujhe us seva ke liye milegi jo tu mere saath rah kar aur

saat varsh tak karega.

28 S0 Yakub ne aisa hi kiya, aur liaa: ke saptaah ko poora kiya; tab labaan ne use apni beti rahel ko

bhi diya, ki vah uski patni ho.
29 Aur labaan ne apni beti rahel ki laundi hone ke liye apni laundi bilha ko diya.

30 Tab Yakub rahel ke paas bhi gaya, aur uski preeti liaa: se adhik usi par hui, aur usne labaan ke

saath rahkar saat varsh aur uski seva ki.
31 Jab Yahowa ne dekha, ki liaa: apriya hui, tab usne uski kokh kholi, par rahel baanjh rahi.

32 S0 liaa: garbhavti hui, aur uske ek putra utpann huaa, aur usne yah kahkar uska naam rooben

rakha, ki Yahowa ne mere dukh par drishti ki hai: so ab mera pati mujh se preeti rakhega.

33 Phir vah garbhavti hui aur uske ek putra utpann huaa; aur usne yah kaha ki yah sunke, ki main

apriya hoon Yahowa ne mujhe yah bhi putra diya: isliye usne uska naam shimon rakha.

34 Phir vah garbhavti hui aur uske ek putra utpann huaa; aur usne kaha, ab ki baar to mera pati

mujh se mil jayega, kyonki usse mere teen putra utpann hue: isliye uska naam levi rakha gaya.

35 Aur phir vah garbhavti hui aur uske ek aur putra utpann huaa; aur usne kaha, ab ki baar to main

Yahowa ka dhanyavaad karoongi, isliye usne uska naam Yahuda rakha; tab uski kokh band ho



gai.

! Jab rahel ne dekha, ki Yakub ke liye mujh se koi santaan nahi hota, tab vah apni bahin se daah

karne lagi: aur Yakub se kaha, mujhe bhi santaan de, nahi to mar jaoongi.

2 Tab Yakub ne rahel se krodhit ho kar kaha, kya main Parmeshwar hoon? Teri kokh to usi ne band
kar rakhi hai.

% Rahel ne kaha, achchha, meri laundi bilha hajir hai: usi ke paas ja, vah mere ghutnon par janegi,

aur uske dwara mera bhi ghar basega.
“ To usne use apni laundi bilha ko diya, ki vah uski patni ho; aur Yakub uske paas gaya.
® Aur bilha garbhavti hui aur Yakub se uske ek putra utpann huaa.

® Aur rahel ne kaha, Parmeshwar ne mera nyaay chukaya aur meri sun kar mujhe ek putra diya:

isliye usne uska naam daan rakha.
” Aur rahel ki laundi bilha phir garbhavti hui aur Yakub se ek putra aur utpann huaa.

8 Tab rahel ne kaha, main ne apni bahin ke saath bade bal se lipat kar mallayuddh kiya aur ab jeet

gai: so usne uska naam naptali rakha.

? Jab liaa: ne dekha ki main janne se rahit ho gai hoon, tab usne apni laundi jilpa ko le kar Yakub ki

patni hone ke liye de diya.
10 Aur liaa: ki laundi jilpa ke bhi Yakub se ek putra utpann huaa.
1 Tab liaa: ne kaha, aho bhagya! So usne uska naam gaad rakha.
12 Phir liaa: ki laundi jilpa ke Yakub se ek aur putra utpann huaa.

13 Tab liaa: ne kaha, main dhanya hoon; nishchay striyan mujhe dhanya kahengi: so usne uska

naam aasher rakha.

4 Gehun ki katni ke dinon mein rooben ko maidaan mein doodaphal mile, aur vah un ko apni
mata liaa: ke paas le gaya, tab rahel ne liaa: se kaha, apne putra ke doodaphlon mein se kuchh

mujhe de.

15 Usne usse kaha, tu ne jo mere pati ko le liya hai so kya chhoti baat hai? Ab kya tu mere putra ke
doodaphal bhi lene chahti hai? Rahel ne kaha, achchha, tere putra ke doodaphlon ke badle vah

aaj raat ko tere sang soyega.

16 So saanjh ko jab Yakub maidaan se aa raha tha, tab liaa: usse bhent karne ko nikli, aur kaha,
tujhe mere hi paas aana hoga, kyonki main ne apne putra ke doodaphal dekar tujhe sachmuch

mol liya. Tab vah us raat ko usi ke sang soya.

7 Tab Parmeshwar ne liaa: ki suni, so vah garbhavti hui aur Yakub se uske panchvan putra utpann

huaa.



18 Tab liaa: ne kaha, mein ne jo apne pati ko apni laundi di, isliye Parmeshwar ne mujhe meri

majoori di hai: so usne uska naam issakaar rakha.
19 Aur liaa: phir garbhavti hui aur Yakub se uske chhathvan putra utpann huaa.

20 Tab liaa: ne kaha, Parmeshwar ne mujhe achchha daan diya hai; ab ki baar mera pati mere sang

bana rahega, kyonki mere usse chha: putra utpann chuke hain: se usne uska naam jabooloon
rakha.

21 Tatpashchaat uske ek beti bhi hui, aur usne uska naam deena rakha.
22 Aur Parmeshwar ne rahel ki bhi sudhi li, aur uski sunkar uski kokh kholi.

%3 So vah garbhavti hui aur uske ek putra utpann huaa; so usne kaha, Parmeshwar ne meri

namadhrai ko door kar diya hai.
24 So usne yah kah kar uska naam Yusuf rakha, ki Parmeshwar mujhe ek putra aur bhi dega.

%5 Jab rahel se Yusuf utpann huaa, tab Yakub ne labaan se kaha, mujhe vida kar, ki main apne desh

aur sthaan ko jaun.

26 Meri striyan aur mere ladke-bale, jinke liye main ne teri seva ki hai, unhein mujhe de, ki main

chala jaun; tu to janta hai ki main ne teri kaisi seva ki hai.

27 Labaan ne usse kaha, yadi teri drishti mein main ne anugrah paya hai, to rah ja: kyonki main ne

anubhav se jaan liya hai, ki Yahowa ne tere karan se mujhe aasheesh di hai.
28 Phir usne kaha, tu theek bata ki main tujh ko kya dun, aur main use doonga.

29 Usne usse kaha tu janta hai ki main ne teri kaisi seva ki, aur tere pashu mere paas kis prakaar se

rahe.

30 Mere aane se pahile ve kitne the, aur ab kitne ho gaye hain; aur Yahowa ne mere aane par tujhe

to aasheesh di hai: par main apne ghar ka kaam kab karne paoonga?

31 Usne phir kaha, main tujhe kya dun? Yakub ne kaha, tu mujhe kuchh na de; yadi tu mere liye ek

kaam kare, to main phir teri bhed-bakriyon ko charaoonga, aur unki raksha karoonga.

32 Main aaj teri sab bhed-bakriyon ke beech ho kar nikloonga, aur jo bhed va bakri chitteevali va
chitkabri ho, aur jo bhed kali ho, aur jo bakri chitkabri va chitteevali hon, unhein main alag kar

rakhoonga: aur meri majdoori mein ve hi thahrengi.

33 Aur jab aage ko meri majdoori ki charcha tere samhane chale, tab dharm ki yahi sakshi hogi;
arthaat bakriyon mein se jo koi na chitteevali na chitkabri ho, aur bhedon mein se jo koi kali na

ho, so yadi mere paas niklein, to chori ki thahrengi.

34 Tab labaan ne kaha, tere kahne ke anusaar ho.



35 So usne usi din sab dhari vale aur chitkabre bakron, aur sab chitteevali aur chitkabri bakriyon
ko, arthaat jin mein kuchh ujlapan tha, un ko aur sab kali bhedon ko bhi alag karke apne putron
ke haath saump diya.

36 Aur usne apne aur Yakub ke beech mein teen din ke maarg ka antar thahraya: so Yakub labaan ki

bhed-bakriyon ko charane laga.

37 Aur Yakub ne chinaar, aur badaam, aur armon vrikshon ki hari hari chhadiyan le kar, unke
chhilke kahi kahi chheel ke, unhein dhareedaar bana diya, aisi ki un chhadiyon ki saphedi
dikhai dene lagi.

38 Aur tab chheeli hui chhadiyon ko bhed-bakriyon ke samhane unke pani peene ke kathauton

mein khada kiya; aur jab ve pani peene ke liye aai tab gabhin ho gai.

39 Aur chhadiyon ke samhane gabhin ho kar, bhed-bakriyan dhareevale, chitteevale aur chitkabre

bachche jani.

40 Tab Yakub ne bhedon ke bachchon ko alag alag kiya, aur labaan ki bhed-bakriyon ke munh ko
chitteevale aur sab kale bachchon ki or kar diya; aur apne jhundon ko un se alag rakha, aur

labaan ki bhed-bakriyon se milne na diya.

“1 Aur jab jab balvant bhed-bakriyan gabhin hoti thi, tab tab Yakub un chhadiyon ko kathauton

mein unke samhane rakh deta tha; jis se ve chhadiyon ko dekhti hui gabhin ho jayen.

42 Par jab nirbal bhed-bakriyan gabhin hoti thi, tab vah unhein unke aage nahi rakhta tha. Is se

nirbal nirbal labaan ki rahi, aur balvant balvant Yakub ki ho gai.

43 So vah puroosh atyant dhanadhay ho gaya, aur uske bahut si bhed-bakriyan, aur laundiyan aur

daas aur oont aur gadhe ho gaye.

! Phir labaan ke putron ki ye batein Yakub ke sunne mein aai, ki Yakub ne hamare pita ka sab

kuchh chheen liya hai, aur hamare pita ke dhan ke karan uski yah pratishtha hai.

2 Aur Yakub ne labaan ke mukhde par drishti ki aur taad liya, ki vah uske prati pahle ke samaan

nahi hai.

% Tab Yahowa ne Yakub se kaha, apne pitron ke desh aur apni janmabhoomi ko laut ja, aur main

tere sang rahoonga.
“ Tab Yakub ne rahel aur liaa: ko, maidaan mein apni bhed-bakriyon ke paas, bulva kar kaha,

®> Tumbhare pita ke mukhde se mujhe samajh padta hai, ki vah to mujhe pahile ki nai ab nahi

dekhta; par mere pita ka Parmeshwar mere sang hai.
® Aur tum bhi janti ho, ki main ne tumhare pita ki seva shakti bhar ki hai.

" Aur tumhare pita ne mujh se chhal karke meri majdoori ko das baar badal diya; parantu

Parmeshwar ne usko meri hani karne nahi diya.

8 Jab usne kaha, ki chitteevale bachche teri majdoori thahrenge, tab sab bhed-bakriyan chitteevale
hi janne lagi, aur jab usne kaha, ki dhareevale bachche teri majdoori thahrenge, tab sab bhed-

bakriyan dhareevale janne lagi.
? Is reeti se Parmeshwar ne tumhare pita ke pashu le kar mujh ko de diye.

10 Bhed-bakriyon ke gabhin hone ke samay main ne swapn mein kya dekha, ki jo bakre bakriyon

par chadh rahe hain, so dhareevale, chitteevale, aur dhabbevale hai.
" Aur Parmeshwar ke doot ne swapn mein mujh se kaha, he Yakub: main ne kaha, kya aagya.

12 Usne kaha, aankhe utha kar un sab bakron ko, jo bakriyon par chadh rahe hain, dekh, ki ve
dhareevale, chitteevale, aur dhabbevale hain; kyonki jo kuchh labaan tujh se karta hai, so main
ne dekha hai.

13 Main us betel ka ishwar hoon, jahan tu ne ek khambhe par tel daal diya, aur meri mannat mani

thi: ab chal, is desh se nikal kar apni janmabhoomi ko laut ja.

14 Tab rahel aur liaa: ne usse kaha, kya hamare pita ke ghar mein ab bhi hamara kuchh bhaag va

ansh bacha hai?

15 Kya ham uski drishti mein paraye na thahri? Dekh, usne ham ko to bech dala, aur hamare roope
ko kha baitha hai.

16 So Parmeshwar ne hamare pita ka jitna dhan le liya hai, so hamara, aur hamare ladkebalon ka

hai: ab jo kuchh Parmeshwar ne tujh se kaha so kar.

7 Tab Yakub ne apne ladke balon aur striyon ko oonton par chadhaya;



'8 Aur jitne pashuon ko vah paddanraam mein ikattha karke dhanadhay ho gaya tha, sab ko kanaan

mein apne pita Ishaq ke paas jane ki mansa se, saath le gaya.

19 Labaan to apni bhedon ka oon katarne ke liye chala gaya tha. Aur rahel apne pita ke grihdevtaon

ko chura le gai.
20 S0 Yakub labaan arami ke paas se chori se chala gaya, usko na bataya ki main bhaga jata hoon.

%1 Vah apna sab kuchh le kar bhaga: aur mahanad ke paar utar kar apna munh gilaad ke pahadi
desh ki or kiya.

22 Teesre din labaan ko samachaar mila, ki Yakub bhaag gaya hai.

%3 So usne apne bhaiyon ko saath le kar uska saat din tak peechha kiya, aur gilaad ke pahadi desh

mein usko ja pakda.

24 Tab Parmeshwar ne raat ke swapn mein arami labaan ke paas aakar kaha, savdhaan rah, tu Yakub

se na to bhala kahna aur na bura.

5 Aur labaan Yakub ke paas pahunch gaya, Yakub to apna tambu gilaad naam pahadi desh mein
khada kiye pada tha: aur labaan ne bhi apne bhaiyon ke saath apna tambu usi pahadi desh mein
khada kiya.

26 Tab labaan Yakub se kahne laga, tu ne yah kya kiya, ki mere paas se chori se chala aaya, aur meri

betiyon ko aisa le aaya, jaisa koi talvaar ke bal se bandi banaye gaye?

27 Tu kyon chupke se bhaag aaya, aur mujh se bina kuchh kahe mere paas se chori se chala aaya;

nahi to main tujhe aanand ke saath mridang aur veena bajvate, aur geet gavate vida karta?
%8 Tu ne to mujhe apne bete betiyon ko choomne tak na diya? Tu ne moorkhata ki hai.

29 Tum logon ki hani karne ki shakti mere haath mein to hai; par tumhare pita ke Parmeshwar ne

mujh se beeti hui raat mein kaha, savdhaan rah, Yakub se na to bhala kahna aur na bura.

%0 Bhala ab tu apne pita ke ghar ka bada abhilashi ho kar chala aaya to chala aaya, par mere devtaon

ko tu kyon chura le aaya hai?

31 Yakub ne labaan ko uttar diya, main yah sochkar dar gaya tha: ki kahi tu apni betiyon ko mujh se

chheen nale.

32 Jis kisi ke paas tu apne devtaon ko paye, so jeeta na bachega. Mere paas tera jo kuchh nikle, so
bhai-bandhuon ke samhane pahichaan kar le le. Kyonki Yakub na janta tha ki rahel grihdevtaon

ko chura le aai hai.

33 Yah sunkar labaan, Yakub aur liaa: aur donon dasiyon ke tambuon me gaya; aur kuchh na mila.

Tab liaa: ke tambu mein se nikal kar rahel ke tambu mein gaya.

34 Rahel to grihdevtaon ko oont ki kathi mein rakhke un par baithi thi. So labaan ne uske sare

tambu mein tatolne par bhi unhein na paya.



35 Rahel ne apne pita se kaha, he mere Prabhu; is se aprasann na ho, ki main tere samhane nahi
uthi; kyonki main streedharm se hoon. So uske dhoondh dhaandh karne par bhi grihdevta usko

na mile.

36 Tab Yakub krodhit ho kar labaan se jhagadne laga, aur kaha, mera kya apraadh hai? Mera kya
paap hai, ki tu ne itna krodhit ho kar mera peechha kiya hai?

37 Tu ne jo meri sari samagri ko tatol kar dekha, so tujh ko sari samagri mein se kya mila? Kuchh
mila ho to usko yahan apne aur mere bhaiyon ke samahne rakh de, aur ve ham donon ke beech

nyaay karein.

38 In bees varshon se main tere paas raha; un mein na to teri bhed-bakriyon ke garbh gire, aur na

tere medhon ka maans main ne kabhi khaya.

39 Jise banaile jantuon ne phaad dala usko main tere paas na lata tha, uski hani main hi uthata tha;

chahe din ko chori jata chahe raat ko, tu mujh hi se usko le leta tha.

40 Meri to yah dasha thi, ki din ko to ghaam aur raat ko pala mujhe kha gaya; aur neend meri

aankhon se bhaag jati thi.

41 Bees varsh tak main tere ghar mein raho; chaudah varsh to main ne teri dono betiyon ke liye, aur

chha: varsh teri bhed-bakriyon ke liye seva ki: aur tu ne meri majdoori ko das baar badal dala.

2 Mere pita ka Parmeshwar arthaat Ibrahim ka Parmeshwar, jiska bhay Ishaq bhi manta hai, yadi
meri or na hota, to nishchay tu ab mujhe chhoochhe haath jane deta. Mere dukh aur mere

hathon ke parishram ko dekhkar Parmeshwar ne beeti hui raat mein tujhe dapta.

43 Labaan le Yakub se kaha, ye betiyon to meri hi hain, aur ye putra bhi mere hi hain, aur ye bhed-
bakriyan bhi meri hi hain, aur jo kuchh tujhe dekh padta hai so sab mera hi hai: aur ab main

apni in betiyon va inke santaan se kya kar sakta hoon?

44 Ab aa main aur tu donon aapas mein vacha bandhein, aur vah mere aur tere beech sakshi thahri

rahe.
4% Tab Yakub ne ek patthar le kar uska khambha khada kiya.

46 Tab Yakub ne apne bhai-bandhuon se kaha, patthar ikattha karo; yah sun kar unhonne patthar
ikattha karke ek dher lagaya aur vahi dher ke paas unhonne bhojan kiya.

47 Us dher ka naam labaan ne to yajra sahadutha, par Yakub ne jiliyaad rakha.

“% Labaan ne kaha, ki yah dher aaj se mere aur tere beech sakshi rahega. Is karan uska naam

jiliyaad rakha gaya,

4% Aur mijpa bhi; kyonki usne kaha, ki jab ham us doosre se door rahein tab Yahowa meri aur teri
dekhbhaal karta rahe.



°0 Yadi tu meri betiyon ko dukh de, va unke sivaay aur striyan byaah le, to hamare saath koi

manushya to na rahega; par dekh mere tere beech mein Parmeshwar sakshi rahega.

°1 Phir labaan ne Yakub se kaha, is dher ko dekh aur is khambhe ko bhi dekh, jin ko main ne apne

aur tere beech mein khada kiya hai.

°2 Yah dher aur yah khambha donon is baat ke sakshi rahein, ki hani karne ki mansa se na to main
is dher ko laangh kar tere paas jaoonga, na tu is dher aur is khambhe ko laangh kar mere paas

aayega.

%3 Ibrahim aur nahor aur unke pita; teenon ka jo Parmeshwar hai, so ham dono ke beech nyaay

kare. Tab Yakub ne uski shapath khai jiska bhay uska pita Ishaq manta tha.

% Aur Yakub ne us pahaad par melabli chadhaya, aur apne bhai-bandhuon ko bhojan karne ke liye

bulaya, so unhonne bhojan karke pahaad par raat bitai.

°> Bihaan ko labaan tadke utha, aur apne bete betiyon ko choom kar aur aasheervaad dekar chal

diya, aur apne sthaan ko laut gaya.

! Aur Yakub ne bhi apna maarg liya aur Parmeshwar ke doot use aa mile.

2 Un ko dekhte hi Yakub ne kaha, yah to Parmeshwar ka dal hai so usne us sthaan ka naam

mahnaim rakha.

® Tab Yakub ne seir desh mein, arthaat edom desh mein, apne bhai aisaav ke paas apne aage doot
bhej diye.

4 Aur usne unhein yah aagya di, ki mere Prabhu aisaav se yon kahna; ki tera daas Yakub tujh se yon

kahta hai, ki main labaan ke yahan pardeshi ho kar ab tak raha;

® Aur mere paas gaay-bail, gadhe, bhed-bakriyan, aur daas-dasiyan hai: so main ne apne Prabhu ke

paas isliye sandesha bheja hai, ki teri anugrah ki drishti mujh par ho.

® Ve doot Yakub ke paas laut ke kahne lage, ham tere bhai aisaav ke paas gaye the, aur vah bhi tujh

se bhent karne ko chaar sau puroosh sang liye hue chala aata hai.

” Tab Yakub nipat dar gaya, aur sankat mein pada: aur yah soch kar, apne sang valon ke, aur bhed-

bakriyon, aur gaay-bailon, aur oonto ke bhi alag alag do dal kar liye,
8 Ki yadi aisaav aakar pahile dal ko marne lage, to doosra dal bhaag kar bach jayega.

® Phir Yakub ne kaha, he Yahowa, he mere dada Ibrahim ke Parmeshwar, tu ne to mujh se kaha, ki

apne desh aur janm bhoomi mein laut ja, aur main teri bhalai karoonga:

10 Tu ne jo jo kaam apni karoona aur sachchai se apne daas ke saath kiye hain, ki main jo apni
chhadi hi le kar is yardan nadi ke paar utar aaya, so ab mere do dal ho gaye hain, tere aise aise

kamon mein se main ek ke bhi yogya to nahi hoon.

1 Meri vinti sun kar mujhe mere bhai aisaav ke haath se bacha: main to usse darta hoon, kahi aisa

ne ho ki vah aakar mujhe aur maa samet ladkon ko bhi maar dale.

'2 Tu ne to kaha hai, ki main nishchay teri bhalai karoonga, aur tere vansh ko samudra ki balu ke

kinkon ke samaan bahut karoonga, jo bahutayat ke mare gine nahi jo sakte.

13 Aur usne us din ki raat vahi bitai; aur jo kuchh uske paas tha us mein se apne bhai aisaav ki

bhent ke liye chhaant chhaant kar nikala;
14 Arthaat do sau bakriyan, aur bees bakre, aur do sau bhedein, aur bees medhe,

15 Aur bachchon samet doodh dene vali tees oontniyan, aur chalees gayein, aur das bail, aur bees

gadhiyan aur unke das bachche.

16 In ko usne jhund jhund karke, apne dason ko saump kar un se kaha, mere aage badh jao; aur

jhundon ke beech beech mein antar rakho.



7 Phir usne agle jhund ke rakhvale ko yah aagya di, ki jab mera bhai aisaav tujhe mile, aur
poochhne lage, ki tu kis ka daas hai, aur kahan jata hai, aur ye jo tere aage aage hain, so kis ke

hain?

18 Tab kahna, ki yah tere daas Yakub ke hain. He mere Prabhu aisaav, ye bhent ke liye tere paas

bheje gaye hain, aur vah aap bhi hamare peechhe peechhe aa raha hai.

19 Aur usne doosre aur teesre rakhvalon ko bhi, varan us sabhon ko jo jhundon ke peechhe

peechhe the aisi hi aagya di, ki jab aisaav tum ko mile tab isi prakaar usse kahna.

20 Aur yah bhi kahna, ki tera daas Yakub hamare peechhe peechhe aa raha hai. Kyonki usne yah
socha, ki yah bhent jo mere aage aage jati hai, iske dwara main uske krodh ko shaant karke tab

uska darshan karoonga; ho sakta hai vah mujh se prasann ho jaye.
21 So vah bhent Yakub se pahile paar utar gai, aur vah aap us raat ko chhavni mein raha.

%2 Usi raat ko vah utha aur apni donon striyon, aur donon laundiyon, aur gyarhon ladkon ko sang

le kar ghaat se yabbok nadi ke paar utar gaya.
23 Aur usne unhein us nadi ke paar utaar diya varan apna sab kuchh paar utaar diya.
24 Aur Yakub aap akela rah gaya; tab koi puroosh aakar pah phatne tak usse mallayuddh karta raha.

25 Jab usne dekha, ki main Yakub par prabal nahi hota, tab uski jaangh ki nas ko chhooaa; so Yakub
ki jaangh ki nas usse mallayuddh karte hi karte chadh gai.

26 Tab usne kaha, mujhe jane de, kyonki bhor huaa chahta hai; Yakub ne kaha jab tak tu mujhe

aasheervaad na de, tab tak main tujhe jane na doonga.
27 Aur usne Yakub se poochha, tera naam kya hai? Usne kaha Yakub.

28 Usne kaha tera naam ab Yakub nahi, parantu Israel hoga, kyonki tu Parmeshwar se aur

manushyon se bhi yuddh kar ke prabal huaa hai.

29 Yakub ne kaha, main binti karta hoon, mujhe apna naam bata. Usne kaha, tu mera naam kyon

poochhta hai? Tab usne usko vahi aasheervaad diya.

30 Tab Yakub ne yah kah kar us sthaan ka naam paneeyel rakha: ki Parmeshwar ko aamhane

samhane dekhne par bhi mera praan bach gaya hai.
31 Panooyel ke paas se chalte chalte soorya uday ho gaya, aur vah jaangh se langdata tha.

32 Israeli jo pashuon ki jaangh ki jod vale janghanas ko aaj ke din tak nahi khate, iska karan yahi

hai, ki us puroosh ne Yakub ki jaangh ki jod mein janghanas ko chhooaa tha.

! Aur Yakub ne aankhein utha kar yah dekha, ki aisaav chaar sau puroosh sang liye hue chala jata
hai. Tab usne ladke balon ko alag alag baant kar liaa, aur rahel, aur donon laundiyon ko saump

diya.

2 Aur usne sab ke aage ladkon samet laundiyon ko uske peechhe ladkon samet liaa: ko, aur sab ke

peechhe rahel aur Yusuf ko rakha,

® Aur aap un sab ke aage badha, aur saat baar bhoomi par gir ke dandavat ki, aur apne bhai ke paas

pahuncha.

“ Tab aisaav usse bhent karne ko dauda, aur usko hriday se laga kar, gale se lipat kar chooma: phir

ve donon ro pade.

® Tab usne aankhe utha kar striyon aur ladke balon ko dekha; aur poochha, ye jo tere saath hain so
kaun hain? Usne kaha, ye tere daas ke ladke hain, jinhein Parmeshwar ne anugrah kar ke mujh

ko diya hai.
® Tab ladkon samet laundiyon ne nikat aakar dandavat ki.

’ Phir ladkon samet liaa: nikat aai, aur unhonne bhi dandavat ki: peechhe Yusuf aur rahel ne bhi

nikat aakar dandavat ki.

8 Tab usne poochha, tera yah bada dal jo mujh ko mila, uska kya prayojan hai? Usne kaha, yah ki

mere Prabhu ki anugrah ki drishti mujh par ho.
? Aisaav ne kaha, he mere bhai, mere paas to bahut hai; jo kuchh tera hai so tera hi rahe.

10 Yakub ne kaha, nahi nahi, yadi tera anugrah mujh par ho, to meri bhent grahan kar: kyonki main

ne tera darshan pakar, mano Parmeshwar ka darshan paya hai, aur tu mujh se prasann huaa hai.

1 So yah bhent, jo tujhe bheji gai hai, grahan kar: kyonki Parmeshwar ne mujh par anugrah kiya

hai, aur mere paas bahut hai. Jab usne us ko dabaya, tab us ne bhent ko grahan kiya.
12 Phir aisaav ne kaha, aa, ham badh chalein: aur main tere aage aage chaloonga.

13 Yakub ne kaha, he mere Prabhu, tu janta hi hai ki mere saath sukumaar ladke, aur doodh dene
hari bhed-bakriyan aur gayein hai; yadi aise pashu ek din bhi adhik hanke jayen, to sab ke sab

mar jayenge.

14 So mera Prabhu apne daas ke aage badh jaye, aur main in pashuon ki gati ke anusaar, jo mere
aage hai, aur ladke balon ki gati ke anusaar dheere dheere chal kar seir mein apne Prabhu ke

paas pahunchoonga.

15 Aisaav ne kaha, to apne sang valon mein se main kai ek tere saath chhod jaun. Usne kaha, yah

kyon? Itna hi bahut hai, ki mere Prabhu ki anugrah ki drishti mujh par bani rahe.



16 Tab aisaav ne usi din seir jane ko apna maarg liya.

7 Aur Yakub vahan se kooch kar ke sukkot ko gaya, aur vahan apne liye ek ghar, aur pashuon ke

liye jhompde banaye: isi karan us sthaan ka naam sukkot pada.

18 Aur Yakub jo paddanraam se aaya tha, so kanaan desh ke shakem nagar ke paas kushal kshem se

pahunch kar nagar ke samhane dere khade kiye.

19 Aur bhoomi ke jis khand par usne apna tambu khada kiya, usko usne shakem ke pita hamor ke

putron ke haath se ek sau kaseeton mein mol liya.

20 Aur vahan usne ek vedi bana kar uska naam elelohe Israel rakha.

! Aur liaa: ki beti deena, jo Yakub se utpann hui thi, us desh ki ladkiyon se bhent karne ko nikli.

2 Tab us desh ke pradhaan hitti hamor ke putra shakem ne use dekha, aur use le ja kar uske saath
kukarm karke usko bhrasht kar dala.

* Tab uska man Yakub ki beti deena se lag gaya, aur usne us kanya se prem ki batein ki, aur usse

prem karne laga.
4 Aur shakem ne apne pita hamor se kaha, mujhe is ladki ko meri patni hone ke liye dila de.

® Aur Yakub ne suna, ki shakem ne meri beti deena ko ashuddh kar dala hai, par uske putra us

samay pashuon ke sang maidaan mein the, so vah unke aane tak chup raha.
® Aur shakem ka pita hamor nikal kar Yakub se batcheet karne ke liye uske paas gaya.

” Aur Yakub ke putra sunte hi maidaan se bahut udaas aur krodhit ho kar aaye: kyonki shakem ne
Yakub ki beti ke saath kukarm karke Israel ke gharane se moorkhata ka aisa kaam kiya tha, jiska

karna anuchit tha.

8 Hamor ne un sab se kaha, mere putra shakem ka man tumhari beti par bahut laga hai, so use uski

patni hone ke liye usko de do.

® Aur hamare saath byaah kiya karo; apni betiyan ham ko diya karo, aur hamari betiyon ko aap liya

karo.

10 Aur hamare sang base raho: aur yah desh tumhare samne pada hai; is mein rah kar lenden karo,

aur iski bhoomi ko apne liye le lo.

1 Aur shakem ne bhi deena ke pita aur bhaiyon se kaha, yadi mujh par tum logon ki anugrah ki

drishti ho, to jo kuchh tum mujh se kaho, so main doonga.

2 Tum mujh se kitna hi moolya va badla kyon na mango, taubhi main tumhare kahe ke anusaar

doonga: parantu us kanya ko patni hone ke liye mujhe do.

13 Tab yah soch kar, ki shakem ne hamari bahin deena ko ashuddh kiya hai, Yakub ke putron ne

shakem aur uske pita hamor ko chhal ke saath yah uttar diya,

14 Ki ham aisa kaam nahi kar sakte, ki kisi khatna rahit puroosh ko apni bahin dein; kyonki is se

hamari namadhrai hogi:

15 Is baat par to ham tumhari maan lenge, ki hamari nai tum mein se har ek puroosh ka khatna

kiya jaye.

16 Tab ham apni betiyan tumhein byaah denge, aur tumhari betiyan byaah lenge, aur tumhare sang

base bhi rahenge, aur ham donon ek hi samudaay ke manushya ho jayenge.



7 Par yadi tum hamari baat na maan kar apna khatna na karaoge, to ham apni ladki ko leke yahan

se chale jayenge.
18 Unki is baat par hamor aur uska putra shakem prasann hue.

19 Aur vah javaan, jo Yakub ki beti ko bahut chahta tha, is kaam ko karne mein usne vilamb na kiya.

Vah to apne pita ke sare gharane mein adhik pratishthit tha.

20 So hamor aur uska putra shakem apne nagar ke phatak ke nikat ja kar nagarvasiyon ko yon

samjhane lage;

21 Ki ve manushya to hamare sang mel se rahna chahte hain; so unhein is desh mein rah ke lenden
karne do; dekho, yah desh unke liye bhi bahut hai; phir ham log unki betiyon ko byaah lein, aur

apni betiyon ko unhein diya karein.

22 Ve log keval is baat par hamare sang rahne aur ek hi samudaay ke manushya ho jane ko prasann

hain, ki unki nai hamare sab purooshon ka bhi khatna kiya jaye.

23 Kya unki bhed-bakriyan, aur gaay-bail varan unke sare pashu aur dhan sampatti hamari na ho

jayegi? Itna hi karein ki ham log unki baat maan lein, to ve hamare sang rahenge.

24 So jitne us nagar ke phatak se nikalte the, un sabhon ne hamor ki aur uske putra shakem ki baat

mani; aur har ek puroosh ka khatna kiya gaya, jitne us nagar ke phatak se nikalte the.

25 Teesre din, jab ve log peedit pade the, tab aisa huaa ki shimon aur levi naam Yakub ke do putron
ne, jo deena ke bhai the, apni apni talvaar le us nagar mein nidhdak ghus kar sab purooshon ko

ghaat kiya.

26 Aur hamor aur uske putra shakem ko unhonne talvaar se maar dala, aur deena ko shakem ke

ghar se nikaal le gaye.

27 Aur Yakub ke putron ne ghaat kar dalne par bhi chadh kar nagar ko isliye loot liya, ki us mein
unki bahin ashuddh ki gai thi.

8 Unhonne bhed-bakri, aur gaay-bail, aur gadhe, aur nagar aur maidaan mein jitna dhan tha le
liya.
29 Us sab ko, aur unke baal-bachchon, aur striyon ko bhi har le gaye, varan ghar ghar mein jo

kuchh tha, usko bhi unhonne loot liya.

30 Tab Yakub ne shimon aur levi se kaha, tum ne jo us desh ke nivasi kananiyon aur parijjiyon ke
man mein meri or ghrina utpann karai hai, is se tum ne mujhe sankat mein dala hai, kyonki
mere saath to thode ki log hain, so ab ve ikatthe ho kar mujh par chadhenge, aur mujhe maar

dalenge, so main apne gharane samet satyanaash ho jaoonga.

31 Unhonne kaha, kya vah hamari bahin ke saath veshya ki nai bartaav kare?

! Tab Parmeshwar ne Yakub se kaha, yahan se kooch karke betel ko ja, aur vahi rah: aur vahan
ishwar ke liye vedi bana, jisne tujhe us samay darshan diya, jab tu apne bhai aisaav ke dar se

bhaga jata tha.

2 Tab Yakub ne apne gharane se, aur un sab se bhi jo uske sang the, kaha, tumhare beech mein jo

paraye devta hain, unhein nikaal phenko; aur apne apne ko shuddh karo, aur apne vastra badal
dalo;

? Aur aao, ham yahan se kooch karke betel ko jayen; vahan main ishwar ke liye ek vedi banaoonga,

jisne sankat ke din meri sun li, aur jis maarg se main chalta tha, us mein mere sang raha.

4 So jitne paraye devta unke paas the, aur jitne kundal unke kanon mein the, un sabhon ko
unhonne Yakub ko diya; aur usne un ko us sindoor vriksh ke neeche, jo shakem ke paas hai,

gaad diya.

® Tab unhonne kooch kiya: aur unke charon or ke nagar nivasiyon ke man mein Parmeshwar ki or

se aisa bhay sama gaya, ki unhonne Yakub ke putron ka peechha na kiya.

® So Yakub un sab samet, jo uske sang the, kanaan desh ke looj nagar ko aaya. Vah nagar betel bhi
kahlata hai.

’ Vahan usne ek vedi banai, aur us sthaan ka naam elbetel rakha; kyonki jab vah apne bhai ke dar se

bhaga jata tha tab Parmeshwar us par vahi pragat huaa tha.

8 Aur ribka ki doodh pilanehari dhaay dabora mar gai, aur betel ke neeche sindoor vriksh ke tale

usko mitti di gai, aur us sindoor vriksh ka naam allonbakkoot rakha gaya.

® Phir Yakub ke paddanraam se aane ke pashchaat Parmeshwar ne doosri baar usko darshan dekar

aasheesh di.

10 Aur Parmeshwar ne usse kaha, ab tak to tera naam Yakub raha hai; par aage ko tera naam Yakub

na rahega, tu Israel kahlayega:

1 Phir Parmeshwar ne usse kaha, main sarvashaktimaan ishwar hoon: tu phoole-phale aur badhe;
aur tujh se ek jati varan jatiyon ki ek mandali bhi utpann hogi, aur tere vansh mein raja utpann

honge.

2 Aur jo desh main ne Ibrahim aur Ishaq ko diya hai, vahi desh tujhe deta hoon, aur tere peechhe

tere vansh ko bhi doonga.
13 Tab Parmeshwar us sthaan mein, jahan usne Yakub se batein ki, unke paas se oopar chadh gaya.

14 Aur jis sthaan mein Parmeshwar ne Yakub se batein ki, vahan Yakub ne patthar ka ek khambha

khada kiya, aur us par argh dekar tel daal diya.



15 Aur jahan Parmeshwar ne Yakub se batein ki, us sthaan ka naam usne betel rakha.

'8 Phir unhonne betel se kooch kiya; aur eprata thodi hi door rah gaya tha, ki rahel ko bachcha

janne ki badi peeda aane lagi.
17 Jab usko badi badi peeda uthti thi tab dhaay ne usse kaha, mat dar; ab ki bhi tere beta hi hoga.

18 Tab aisa huaa, ki vah mar gai, aur praan nikalte nikalte usne us bete ko naam benoni rakha: par

uske pita ne uska naam binyameen rakha.
19 Yon rahel mar gai, aur eprata, arthaat betlehem ke maarg mein, usko mitti di gai.

20 Aur Yakub ne uski kabra par ek khambha khada kiya: rahel ki kabra ka vahi khambha aaj tak

bana hai.
21 Phir Israel ne kooch kiya, aur eder naam gummat ke aage badhkar apna tambu khada kiya.

22 Jab Israel us desh mein basa tha, tab ek din aisa huaa, ki rooben ne ja kar apne pita ki rakheli

bilha ke saath kukarm kiya: aur yah baat Israel ko maloom ho gai.

23 Yakub ke barah putra hue. Un mein se liaa: ke putra ye the; arthaat Yakub ka jetha, rooben, phir

shimon, levi, Yahuda, issakaar, aur jabooloon.
24 Aur rahel ke putra ye the; arthaat Yusuf, aur binyameen.
25 Aur rahel ki laundi bilha ke putra ye the; arthaat daan, aur naptali.

26 Aur liaa: ki laundi jilpa ke putra ye the: arthaat gaad, aur aasher; Yakub ke ye hi putra hue, jo

usse paddanraam mein utpann hue.

27 Aur Yakub mamre mein, jo kariytaarba, arthaat hebron hai, jahan Ibrahim aur Ishaq pardeshi ho

kar rahe the, apne pita Ishaq ke paas aaya.
28 Ishaq ki avastha ek sau assi baras ki hui.

29 Aur Ishaq ka praan chhoot gaya, aur vah mar gaya, aur vah boodha aur poori aayu ka ho kar apne

logon mein ja mila: aur uske putra aisaav aur Yakub ne usko mitti di.

! Aisaav jo edom bhi kahlata hai, uski yah vanshavli hai.

? Aisaav ne to kanani ladkiyan byaah li; arthaat hitti elon ki beti aada ko, aur aholeebama ko jo ana

ki beti, aur hivvi sibon ki natini thi.
® Phir usne ishmayel ki beti basmat ko bhi, jo nabayot ki bahin thi, byaah liya.
4 Aada ne to aisaav ke janmaye eleepaj ko, aur basmat ne rooyel ko utpann kiya.

® Aur oholeebama ne yoosh, aur yalaam, aur ko rah ko utpann kiya, aisaav ke ye hi putra kanaan

desh mein utpann hue.

® Aur aisaav apni patniyon, aur bete-betiyon, aur ghar ke sab praniyon, aur apni bhed-bakri, aur
gaay-bail aadi sab pashuon, nidaan apni sari sampatti ko, jo usne kanaan desh mein sanchay ki

thi, le kar apne bhai Yakub ke paas se doosre desh ko chala gaya.

” Kyonki unki sampatti itni ho gai thi, ki ve ikatthe na rah sake; aur pashuon ki bahutayat ke mare

us desh mein, jahan ve pardeshi ho kar rahte the, unki samai na rahi.
8 Aisaav jo edom bhi kahlata hai: so seir naam pahadi desh mein rahne laga.
® Seir naam pahadi desh mein rahnehare edomiyon ke mool puroosh aisaav ki vanshavli yah hai:

10 Aisaav ke putron ke naam ye hain; arthaat aisaav ki patni aada ka putra eleepaj, aur usi aisaav ki

patni basmat ka putra rooyel.
1 Aur eleepaj ke ye putra hue; arthaat temaan, omaar, sapo, gataam, aur kanaj.

12 Aur aisaav ke putra eleepaj ke timna naam ek suraitin thi, jisne eleepaj ke janmaye amalek ko

janm diya: aisaav ki patni aada ke vansh mein ye hi hue.

13 Aur rooyel ke ye putra hue; arthaat nahat, jerah, shamma, aur mijja: aisaav ki patni basmat ke

vansh mein ye hi hue.

14 Aur oholeebama jo aisaav ki patni, aur sibon ki natini aur ana ki beti thi, uske ye putra hue:

arthaat usne aisaav ke janmaye yoosh, yalaam aur korah ko janm diya.

15 Aisavvanshiyon ke adhipti ye hue: arthaat aisaav ke jethe eleepaj ke vansh mein se to temaan

adhipti, omaar adhipti, sapo adhipti, kanaj adhipti,

16 Ko rah adhipti, gataam adhipti, amalekh adhipti: eleepaj vanshiyon mein se, edom desh mein ye

hi adhipti hue: aur ye hi aada ke vansh mein hue.

7 Aur aisaav ke putra rooyel ke vansh mein ye hue; arthaat nahat adhipti, jerah adhipti, shamma
adhipti, mijja adhipti: rooyelvanshiyon mein se, edom desh mein ye hi adhipti hue; aur ye hi

aisaav ki patni basmat ke vansh mein hue.



18 Aur aisaav ki patni oholeebama ke vansh mein the hue; arthaat yoosh adhipti, yalaam adhipti,

korah adhipti, ana ki beti oholeebama jo aisaav ki patni thi uske vansh mein ye hi hue.
19 Aisaav jo edom bhi kahlata hai, uske vansh ye hi hain, aur unke adhipti bhi ye hi hue.

20 Seir jo hori naam jati ka tha uske ye putra us desh mein pahile se rahte the; arthaat lotaan,

shobaal, shibon, ana,
1 Deeshon, eser, aur deeshaan; edom desh mein seir ke ye hi hori jativale adhipti hue.
22 Aur lotaan ke putra, hori, aur hemaam hue; aur lotaan ki bahin timna thi.
23 Aur shobaal ke ye putra hue; arthaat aalvaan, manhat, ebaal, shapo, aur onaam.

24 Aur sidon ke the putra hue; arthaat ayya, aur ana; yah vahi ana hai jis ko jangal mein apne pita

sibon ke gadhon ko charate charate garam pani ke jharne mile.
25 Aur ana ke deeshon naam putra huaa, aur usi ana ke oholeebama naam beti hui.
26 Aur deeshon ke ye putra hue; arthaat hemdaan, eshbaan, yitraan, aur karaan.
27 Eser ke ye putra hue; arthaat bilhaan, javaan, aur akaan.
28 Deeshaan ke ye putra hue; arthaat oos, aur akaan.
29 Horiyon ke adhipti ye hue; arthaat lotaan adhipti, shobaal adhipti, shibon adhipti,

30 Ana adhipti, deeshon adhipti, eser adhipti, deeshaan adhipti, seir desh mein hori jati vale ye hi
adhipti hue.

31 Phir jab Israeliyon par kisi raja ne rajya na kiya tha, tab bhi edom ke desh mein ye raja hue;
32 Arthaat bor ke putra bela ne edom mein rajya kiya, aur uski rajdhani ka naam dinhaba hai.
33 Bela ke marne par, bosranivasi jerah ka putra yobaab uske sthaan par raja huaa.

34 Aur yobaab ke marne par, temaniyon ke desh ka nivasi hooshaam uske sthaan par raja huaa.

35 Aur hooshaam ke marne par, badad ka putra hadad uske sthaan par raja huaa: yah vahi hai jisne

midyaniyon ko moaab ke desh mein maar liya, aur uski rajdhani ka naam abeet hai.
36 Aur hadad ke marne par, masrekavasi samla uske sthaan par raja huaa.

37 Phir samla ke marne par, shaool jo mahanad ke tat vale rahobot nagar ka tha, so uske sthaan par

raja huaa.
38 Aur shaool ke marne par, akbor ka putra balhanaan uske sthaan par raja huaa.

39 Aur akbor ke putra balhanaan ke marne par, hadar uske sthaan par raja huaa: aur uski rajdhani
ka naam pau hai; aur uski patni ka naam mahetbel hai, jo mejahab ki natini aur matred ki beti
thi.



40 Phir aisavvanshiyon ke adhiptiyon ke kulon, aur sthanon ke anusaar unke naam ye hain; arthaat

timna adhipti, alba adhipti, yatet adhipti,
41 Oholeebama adhipti, ela adhipti, peenon adhipti,
42 Kanaj adhipti, temaan adhipti, mibsaar adhipti,

43 Magdeeyel adhipti, iraam adhipti: edomvanshiyon ne jo desh apna kar liya tha, uske nivaas

sthanon mein unke ye hi adhipti hue. Aur edomi jati ka moolpuroosh aisaav hai.

! Yakub to kanaan desh mein rahta tha, jahan uska pita pardeshi ho kar raha tha.

2 Aur Yakub ke vansh ka vrittaant yah hai: ki Yusuf satrah varsh ka ho kar bhaiyon ke sang bhed-
bakriyon ko charata tha; aur vah ladka apne pita ki patni bilha, aur jilpa ke putron ke sang raha

karta tha: aur unki buraiyon ka samachaar apne pita ke paas pahunchaya karta tha:

® Aur Israel apne sab putron se badhke Yusuf se preeti rakhta tha, kyonki vah uske budhape ka

putra tha: aur usne uske liye rang biranga angarkha banvaya.

4 So jab uske bhaiyon ne dekha, ki hamara pita ham sab bhaiyon se adhik usi se preeti rakhta hai,

tab ve usse bair karne lage aur uske saath theek taur se baat bhi nahi karte the.

® Aur Yusuf ne ek swapn dekha, aur apne bhaiyon se uska varnan kiya: tab ve usse aur bhi dwesh

karne lage.
® Aur usne un se kaha, jo swapn main ne dekha hai, so suno:

” Ham log khet mein poole baandh rahe hain, aur kya dekhta hoon ki mera poola uth kar seedha
khada ho gaya; tab tumhare poolon ne mere poole ko charon taraph se gher liya aur use

dandavat kiya.

& Tab uske bhaiyon ne usse kaha, kya sachmuch tu hamare oopar rajya karega? Va sachmuch tu
ham par prabhuta karega? So ve uske swapnon aur uski baton ke karan usse aur bhi adhik bair

karne lage.

® Phir usne ek aur swapn dekha, aur apne bhaiyon se uska bhi yon varnan kiya, ki suno, main ne ek

aur swapn dekha hai, ki soorya aur chandrama, aur gyarah tare mujhe dandavat kar rahe hain.

10 Yah swapn usne apne pita, aur bhaiyon se varnan kiya: tab uske pita ne usko dapat ke kaha, yah
kaisa swapn hai jo tu ne dekha hai? Kya sachmuch main aur teri mata aur tere bhai sab ja kar

tere aage bhoomi par girke dandavat karenge?
1 Uske bhai to usse daah karte the; par uske pita ne uske us vachan ko smaran rakha.
12 Aur uske bhai apne pita ki bhed-bakriyon ko charane ke liye shakem ko gaye.

13 Tab Israel ne Yusuf se kaha, tere bhai to shakem hi mein bhed-bakri chara rahein honge, so ja,

main tujhe unke paas bhejta hoon. Usne usse kaha jo aagya main hajir hoon.

14 Usne usse kaha, ja, apne bhaiyon aur bhed-bakriyon ka haal dekh aa ki ve kushal se to hain, phir
mere paas samachaar le aa. So usne usko hebron ki tarai mein vida kar diya, aur vah shakem

mein aaya.

15 Aur kisi manushya ne usko maidaan mein idhar udhar bhatakte hue pakar usse poochha, tu kya
dhoondhta hai?



16 Usne kaha, main to apne bhaiyon ko dhoondhta hoon: kripa kar mujhe bata, ki ve bhed-

bakriyon ko kahan chara rahe hain?

7 Us manushya ne kaha, ve to yahan se chale gaye hain: aur main ne un ko yah kahte suna, ki aao,

ham dotaan ko chalein. So Yusuf apne bhaiyon ke paas chala, aur unhein dotaan mein paya.

18 Aur jyonhi unhonne use door se aate dekha, to uske nikat aane ke pahile hi use maar dalne ki

yukti ki.
9 Aur ve aapas mein kahne lage, dekho, vah swapn dekhnehara aa raha hai.

20 S0 aao, ham usko ghaat karke kisi gadhe mein daal dein, aur yah kah denge, ki koi dusht pashu
usko kha gaya. Phir ham dekhenge ki uske swapnon ka kya phal hoga.

21 Yah sunke rooben ne usko unke haath se bachane ki mansa se kaha, ham usko praan se to na

marein.

22 Phir rooben ne un se kaha, lohu mat bahao, usko jangal ke is gadhe mein daal do, aur us par

haath mat uthao. Vah usko unke haath se chhudakar pita ke paas phir pahunchana chahta tha.

%3 So aisa huaa, ki jab Yusuf apne bhaiyon ke paas pahuncha tab unhon ne uska rangbiranga

angarkha, jise vah pahine hue tha, utaar liya.

24 Aur Yusuf ko utha kar gadhe mein daal diya: vah gadha to sookha tha aur us mein kuchh jal na
tha.

25 Tab ve roti khane ko baith gaye: aur aankhe utha kar kya dekha, ki ishmayeliyon ka ek dal oonto

par sugandhadravya, balsaan, aur gandharas lade hue, gilaad se Misr ko chala ja raha hai.

26 Tab Yahuda ne apne bhaiyon se kaha, apne bhai ko ghaat karne aur uska khoon chhipane se kya
laabh hoga?

27 Aao, ham use ishmayeliyon ke haath bech dalein, aur apna haath us par na uthayen, kyonki vah
hamara bhai aur hamari haddi aur maans hai, so uske bhaiyon ne uski baat maan li. Tab

midyani vyapari udhar se hokar unke paas pahunche:

%8 S0 Yusuf ke bhaiyon ne usko us gadhe mein se kheench ke bahar nikala, aur ishmayeliyon ke

haath chandi ke bees tukdon mein bech diya: aur ve Yusuf ko Misr mein le gaye.

29 Aur rooben ne gadhe par lautkar kya dekha, ki Yusuf gadhe mein nahi hain; so usne apne vastra
phade.

%0 Aur apne bhaiyon ke paas lautkar kahne laga, ki ladka to nahi hain; ab main kidhar jaun?
31 Aur tab unhonne Yusuf ka angarkha liya, aur ek bakre ko maar ke uske lohu mein use duba diya.

32 Aur unhonne us rang birange angarkhe ko apne pita ke paas bhej kar kahla diya; ki yah ham ko
mila hai, so dekhkar pahichaan le, ki yah tere putra ka angarkha hai ki nahi.



33 Usne usko pahichaan liya, aur kaha, han yah mere hi putra ka angarkha hai; kisi dusht pashu ne

usko kha liya hai; nisandeh Yusuf phaad dala gaya hai.

34 Tab Yakub ne apne vastra phade aur kamar mein taat lapeta, aur apne putra ke liye bahut dinon

tak vilaap karta raha.

35 Aur uske sab bete-betiyon ne usko shanti dene ka yatn kiya; par usko shanti na mili; aur vah yahi
kahta raha, main to vilaap karta huaa apne putra ke paas adholok mein utar jaoonga. Is prakaar

uska pita uske liye rota hi raha.

36 Aur midyaniyon ne Yusuf ko Misr mein le ja kar poteepar naam, Firaun ke ek hakim, aur

jalladon ke pradhaan, ke haath bech dala.

! Unhi dinon mein aisa huaa, ki Yahuda apne bhaiyon ke paas se chala gaya, aur heera naam ek

adullamvasi puroosh ke paas dera kiya.

2 Vahan Yahuda ne shooaa naam ek kanani puroosh ki beti ko dekha; aur usko byaah kar uske paas
gaya.
% Vah garbhavti hui, aur uske ek putra utpann huaa; aur Yahuda ne uska naam er rakha.

4 Aur vah phir garbhavti hui, aur uske ek putra utpann huaa; aur uska naam onaan rakha gaya.

® Phir uske ek putra aur utpann huaa, aur uska naam shela rakha gaya: aur jis samay iska janm huaa

us samay Yahuda kajeeb mein rahta tha.
® Aur Yahuda ne tamaar naam ek stri se apne jethe er ka vivaah kar diya.
’ Parantu Yahuda ka vah jetha er Yahowa ke lekhe mein dusht tha, isliye Yahowa ne usko maar dala.

8 Tab Yahuda ne onaan se kaha, apni bhaujai ke paas ja, aur uske saath devar ka dharm poora karke

apne bhai ke liye santaan utpann kar.

® Onaan to janta tha ki santaan to meri na thahregi: so aisa huaa, ki jab vah apni bhaujai ke paas
gaya, tab usne bhoomi par veerya girakar naash kiya, jis se aisa na ho ki uske bhai ke naam se

vansh chale.
19 Yah kaam jo usne kiya use Yahowa aprasann huaa: aur usne usko bhi maar dala.

1 Tab Yahuda ne is dar ke mare, ki kahi aisa na ho ki apne bhaiyon ki nai shela bhi mare, apni bahu
tamaar se kaha, jab tak mera putra shela siyana na ho tab tak apne pita ke ghar mein vidhva ki

baithi rah, so tamaar apne pita ke ghar mein ja kar rahne lagi.

12 Bahut samay ke beetne par Yahuda ki patni jo shooaa ki beti thi so mar gai; phir Yahuda shok se
chhootkar apne mitra heera adullamvasi samet apni bhed-bakriyon ka oon katrane ke liye

timnaath ko gaya.

13 Aur tamaar ko yah samachaar mila, ki tera sasur apni bhed-bakriyon ka oon katrane ke liye

timnaath ko ja raha hai.

14 Tab usne yah soch kar, ki shela siyana to ho gaya par main uski stri nahi hone pai; apna
vidhvapan ka pahirava utara, aur ghoonghat daal kar apne ko dhaamp liya, aur enaim nagar ke

phatak ke paas, jo timnaath ke maarg mein hai, ja baithi:
15 Jab Yahuda ne usko dekha, usne usko veshya samjha; kyonki vah apna munh dhape hue thi.

16 Aur vah maarg se uski or phira aur usse kahne laga, mujhe apne paas aane de, (kyonki use yah
maloom na tha ki vah uski bahu hai). Aur vah kahne lagi, ki yadi main tujhe apne paas aane

dun, to tu mujhe kya dega?



17 Usne kaha, main apni bakriyon mein se bakri ka ek bachcha tere paas bhej doonga. Tab usne

kaha, bhala us ke bhejne tak kya tu hamare paas kuchh rehan rakh jayega?

18 Us ne poochha, main tere paas kya rehan rakh jaun? Us ne kaha, apni muhar, aur bajooband, aur
apne haath ki chhadi. Tab usne usko ve vastuein de di, aur uske paas gaya, aur vah usse

garbhavti hui.

19 Tab vah uth kar chali gai, aur apna ghoonghat utaar ke apna vidhvapan ka pahirava phir pahin
liya.

20 Tab Yahuda ne bakri ka bachcha apne mitra us adullamvasi ke haath bhej diya, ki vah rehan

rakhi hui vastuein us stri ke haath se chhuda le aaye; par vah stri usko na mili.

21 Tab usne vahan ke logon se poochha, ki vah devdasi jo enaim mein maarg ki ek aur baithi thi,

kahan hai? Unhonne kaha, yahan to koi devdasi na thi.

%2 S0 usne Yahuda ke paas laut ke kaha, mujhe vah nahi mili; aur us sthaan ke logon ne kaha, ki

yahan to koi devdasi na thi.

23 Tab Yahuda ne kaha, achchha, vah bandhak us ke paas rahne de, nahi to ham log tuchchh gine
jayenge: dekh, main ne bakri ka yah bachcha bhej diya, par vah tujhe nahi mili.

24 Aur teen maheene ke peechhe Yahuda ko yah samachaar mila, ki teri bahu tamaar ne
vyabhichaar kiya hai; varan vah vyabhichaar se garbhavti bhi ho gai hai. Tab Yahuda ne kaha,

usko bahar le aao, ki vah jalai jaye.

25 Jab use bahar nikaal rahe the, tab usne, apne sasur ke paas yah kahla bheja, ki jis puroosh ki ye
vastuein hain, usi se main garbhavti hoon; phir usne yah bhi kahlaya, ki pahichaan to sahi, ki

yah muhar, aur bajooband, aur chhadi kis ki hai.

26 Yahuda ne unhein pahichaan kar kaha, vah to mujh se kam doshi hai; kyonki main ne use apne

putra shela ko na byaah diya. Aur usne usse phir kabhi prasang na kiya.
27 Jab uske janne ka samay aaya, tab yah jaan pada ki uske garbh mein judve bachche hain.

28 Aur jab vah janne lagi tab ek balak ne apna haath badhaya: aur dhaay ne laal soot le kar uske

haath mein yah kahte huthe baandh diya, ki pahile yahi utpann huaa.

29 Jab usne haath samet liya, tab uska bhai utpann ho gaya: tab us dhaay ne kaha, tu kyon barbas

nikal aaya hai? Isliye uska naam peres rakha gaya.

30 Peechhe uska bhai jiske haath mein laal soot bandha tha utpann huaa, aur uska naam jerah

rakha gaya.

! Jab Yusuf Misr mein pahunchaya gaya, tab poteepar naam ek misri, jo Firaun ka hakim, aur

jalladon ka pradhaan tha, usne usko ishmayeliyon ke haath, se jo use vahan le gaye the, mol liya.

2 Aur Yusuf apne misri swami ke ghar mein rahta tha, aur Yahowa uske sang tha; so vah

bhagyavaan puroosh ho gaya.

? Aur Yusuf ke swami ne dekha, ki Yahowa uske sang rahta hai, aur jo kaam vah karta hai usko

Yahowa uske haath se saphal kar deta hai.

% Tab uski anugrah ki drishti us par hui, aur vah uski seva tahal karne ke liye niyukt kiya gaya: phir

usne usko apne ghar ka adhikari bana ke apna sab kuchh uske haath mein saup diya.

® Aur jab se usne usko apne ghar ka aur apni sari sampatti ka adhikari banaya, tab se Yahowa Yusuf
ke karan us misri ke ghar par aasheesh dene laga; aur kya ghar mein, kya maidaan mein, uska jo

kuchh tha, sab par Yahowa ki aasheesh hone lagi.

® So usne apna sab kuchh Yusuf ke haath mein yahan tak chhod diya: ki apne khane ki roti ko

chhod, vah apni sampatti ka haal kuchh na janta tha. Aur Yusuf sundar aur roopvaan tha.

’ In baton ke pashchaat aisa huaa, ki uske swami ki patni ne Yusuf ki or aankh lagai; aur kaha, mere

saath so.

8 Par usne asweekaar karte hue apne swami ki patni se kaha, sun, jo kuchh is ghar mein hai mere
haath mein hai; use mera swami kuchh nahi janta, aur usne apna sab kuchh mere haath mein

saup diya hai.

? Is ghar mein mujh se bada koi nahi; aur usne tujhe chhod, jo uski patni hai; mujh se kuchh nahi

rakh chhoda; so bhala, main aisi badi dushtata karke Parmeshwar ka apradhi kyonkar banun?

10 Aur aisa huaa, ki vah prati din Yusuf se batein karti rahi, par usne uski na mani, ki uske paas lete

va uske sang rahe.

1 Ek din kya huaa, ki Yusuf apna kaam kaaj karne ke liye ghar mein gaya, aur ghar ke sevkon mein

se koi bhi ghar ke andar na tha.

12 Tab us stri ne uska vastra pakadkar kaha, mere saath so, par vah apna vastra uske haath mein

chhodkar bhaga, aur bahar nikal gaya.
13 Yah dekhkar, ki vah apna vastra mere haath mein chhodkar bahar bhaag gaya,

14 Us stri ne apne ghar ke sevkon ko bulakar kaha, dekho, vah ek ibri manushya ko hamara
tiraskaar karne ke liye hamare paas le aaya hai. Vah to mere saath sone ke matlab se mere paas

andar aaya tha aur main oonche swar se chilla uthi.

15 Aur meri badi chillahat sunkar vah apna vastra mere paas chhodkar bhaga, aur bahar nikal gaya.



16 Aur vah uska vastra uske swami ke ghar aane tak apne paas rakhe rahi.

7 Tab usne usse is prakaar ki batein kahi, ki vah ibri daas jis ko tu hamare paas le aaya hai, so mujh

se hansi karne ke liye mere paas aaya tha.

18 Aur jab main oonche swar se chilla uthi, tab vah apna vastra mere paas chhodkar bahar bhaag
gaya.

19 Apni patni ki ye batein sunkar, ki tere daas ne mujh se aisa aisa kaam kiya, Yusuf ke swami ka

kop bhadka.

20 Aur Yusuf ke swami ne usko pakadkar bandeegrih mein, jahan raja ke kaidi band the, dalva diya:

so vah us bandeegrih mein rahne laga.

21 Par Yahowa Yusuf ke sang sang raha, aur us par karoona ki, aur bandeegrih ke daroga ke

anugrah ki drishti us par hui.

%2 S0 bandeegrih ke daroga ne un sab bandhuon ko, jo karagaar mein the, Yusuf ke haath mein

saump diya; aur jo jo kaam ve vahan karte the, vah usi ki aagya se hota tha.

23 Bandeegrih ke daroga ke vash mein jo kuchh tha; kyonki us mein se usko koi bhi vastu dekhni na
padti thij; isliye ki Yahowa Yusuf ke saath tha; aur jo kuchh vah karta tha, Yahowa usko us mein

saphalta deta tha.

! In baton ke pashchaat aisa huaa ke raja ke pilanehare aur pakanehare ne apne swami ka kuchh

apraadh kiya.

2 Tab Firaun ne apne un dono hakimon par, arthaat pilaneharon ke pradhaan, ar pakaneharon ke
pradhaan par krodhit hokar

% Unhein kaid kara ke jalladon ke pradhaan ke ghar ke usi bandeegrih mein, jahan yusuph
bandhuaa tha, dalva diya.

“ Tab jalladon ke pradhaan ne unko Yusuf ke haath saumpa, aur vah unki seva tahal karne laga: so

ve kuchh din tak bandeegrih mein rahe.

® Aur mistra ke raja ka pilanehara aur pakanehara jo bandeegrih mein band the, un donon ne ek hi

raat mein, apne honehaar ke anusaar, swapan dekha.
® Bihaan ko jab Yusuf unke paas andar gaya, tab un par drishti ki, to kya dekha, ki ve udaas hain.

” So usne Firaun ke un hakimon se, jo uske saath uske swami ke ghar ke bandeegrih mein the,

poochha, ki aaj tumhare munh kyon udaas hain?

8 Unhonne us se kaha, ham dono ne swapan dekha hai, aur unke phal ka batane vala koi bhi nahi.
Yusuf ne unse kaha, kya swapnon ka phal kahna Parmeshwar ka kaam nahi» Mujhe apna apna

swapan batao.

® Tab pilaneharon ka pradhaan apna swapan Yusuf ko yon batane laga: kimainne swapan mein

dekha, ki mere samne dakhalta hai;

10 Aur us dakhalta mein teen daliyan hain: aur usmein mano kaliyan lagi hain, aur ve phooli aur

uske guchchhon mein daak lagkar pak gai:

11 Aur Firaun ka katora mere haath mein tha: so mainne un dakhon ko lekar Firaun ke katore mein

nichoda, aur katore ko Firaun ke haath mein diya.
12 Yusuf ne us se kaha, iska phal yah hai; ki teen daliyon ka arth teen din hai:

13 So ab se teen din ke bheetar tera sar ooncha karega, aur phir se tere pad par tujhe niyukt karega,

aur tu pahle ki nai Firaun ka pilanehara hokar uska katora uske haath mein phir diya karega

14 S0 jab tera bhala ho jaye tab mujhe smaran karna, aur mujh par kripa karke Firaun se meri

charcha chalana, aur is ghar se mujhe chhudva dena.

15 Kyonki sachmuch ibraniyon ke desh se mujhe chura kar le aaye hain, aur yahan bhi mainne koi

aisa kaam nahi kiya, jiske karan main is karagaar mein dala jaun.

16 Yah dekhkar, ki uske swapan ka phal achchha nikla, pakaneharon ke pradhaan ne Yusuf se kaha,

mainne bhi swapan dekha hai, vah yah hai: mainne dekha, ki mere sir par saphed roti ki teen



tokriyan hain:

7 Aur oopar ki tokri mein Firaun ke liye sab prakaar ki paki pakai vastuein hain; aur pakshi mere

sir par ki tokri mein se un vastuon ko kha rahe hain.
18 Yusuf ne kaha, iska phal yah hai; teen tokriyon ka arth teen din hai.

19'So ab se teen din ke bheetar Firaun tera sir katvakar tujhe ek vriksh par tangva dega, aur pakshi

tere maans ko noch noch kar khayenge.

20 Aur teesre din Firaun ka janmadin tha, usne apne sab karmachariyon ki jevnaar ki, aur usne

pilaneharon ke pradhaan, aur pakaneharon ke pradhaan donon ko bandeegrih se nikalvaya.

21 Aur pilaneharon ke pradhaan ko to pilanehare ke pad par phir se niyukt kiya, aur vah Firaun ke

haath mein katora dene laga.

22 Par pakaneharon ke pradhaan ko us ne tangva diya, jaisa ki Yusuf ne unke swapnon ka phal

uanse kaha tha.

23 Phir bhi pilaneharon ke pradhaan ne Yusuf ko smaran na rakha; parantu use bhool gaya.

! Poore do baras ke beetne par Firaun ne yah swapn dekha, ki vah neel nadi ke kinare par khada
hai.

2 Aur us nadi mein se saat sundar aur moti moti gayein nikal kar kachhaar ki ghaas charne lagi.

® Aur, kya dekha, ki unke peechhe aur saat gayein, jo kuroop aur durbal hain, nadi se nikli; aur

doosri gayon ke nikat nadi ke tat par ja khadi hui.

4 Tab ye kuroop aur durbal gayein un saat sundar aur moti moti gayon ko kha gai. Tab Firaun jaag

utha.

® Aur vah phir so gaya aur doosra swapn dekha, ki ek danthi mein se saat moti aur achchhi achchhi

balein nikli.
® Aur, kya dekha, ki unke peechhe saat balein patli aur purvai se murjhai hui nikli.

’ Aur in patli balon ne un saton moti aur ann se bhari hui balon ko nigal liya. Tab Firaun jaga, aur

use maloom huaa ki yah swapn hi tha.

8 Bhor ko Firaun ka man vyakul huaa; aur usne Misr ke sab jyotishiyon, aur panditon ko bulva

bheja; aur un ko apne swapn batayen; par un mein se koi bhi unka phal Firaun se na kah saha.
® Tab pilaneharon ka pradhaan Firaun se bol utha, ki mere apraadh aaj mujhe smaran aaye:

10 Jab Firaun apne dason se krodhit huaa tha, aur mujhe aur pakaneharon ke pradhaan ko kaid
kara ke jalladon ke pradhaan ke ghar ke bandeegrih mein daal diya tha;

1 Tab ham donon ne, ek hi raat mein, apne apne honhaar ke anusaar swapn dekha;

12 Aur vahan hamare saath ek ibri javaan tha, jo jalladon ke pradhaan ka daas tha; so ham ne usko
bataya, aur usne hamare swapnon ka phal ham se kaha, ham mein se ek ek ke swapn ka phal

usne bata diya.

13 Aur jaisa jaisa phal usne ham se kaha tha, vaisa hi huaa bhi, arthaat mujh ko to mera pad phir

mila, par vah phansi par latkaya gaya.

14 Tab Firaun ne Yusuf ko bulva bheja. Aur vah jhatpat bandeegrih se bahar nikala gaya, aur baal

banvakar, aur vastra badalkar Firaun ke samhane aaya.

15 Firaun ne Yusuf se kaha, main ne ek swapn dekha hai, aur uske phal ka batane vala koi bhi nahi;

aur main ne tere vishay mein suna hai, ki tu swapn sunte hi uska phal bata sakta hai.

16 Yusuf ne Firaun se kaha, main to kuchh nahi janta: Parmeshwar hi Firaun ke liye shubh vachan

dega.

7 Phir Firaun Yusuf se kahne laga, main ne apne swapn mein dekha, ki main neel nadi ke kinare

par khada hoon



18 Phir, kya dekha, ki nadi mein se saat moti aur sundar sundar gayein nikal kar kachhaar ki ghaas

charne lagi.

19 Phir, kya dekha, ki unke peechhe saat aur gayein nikli, jo dubli, aur bahut kuroop, aur durbal

hain; main ne to sare Misr desh mein aisi kudaul gayein kabhi nahi dekhi.
20 Aur in durbal aur kudaul gayon ne un pahli saton moti moti gayon ko kha liya.

21 Aur jab ve un ko kha gai tab yah maloom nahi hota tha ki ve un ko kha gai hain, kyonki ve pahile

ki nai jaisi ki taisi kudaul rahi. Tab main jaag utha.

22 Phir main ne doosra swapn dekha, ki ek hi danthi mein saat achchhi achchhi aur ann se bhari

hui balein nikli.

23 Phir, kya dekhta hoon, ki unke peechhe aur saat balein chhoochhi chhoochhi aur patli aur

purvai se murjhai hui nikli.

24 Aur in patli balon ne un saat achchhi achchhi balon ko nigal liya. Ise main ne jyotishiyon ko

bataya, par is ka samjhanehara koi nahi mila.

25 Tab Yusuf ne Firaun se kaha, Firaun ka swapn ek hi hai, Parmeshwar jo kaam kiya chahta hai,

usko usne Firaun ko jataya hai.

26 Ve saat achchhi achchhi gayein saat varsh hain; aur ve saat achchhi achchhi balein bhi saat varsh

hain; swapn ek hi hai.

27 Phir unke peechhe jo durbal aur kudaul gayein nikli, aur jo saat chhoochhi aur purvai se murjhai

hui balein nikali, ve akaal ke saat varsh honge.

28 Yah vahi baat hai, jo main Firaun se kah chuka hoon, ki Parmeshwar jo kaam kiya chahta hai, use

usne Firaun ko dikhaya hai.
29 Sun, sare Misr desh mein saat varsh to bahutayat ki upaj ke honge.

30 Unke pashchaat saat varsh akaal ke aayenge, aur sare Misr desh mein log is sari upaj ko bhool

jayenge; aur akaal se desh ka naash hoga.

31 Aur sukaal (bahutayat ki upaj) desh mein phir smaran na rahega kyonki akaal atyant bhayankar
hoga.

32 Aur Firaun ne jo yah swapn do baar dekha hai iska bhed yahi hai, ki yah baat Parmeshwar ki or

se niyukt ho chuki hai, aur Parmeshwar ise sheeghra hi poora karega.

%3 Isliye ab Firaun kisi samajhdaar aur buddhimaan puroosh ko dhoondh karke use Misr desh par

pradhanmantri thahraye.

34 Firaun yah kare, ki desh par adhikariyon ko niyukt kare, aur jab tak sukaal ke saat varsh rahein

tab tak vah Misr desh ki upaj ka panchmaansh liya kare.



35 Aur ve in achchhe varshon mein sab prakaar ki bhojan vastu ikattha karein, aur nagar nagar

mein bhandaar ghar bhojan ke liye Firaun ke vash mein karke uski raksha karein.

36 Aur vah bhojanvastu akaal ke un saat varshon ke liye, jo Misr desh mein aayenge, desh ke bhojan

ke nimitt rakhi rahe, jis se desh us akaal se satyanaash na ho jaye.
37 Yah baat Firaun aur uske sare karmachariyon ko achchhi lagi.

38 So Firaun ne apne karmachariyon se kaha, ki kya ham ko aisa puroosh jaisa yah hai, jis mein

Parmeshwar ka aatma rahta hai, mil sakta hai?

39 Phir Firaun ne Yusuf se kaha, Parmeshwar ne jo tujhe itna gyaan diya hai, ki tere tulya koi

samajhdaar aur buddhimaan nabhi;

40 Is karan tu mere ghar ka adhikari hoga, aur teri aagya ke anusaar meri sari praja chalegi, keval

rajgaddi ke vishay main tujh se bada thahroonga.

41 Phir Firaun ne Yusuf se kaha, sun, main tujh ko Misr ke sare desh ke oopar adhikari thahra deta

hoon

42 Tab Firaun ne apne haath se angoothi nikaal ke Yusuf ke haath mein pahina di; aur usko badhiya

malmal ke vastra pahinva diye, aur uske gale mein sone ki janjeer daal di;

43 Aur usko apne doosre rath par chadhvaya; aur log uske aage aage yah prachaar karte chale, ki
ghutne tekkar dandavat karo aur usne usko Misr ke sare desh ke oopar pradhaan mantri

thahraya.

44 Phir Firaun ne Yusuf se kaha, Firaun to main hoon, aur sare Misr desh mein koi bhi teri aagya ke

bina haath paanv na hilayega.

% Aur Firaun ne Yusuf ka naam sapan tpaneh rakha. Aur on nagar ke yajak poteepera ki beti aasnat

se uska byaah kara diya. Aur Yusuf Misr ke sare desh mein daura karne laga.

46 Jab Yusuf Misr ke raja Firaun ke sammukh khada huaa, tab vah tees varsh ka tha. So vah Firaun

ke sammukh se nikalkar Misr ke sare desh mein daura karne laga.
47 Sukaal ke saton varshon mein bhoomi bahutayat se ann upjati rahi.

8 Aur Yusuf un saton varshon mein sab prakaar ki bhojanvastuein, jo Misr desh mein hoti thi,
jama karke nagron mein rakhta gaya, aur har ek nagar ke charon or ke kheton ki bhojanvastuon

ko vah usi nagar mein ikattha karta gaya.

% So Yusuf ne ann ko samudra ki balu ke samaan atyant bahutayat se rashi rashi karke rakha,

yahan tak ki usne unka ginna chhod diya; kyonki ve asankhya ho gai.

%0 Akaal ke pratham varsh ke aane se pahile Yusuf ke do putra, on ke yajak poteepera ki beti aasnat

se janme.



1 Aur Yusuf ne apne jethe ka naam yah kahke manashshe rakha, ki Parmeshwar ne mujh se sara

klesh, aur mere pita ka sara gharana bhula diya hai.

%2 Aur doosre ka naam usne yah kahkar epraim rakha, ki mujhe dukh bhogne ke desh mein

Parmeshwar ne phulaya phalaya hai.
3 Aur Misr desh ke sukaal ke ve saat varsh samaapt ho gaye.

% Aur Yusuf ke kahne ke anusaar saat varshon ke liye akaal aarambh ho gaya. Aur sab deshon mein

akaal padne laga; parantu sare Misr desh mein ann tha.

%% Jab Misr ka sara desh bhookhon marne laga; tab praja phiron se chilla chillakar roti mangne
lagi: aur vah sab misriyon se kaha karta tha, Yusuf ke paas jao: aur jo kuchh vah tum se kahe,

vahi karo.

%6 S0 jab akaal sari prithvi par phail gaya, aur Misr desh mein kaal ka bhayankar roop ho gaya, tab
Yusuf sab bhandaron ko khol khol ke misriyon ke haath ann bechne laga.

®7 So sari prithvi ke log Misr mein ann mol lene ke liye Yusuf ke paas aane lage, kyonki sari prithvi

par bhayankar akaal tha.

! Jab Yakub ne suna ki Misr mein ann hai, tab usne apne putron se kaha, tum ek doosre ka munh
kyon dekh rahe ho.

2 Phir usne kaha, main ne suna hai ki Misr mein ann hai; isliye tum log vahan ja kar hamare liye

ann mol le aao, jis se ham na marein, varan jeevit rahein.
% So Yusuf ke das bhai ann mol lene ke liye Misr ko gaye.

4 Par Yusuf ke bhai binyameen ko Yakub ne yah sochkar bhaiyon ke saath na bheja, ki kahi aisa na

ho ki us par koi vipatti aa pade.

®> So jo log ann mol lene aaye unke saath Israel ke putra bhi aaye; kyonki kanaan desh mein bhi
bhari akaal tha.

® Yusuf to Misr desh ka adhikari tha, aur us desh ke sab logon ke haath vahi ann bechta tha; isliye
jab Yusuf ke bhai aaye tab bhoomi par munh ke bal gir ke dandavat kiya.

 Un ko dekhkar Yusuf ne pahichaan to liya, parantu unke samhane bhola banke kathorta ke saath
un se poochha, tum kahan se aate ho? Unhonne kaha, ham to kanaan desh se ann mol lene ke

liye aaye hain.
8 Yusuf ne to apne bhaiyon ko pahichaan liya, parantu unhonne usko na pahichana.

? Tab Yusuf apne un swapnon ko smaran karke jo usne unke vishay mein dekhe the, un se kahne

laga, tum bhediye ho; is desh ki durdasha ko dekhne ke liye aaye ho.
10 Unhonne usse kaha, nahi, nahi, he Prabhu, tere daas bhojanvastu mol lene ke liye aaye hain.
1 Ham sab ek hi pita ke putra hain, ham seedhe manushya hain, tere daas bhediye nahi.
12 Usne un se kaha, nahi nahi, tum is desh ki durdasha dekhne hi ko aaye ho.

13 Unhonne kaha, ham tere daas barah bhai hain, aur kanaan deshvasi ek hi puroosh ke putra hain,

aur chhota is samay hamare pita ke paas hai, aur ek jata raha.
4 Tab Yusuf ne un se kaha, main ne to tum se kah diya, ki tum bhediye ho;

15 So isi reeti se tum parkhe jaoge, Firaun ke jeevan ki shapath, jab tak tumhara chhota bhai yahan

na aaye tab tak tum yahan se na nikalne paoge.

'8 So apne mein se ek ko bhej do, ki vah tumhare bhai ko le aaye, aur tum log bandhuvai mein
rahoge; is prakaar tumhari batein parkhi jayengi, ki tum mein sachchai hai ki nahi. Yadi

sachche na thahre tab to Firaun ke jeevan ki shapath tum nishchay hi bhediye samjhe jaoge.

7 Tab usne un ko teen din tak bandeegrih mein rakha.



18 Teesre din Yusuf ne un se kaha, ek kaam karo tab jeevit rahoge; kyonki main Parmeshwar ka

bhay manta hoon;

19 Yadi tum seedhe manushya ho, to tum sab bhaiyon mein se ek jan is bandeegrih mein bandhuaa

rahe; aur tum apne ghar valon ki bhookh bujhane ke liye ann le jao.

20 Aur apne chhote bhai ko mere paas le aao; is prakaar tumhari batein sachchi thahrengi, aur tum

maar dale na jaoge. Tab unhonne vaisa hi kiya.

1 Unhonne aapas mein kaha, nisandeh ham apne bhai ke vishay mein doshi hain, kyonki jab usne
ham se gidgida ke binti ki, taubhi ham ne yah dekhkar, ki uska jeevan kaise sankat mein pada

hai, uski na suni; isi karan ham bhi ab is sankat mein pade hain.

%2 Rooben ne un se kaha, kya main ne tum se na kaha tha, ki ladke ke apradhi mat bano? Parantu

tum ne na suna: dekho, ab uske lohu ka palta diya jata hai.

23 Yusuf ki aur unki batcheet jo ek dubhashiya ke dwara hoti thi; is se un ko maloom na huaa ki vah

unki boli samajhta hai.

24 Tab vah unke paas se hatkar rone laga; phir unke paas lautkar aur un se batcheet karke un mein

se shimon ko chhaant nikala aur uske samhane bandhuaa rakha.

25 Tab Yusuf ne aagya di, ki unke bore ann se bharo aur ek ek jan ke bore mein uske roopye ko bhi

rakh do, phir un ko maarg ke liye seedha do: so unke saath aisa hi kiya gaya.
26 Tab ve apna ann apne gadhon par ladkar vahan se chal diye.

27 Saraay mein jab ek ne apne gadhe ko chara dene ke liye apna bora khola, tab uska roopya bore ke

mohde par rakha huaa dikhlai pada.

28 Tab usne apne bhaiyon se kaha, mera roopya to pher diya gaya hai, dekho, vah mere bore mein
haij; tab unke ji mein ji na raha, aur ve ek doosre ki aur bhay se takne lage, aur bole, Parmeshwar

ne yah ham se kya kiya hai?

29 Aur ve kanaan desh mein apne pita Yakub ke paas aaye, aur apna sara vrittaant usse is prakaar

varnan kiya:

30 Ki jo puroosh us desh ka swami hai, usne ham se kathorta ke saath batein ki, aur ham ko desh ke
bhediye kaha.

31 Tab ham ne usse kaha, ham seedhe log hain, bhediye nahi.

32 Ham barah bhai ek hi pita ke putra hai, ek to jata raha, parantu chhota is samay kanaan desh

mein hamare pita ke paas hai.

33 Tab us puroosh ne, jo us desh ka swami hai, ham se kaha, is se maloom ho jayega ki tum seedhe
manushya ho; tum apne mein se ek ko mere paas chhod ke apne ghar valon ki bhookh bujhane

ke liye kuchh le jao.



34 Aur apne chhote bhai ko mere paas le aao. Tab mujhe vishwaas ho jayega ki tum bhediye nahi,
seedhe log ho. Phir main tumhare bhai ko tumhein saump doonga, aur tum is desh mein len

den kar sakoge.

35 Yah kahkar ve apne apne bore se ann nikalne lage, tab, kya dekha, ki ek ek jan ke roopye ki thaili
usi ke bore mein rakhi hai: tab roopye ki thailiyon ko dekhkar ve aur unka pita bahut dar gaye.

36 Tab unke pita Yakub ne un se kaha, mujh ko tum ne nirvansh kar diya, dekho, Yusuf nahi raha,
aur shimon bhi nahi aaya, aur ab tum binyameen ko bhi le jana chahte ho: ye sab vipattiyan

mere oopar aa padi hain.

37 Rooben ne apne pita se kaha, yadi main usko tere paas na laun, to mere donon putron ko maar

dalna; tu usko mere haath mein saump de, main use tere paas phir pahuncha doonga.
38 Usne kaha, mera putra tumhare sang na jayega; kyonki uska bhai mar gaya hai, aur vah ab akela
rah gaya: isliye jis maarg se tum jaoge, us mein yadi us par koi vipatti aa pade, tab to tumhare

karan main is budhape ki avastha mein shok ke saath adholok mein utar jaoonga.

! Aur akaal desh mein aur bhi bhayankar hota gaya.

2 Jab vah ann jo ve Misr se le aaye the samaapt ho gaya tab unke pita ne un se kaha, phir ja kar

hamare liye thodi si bhojanvastu mol le aao.

® Tab Yahuda ne usse kaha, us puroosh ne ham ko chitavni dekar kaha, ki yadi tumhara bhai

tumhare sang na aaye, to tum mere sammukh na aane paoge.

4 Isliye yadi tu hamare bhai ko hamare sang bheje, tab to ham ja kar tere liye bhojanvastu mol le
aayenge;

® Parantu yadi tu usko na bheje, to ham na jayenge: kyonki us puroosh ne ham se kaha, ki yadi

tumhara bhai tumhare sang na ho, to tum mere sammukh na aane paoge.

® Tab Israel ne kaha, tum ne us puroosh ko yah batakar ki hamara ek aur bhai hai, kyon mujh se

bura bartaav kiya?

" Unhonne kaha, jab us puroosh ne hamari aur hamare kutumbiyon ki dasha ko is reeti poochha,
ki kya tumhara pita ab tak jeevit hai? Kya tumhare koi aur bhai bhi hai? Tab ham ne in prashnon

ke anusaar usse varnan kiya; phir ham kya jante the ki vah kahega, ki apne bhai ko yahan le aao.

& Phir Yahuda ne apne pita Israel se kaha, us ladke ko mere sang bhej de, ki ham chale jayen; is se

ham, aur tu, aur hamare balbachche marne na payenge, varan jeevit rahenge.

® Main uska jamin hota hoon; mere hi haath se tu usko pher lena: yadi main usko tere paas

pahunchakar samhane na khadakar dun, tab to main sada ke liye tera apradhi thahroonga.
10 Yadi ham log vilamb na karte, to ab tab doosri baar laut aate.

1 Tab unke pita Israel ne un se kaha, yadi sachmuch aisi hi baat hai, to yah karo; is desh ki uttam
uttam vastuon mein se kuchh kuchh apne boron mein us puroosh ke liye bhent le jao: jaise
thoda sa balsaan, aur thoda sa madhu, aur kuchh sugandh dravya, aur gandharas, piste, aur

badaam.

12 Phir apne apne saath doona roopya le jao; aur jo roopya tumhare boron ke munh par rakhkar

pher diya gaya tha, usko bhi lete jao; kadachit yah bhool se huaa ho.
13 Aur apne bhai ko bhi sang le kar us puroosh ke paas phir jao,

14 Aur sarvashaktimaan ishwar us puroosh ko tum par dayalu karega, jis se ki vah tumhare doosre

bhai ko aur binyameen ko bhi aane de: aur yadi main nirvansh huaa to hone do.

15 Tab un manushyon ne vah bhent, aur doona roopya, aur binyameen ko bhi sang liya, aur chal

diye aur Misr mein pahunchkar Yusuf ke samhane khade hue.



16 Unke saath binyameen ko dekhkar Yusuf ne apne ghar ke adhikari se kaha, un manushyon ko
ghar mein pahuncha do, aur pashu marke bhojan taiyaar karo; kyonki ve log dophar ko mere

sang bhojan karenge.

7 Tab vah adhikari puroosh Yusuf ke kahne ke anusaar un purooshon ko Yusuf ke ghar mein le
gaya.

18 Jab ve Yusuf ke ghar ko pahunchaye gaye tab ve aapas mein dar kar kahne lage, ki jo roopya
pahili baar hamare boron mein pher diya gaya tha, usi ke karan ham bheetar pahunchaye gaye

hain; jis se ki vah puroosh ham par toot pade, aur hamein vash mein karke apne daas banaye,

aur hamare gadhon ko bhi chheen le.
19 Tab ve Yusuf ke ghar ke adhikari ke nikat ja kar ghar ke dwaar par is prakaar kahne lage,
20 Ki he hamare Prabhu, jab ham pahili baar ann mol lene ko aaye the,

21 Tab ham ne saraay mein pahunchkar apne boron ko khola, to kya dekha, ki ek ek jan ka poora

poora roopya uske bore ke munh mein rakha haij; isliye ham usko apne saath phir lete aaye hain.

2 Aur doosra roopya bhi bhojanvastu mol lene ke liye laye hain; ham nahi jante ki hamara roopya

hamare boron mein kis ne rakh diya tha.

23 Usne kaha, tumhara kushal ho, mat daro: tumhara Parmeshwar, jo tumhare pita ka bhi
Parmeshwar hai, usi ne tum ko tumhare boron mein dhan diya hoga, tumhara roopya to mujh

ko mil gaya tha: phir usne shimon ko nikaal kar unke sang kar diya.

24 Tab us jan ne un manushyon ko Yusuf ke ghar mein le ja kar jal diya, tab unhonne apne panvon

ko dhoya; phir usne unke gadhon ke liye chara diya.

25 Tab yah sunkar, ki aaj ham ko yahi bhojan karna hoga, unhonne Yusuf ke aane ke samay tak,
arthaat dophar tak, us bhent ko ikattha kar rakha.

26 Jab Yusuf ghar aaya tab ve us bhent ko, jo unke haath mein thi, uske ssmmukh ghar mein le

gaye, aur bhoomi par girkar usko dandavat kiya.

27 Usne unka kushal poochha, aur kaha, kya tumhara boodha pita, jiski tum ne charcha ki thi,

kushal se hair Kya vah ab tak jeevit hai?

28 Unhonne kaha, han tera daas hamara pita kushal se hai aur ab tak jeevit hai; tab unhonne sir

jhuka kar phir dandavat kiya.

29 Tab usne aankhe utha kar aur apne sage bhai binyameen ko dekhkar poochha, kya tumhara vah
chhota bhai, jiski charcha tum ne mujh se ki thi, yahi hai? Phir usne kaha, he mere putra,

Parmeshwar tujh par anugrah kare.

30 Tab apne bhai ke sneh se man bhar aane ke karan aur yah sochkar, ki main kahan ja kar roun,

Yusuf phurti se apni kothri mein gaya, aur vahan ro pada.



31 Phir apna munh dhokar nikal aaya, aur apne ko shaant kar kaha, bhojan paroso.

32 Tab unhonne uske liye to alag, aur bhaiyon ke liye bhi alag, aur jo misri uske sang khate the,
unke liye bhi alag, bhojan parosa; isliye ki misri ibriyon ke saath bhojan nahi kar sakte, varan

misri aisa karna ghrina samajhte the.

3 So Yusuf ke bhai uske samhane, bade bade pahile, aur chhote chhote peechhe, apni apni avastha

ke anusaar, kram se baithaye gaye: yah dekh ve vismit ho kar ek doosre ki or dekhne lage.

34 Tab Yusuf apne samhane se bhojan-vastuein utha uthake unke paas bhejne laga, aur binyameen

ko apne bhaiyon se pachguni adhik bhojanvastu mili. Aur unhonne uske sang manmana khaya

piya.

! Tab usne apne ghar ke adhikari ko aagya di, ki in manushyon ke boron mein jitni bhojanvastu

sama sake utni bhar de, aur ek ek jan ke roopye ko uske bore ke munh par rakh de.

2 Aur mera chandi ka katora chhote ke bore ke munh par uske ann ke roopye ke saath rakh de.

Yusuf ki is aagya ke anusaar usne kiya.
% Bihaan ko bhor hote hi ve manushya apne gadhon samet vida kiye gaye.

“ Ve nagar se nikle hi the, aur door na jane paye the, ki Yusuf ne apne ghar ke adhikari se kaha, un

manushyon ka peechha kar, aur un ko pakar un se kah, ki tum ne bhalai ki santi burai kyon ki

hai?

® Kya yah vah vastu nahi jis mein mera swami peeta hai, aur jis se vah shakun bhi vichara karta hai?

Tum ne yah jo kiya hai so bura kiya.
® Tab usne unhein ja liya, aur aisi hi batein un se kahi.

" Unhonne usse kaha, he hamare Prabhu, tu aisi batein kyon kahta hai? Aisa kaam karna tere dason

se door rahe.

8 Dekh jo roopya hamare boron ke munh par nikla tha, jab ham ne usko kanaan desh se le aakar
tujhe pher diya, tab, bhala, tere swami ke ghar mein se ham koi chandi va sone ki vastu kyonkar

chura sakte hain?

? Tere dason mein se jis kisi ke paas vah nikle, vah maar dala jaye, aur ham bhi apne us Prabhu ke

daas jo jayen.

10 Usne kaha tumhara hi kahna sahi, jiske paas vah nikle so mera daas hoga; aur tum log

nirapraadh thahroge.
1 Is par ve phurti se apne apne bore ko utaar bhoomi par rakhkar unhein kholne lage.

12 Tab vah dhoondhne laga, aur bade ke bore se lekar chhote ke bore tak khoj ki: aur katora

binyameen ke bore mein mila.
13 Tab unhonne apne apne vastra phade, aur apna apna gadha ladkar nagar ko laut gaye.

14 Jab Yahuda aur uske bhai Yusuf ke ghar par pahunche, aur Yusuf vahi tha, tab ve uske samhane

bhoomi par gire.

15 Yusuf ne un se kaha, tum logon ne yah kaisa kaam kiya hai? Kya tum na jante the, ki mujh sa

manushya shakun vichaar sakta hai?

16 Yahuda ne kaha, ham log apne Prabhu se kya kahein? Ham kya kahkar apne ko nirdoshi
thahrayen? Parmeshwar ne tere dason ke adharm ko pakad liya hai: ham, aur jiske paas katora
nikla vah bhi, ham sab ke sab apne Prabhu ke daas hi hain.



17 Usne kaha, aisa karna mujh se door rahe: jis jan ke paas katora nikla hai, vahi mera daas hoga;

aur tum log apne pita ke paas kushal kshem se chale jao.

18 Tab Yahuda uske paas ja kar kahne laga, he mere Prabhu, tere daas ko apne Prabhu se ek baat

kahne ki aagya ho, aur tera kop tere daas par na bhadke; tu to Firaun ke tulya hai.
19 Mere Prabhu ne apne dason se poochha tha, ki kya tumhare pita va bhai hain?

20 Aur ham ne apne Prabhu se kaha, han, hamara boodha pita to hai, aur uske budhape ka ek
chhota sa balak bhi hai, parantu uska bhai mar gaya hai, isliye vah ab apni mata ka akela hi rah

gaya hai, aur uska pita usse sneh rakhta hai.
21 Tab tu ne apne dason se kaha tha, ki usko mere paas le aao, jis se main usko dekhun.

22 Tab ham ne apne Prabhu se kaha tha, ki vah ladka apne pita ko nahi chhod sakta; nahi to uska

pita mar jayega.

23 Aur tu ne apne dason se kaha, yadi tumhara chhota bhai tumhare sang na aaye, to tum mere

sammukh phir na aane paoge.
24 S0 jab ham apne pita tere daas ke paas gaye, tab ham ne usse apne Prabhu ki batein kahi.
25 Tab hamare pita ne kaha, phir ja kar hamare liye thodi si bhojanvastu mol le aao.

26 Ham ne kaha, ham nahi ja sakte, han, yadi hamara chhota bhai hamare sang rahe, tab ham
jayenge: kyonki yadi hamara chhota bhai hamare sang na rahe, to us puroosh ke ssmmukh na

jane payenge.
27 Tab tere daas mere pita ne ham se kaha, tum to jante ho ki meri stri se do putra utpann hue.

28 Aur un mein se ek to mujhe chhod hi gaya, aur main ne nishchay kar liya, ki vah phaad dala gaya

hoga; aur tab se main uska munh na dekh paya

29 S0 yadi tum is ko bhi meri aankh ki aad mein le jao, aur koi vipatti is par pade, to tumhare karan

main is pakke baal ki avastha mein dukh ke saath adholok mein utar jaoonga.

30 S0 jab main apne pita tere daas ke paas pahunchun, aur yah ladka sang na rahe, tab, uska praan

jo isi par atka rahta hai,

31 Is karan, yah dekhke ki ladka nahi hai, vah turant hi mar jayega. Tab tere dason ke karan tera

daas hamara pita, jo pakke balon ki avastha ka hai, shok ke saath adholok mein utar jayega.

32 Phir tera daas apne pita ke yahan yah kahke is ladke ka jamin huaa hai, ki yadi main is ko tere

paas na pahuncha dun, tab to main sada ke liye tera apradhi thahroonga.

33 S0 ab tera daas is ladke ki santi apne Prabhu ka daas ho kar rahne ki aagya paye, aur yah ladka

apne bhaiyon ke sang jane diya jaye.



34 Kyonki ladke ke bina sang rahe main kyonkar apne pita ke paas ja sakoonga; aisa na ho ki mere

pita par jo dukh padega vah mujhe dekhna pade.

! Tab Yusuf un sab ke samhane, jo uske aas paas khade the, apne ko aur rok na saka; aur pukaar ke
kaha, mere aas paas se sab logon ko bahar kar do. Bhaiyon ke samhane apne ko pragat karne ke

samay Yusuf ke sang aur koi na raha.

2 Tab vah chilla chillakar rone laga: aur misriyon ne suna, aur Firaun ke ghar ke logon ko bhi iska

samachaar mila.

® Tab Yusuf apne bhaiyon se kahne laga, main Yusuf hoon, kya mera pita ab tab jeevit hai? Iska

uttar uske bhai na de sake; kyonki ve uske samhane ghabra gaye the.

“ Phir Yusuf ne apne bhaiyon se kaha, mere nikat aao. Yah sunkar ve nikat gaye. Phir usne kaha,

main tumhara bhai Yusuf hoon, jis ko tum ne Misr aaneharon ke haath bech dala tha.

®> Ab tum log mat pachhtao, aur tum ne jo mujhe yahan bech dala, is se udaas mat ho; kyonki

Parmeshwar ne tumhare pranon ko bachane ke liye mujhe aage se bhej diya hai.

® Kyonki ab do varsh se is desh mein akaal hai; aur ab paanch varsh aur aise hi honge, ki un mein

na to hal chalega aur na ann kata jayega.

" So Parmeshwar ne mujhe tumhare aage isi liye bheja, ki tum prithvi par jeevit raho, aur tumhare

pranon ke bachne se tumhara vansh badhe.

8 Is reeti ab mujh ko yahan par bhejne vale tum nahi, Parmeshwar hi thahra: aur usi ne mujhe

Firaun ka pita sa, aur uske sare ghar ka swami, aur sare Misr desh ka Prabhu thahra diya hai.

? So sheeghra mere pita ke paas ja kar kaho, tera putra Yusuf is prakaar kahta hai, ki Parmeshwar

ne mujhe sare Misr ka swami thahraya hai; isliye tu mere paas bina vilamb kiye chala aa.

10 Aur tera nivaas goshen desh mein hoga, aur tu, bete, poton, bhed-bakriyon, gaay-bailon, aur

apne sab kuchh samet mere nikat rahega.

L Aur akaal ke jo paanch varsh aur honge, un mein main vahi tera palan poshan karoonga; aisa na

ho ki tu, aur tera gharana, varan jitne tere hain, so bhookhon marein.

12 Aur tum apni aankhon se dekhte ho, aur mera bhai binyameen bhi apni aankhon se dekhta hai,

ki jo ham se batein kar raha hai so Yusuf hai.

13 Aur tum mere sab vaibhav ka, jo Misr mein hai aur jo kuchh tum ne dekha hai, us sab ko mere

pita se varnan karna; aur turant mere pita ko yahan le aana.

14 Aur vah apne bhai binyameen ke gale se lipat kar roya; aur binyameen bhi uske gale se lipat kar

roya.

15 Tab vah apne sab bhaiyon ko choom kar un se mil kar roya: aur iske pashchaat uske bhai usse

batein karne lage.



16 Is baat ki charcha, ki Yusuf ke bhai aaye hain, Firaun ke bhavan tab panhuch gai, aur is se Firaun

aur uske karmachari prasann hue.

7 So Firaun ne Yusuf se kaha, apne bhaiyon se kah, ki ek kaam karo, apne pashuon ko ladkar

kanaan desh mein chale jao.

18 Aur apne pita aur apne apne ghar ke logon ko le kar mere paas aao; aur Misr desh mein jo kuchh
achchhe se achchha hai vah main tumhein doonga, aur tumhein desh ke uttam se uttam

padaarth khane ko milenge.

19 Aur tujhe aagya mili hai, tum ek kaam karo, ki Misr desh se apne balbachchon aur striyon ke liye

gadiyan le jao, aur apne pita ko le aao.

20 Aur apni samagri ka moh na karna; kyonki sare Misr desh mein jo kuchh achchhe se achchha hai

so tumhara hai.

21 Aur Israel ke putron ne vaisa hi kiya. Aur Yusuf ne Firaun ki maan ke unhein gadiyan di, aur

maarg ke liye seedha bhi diya.

%2 Un mein se ek ek jan ko to usne ek ek joda vastra bhi diya; aur binyameen ko teen sau roope ke

tukde aur paanch jode vastra diye.

23 Aur apne pita ke paas usne jo bheja vah yah hai, arthaat Misr ki achchhi vastuon se lade hue das

gadhe, aur ann aur roti aur uske pita ke maarg ke liye bhojanvastu se ladi hui das gadhiyan.

24 Aur usne apne bhaiyon ko vida kiya, aur ve chal diye; aur usne un se kaha, maarg mein kahi

jhagda na karna.
25 Misr se chalkar ve kanaan desh mein apne pita Yakub ke paas pahunche.

26 Aur usse yah varnan kiya, ki Yusuf ab tak jeevit hai, aur sare Misr desh par prabhuta vahi karta

hai. Par usne unki prateeti na ki, aur vah apne aape mein na raha.

27 Tab unhonne apne pita Yakub se Yusuf ki sari batein, jo usne un se kahi thi, kah di; jab usne un

gadiyon ko dekha, jo Yusuf ne uske le aane ke liye bheji thi, tab uska chitt sthir ho gaya.

28 Aur Israel ne kaha, bas, mera putra Yusuf ab tak jeevit hai: main apni mrityu se pahile ja kar usko

dekhoonga.

! Tab Israel apna sab kuchh le kar kooch karke bersheba ko gaya, aur vahan apne pita Ishaq ke

Parmeshwar ko balidaan chadhaye.

2 Tab Parmeshwar ne Israel se raat ko darshan mein kaha, he Yakub he Yakub. Usne kaha, kya
aagya.

% Usne kaha, main ishwar tere pita ka Parmeshwar hoon, tu Misr mein jane se mat dar; kyonki

main tujh se vahan ek badi jati banaoonga.

4 Main tere sang sang Misr ko chalta hoon; aur main tujhe vahan se phir nishchay le aaoonga; aur

Yusuf apna haath teri aankhon par lagayega.

® Tab Yakub bersheba se chala: aur Israel ke putra apne pita Yakub, aur apne baal-bachchon, aur

striyon ko un gadiyon par, jo Firaun ne unke le aane ko bheji thi, chadhakar chal pade.

® Aur ve apni bhed-bakri, gaay-bail, aur kanaan desh mein apne ikattha kiye hue sare dhan ko le

kar Misr mein aaye.

" Aur Yakub apne bete-betiyon, pote-potiyon, nidaan apne vansh bhar ko apne sang Misr mein le

aaya.

8 Yakub ke saath jo Israeli, arthaat uske bete, pote, aadi Misr mein aaye, unke naam ye hain: Yakub

ka jetha to rooben tha.
° Aur rooben ke putra, hanok, pallu, hesron, aur karmmi the.

10" Aur shimon ke putra, yamooyel, yameen, ohad, yakeen, sohar, aur ek kanani stri se janma huaa
shaool bhi tha.

1 Aur levi ke putra, gershon, kahaat, aur marari the.

12 Aur Yahuda ke er, onaan, shela, peres, aur jerah naam putra hue to the; par er aur onaan kanaan

desh mein mar gaye the. Aur peres ke putra, hestron aur hamool the.
13 Aur issakaar ke putra, tola, pubba, yob aur shimron the.
14 Aur jabooloon ke putra, sered, elon, aur yahlel the.

15 Liaa: ke putra, jo Yakub se paddanraam mein utpann hue the, unke bete pote ye hi the, aur in se
adhik usne uske saath ek beti deena ko bhi janm diya: yahan tak to Yakub ke sab vansh vale

taintees prani hue.
16 Phir gaad ke putra, siyyon, haggi, shooni, esbon, eri, arodi, aur areli the.

7 Aur aasher ke putra, yimna, yishwa, yistri, aur bareeaa the, aur unki bahin serah thi. Aur bareeaa

ke putra, heber aur malkeeyel the.



18 Jilpa, jise labaan ne apni beti liaa: ko diya tha, uske bete pote aadi ye hi the; so uske dwara Yakub

ke solah prani utpann hue.
19 Phir Yakub ki patni rahel ke putra Yusuf aur binyameen the.

20 Aur Misr desh mein on ke yajak poteepera ki beti aasnat se Yusuf ke ye putra utpann hue,

arthaat manashshe aur epraim.

21 Aur binyameen ke putra, bela, beker, ashbel, gera, namaan, ehi, rosh, muppeem, huppeem, aur

aard the.

22 Rahel ke putra jo Yakub se utpann hue unke ye hi putra the; uske ye sab bete pote chaudah prani

hue.
23 Phir daan ka putra husheem tha.
24 Aur naptali ke putra, yahsel, gooni, seser, aur shillem the.

25 Bilha, jise labaan ne apni beti rahel ko diya, us ke bete pote ye hi hain; uske dwara Yakub ke

vansh mein saat prani hue.

26 Yakub ke nij vansh ke jo prani Misr mein aaye, ve uski bahuon ko chhod sab milkar chhiyasath

prani hue.

27 Aur Yusuf ke putra, jo Misr mein usse utpann hue, ve do prani the: is prakaar Yakub ke gharane

ke jo prani Misr mein aaye so sab milkar sattar hue.

28 Phir usne Yahuda ko apne aage Yusuf ke paas bhej diya, ki vah usko goshen ka maarg dikhaye;

aur ve goshen desh mein aaye.

29 Tab Yusuf apna rath jutvakar apne pita Israel se bhent karne ke liye goshen desh ko gaya, aur

usse bhent karke uske gale se lipta aur kuchh der tak uske gale se lipta huaa rota raha.

30 Tab Israel ne Yusuf se kaha, main ab marne se bhi prasann hoon, kyonki tujhe jeevit paya aur

tera munh dekh liya.

31 Tab Yusuf ne apne bhaiyon se aur apne pita ke gharane se kaha, main ja kar Firaun ko yah
samachaar doonga, ki mere bhai aur mere pita ke sare gharane ke log, jo kanaan desh mein

rahte the, ve mere paas aa gaye hain.

32 Aur ve log charvahe hain, kyonki ve pashuon ko palte aaye hain; isliye ve apni bhed-bakri, gaay-

bail, aur jo kuchh unka hai, sab le aaye hain.
%3 Jab Firaun tum ko bulake poochhe, ki tumhara udyam kya hai?

34 Tab yah kahna ki tere daas ladakpan se le kar aaj tak pashuon ko palte aaye hain, varan hamare
purkha bhi aisa hi karte the. Is se tum goshen desh mein rahne paoge; kyonki sab charvahon se

misri log ghrina karte hain.

! Tab Yusuf ne Firaun ke paas ja kar yah samachaar diya, ki mera pita aur mere bhai, aur unki
bhed-bakriyan, gaay-bail aur jo kuchh unka hai, sab kanaan desh se aa gaya hai; aur abhi to ve

goshen desh mein hain.
2 Phir usne apne bhaiyon mein se paanch jan le kar Firaun ke samhane khade kar diye.

? Firaun ne uske bhaiyon se poochha, tumhara udyam kya hai? Unhonne Firaun se kaha, tere daas

charvahe hain, aur hamare purkha bhi aise hi rahe.

“ Phir unhonne Firaun se kaha, ham is desh mein pardeshi ki bhanti rahne ke liye aaye hain;
kyonki kanaan desh mein bhari akaal hone ke karan tere dason ko bhed-bakriyon ke liye chara

na raha: so apne dason ko goshen desh mein rahne ki aagya de.
® Tab Firaun ne Yusuf se kaha, tera pita aur tere bhai tere paas aa gaye hain,

® Aur Misr desh tere samhane pada hai; is desh ka jo sab se achchha bhaag ho, us mein apne pita
aur bhaiyon ko basa de; arthaat ve goshen hi desh mein rahein: aur yadi tu janta ho, ki un mein

se parishrami puroosh hain, to unhein mere pashuon ke adhikari thahra de.

’ Tab Yusuf ne apne pita Yakub ko le aakar Firaun ke sammukh khada kiya: aur Yakub ne Firaun ko

aasheervaad diya.
8 Tab Firaun ne Yakub se poochha, teri avastha kitne din ki hui hai?

? Yakub ne Firaun se kaha, main to ek sau tees varsh pardeshi ho kar apna jeevan beeta chuka
hoon; mere jeevan ke din thode aur dukh se bhare hue bhi the, aur mere bapdade pardeshi ho

kar jitne din tak jeevit rahe utne din ka main abhi nahi huaa.
10 Aur Yakub Firaun ko aasheervaad dekar uske sammukh se chala gaya.

1 Tab Yusuf ne apne pita aur bhaiyon ko basa diya, aur Firaun ki aagya ke anusaar Misr desh ke
achchhe se achchhe bhaag mein, arthaat ramses naam desh mein, bhoomi dekar un ko saump

diya.

12 Aur Yusuf apne pita ka, aur apne bhaiyon ka, aur pita ke sare gharane ka, ek ek ke balbachchon

ke gharane ki ginti ke anusaar, bhojan dila dilakar unka palan poshan karne laga.

13 Aur us sare desh mein khane ko kuchh na raha; kyonki akaal bahut bhari tha, aur akaal ke karan

Misr aur kanaan donon desh naash ho gaye.

4 Aur jitna roopya Misr aur kanaan desh mein tha, sab ko Yusuf ne us ann ki santi jo unke nivasi

mol lete the ikattha karke Firaun ke bhavan mein pahuncha diya.

15 Jab Misr aur kanaan desh ka roopya chuk gaya, tab sab misri Yusuf ke paas aa aakar kahne lage,

ham ko bhojanvastu de, kya ham roopye ke na rahne se tere rahte hue mar jayen?



'8 Yusuf ne kaha, yadi roopye na hon to apne pashu de do, aur main unki santi tumhein khane ko

doonga.

7 Tab ve apne pashu Yusuf ke paas le aaye; aur Yusuf un ko ghodon, bhed-bakriyon, gaay-bailon
aur gadhon ki santi khane ko dene laga: us varsh mein vah sab jati ke pashuon ki santi bhojan

dekar unka palan poshan karta raha.

'8 Vah varsh to yon kat gaya; tab agle varsh mein unhonne uske paas aakar kaha, ham apne Prabhu
se yah baat chhipa na rakhenge ki hamara roopya chuk gaya hai, aur hamare sab prakaar ke
pashu hamare Prabhu ke paas aa chuke hain; isliye ab hamare Prabhu ke samhane hamare

shareer aur bhoomi chhodkar aur kuchh nahi raha.

19 Ham tere dekhte kyon marein, aur hamari bhoomi kyon ujad jaye? Hamko aur hamari bhoomi
ko bhojan vastu ki santi mol le, ki ham apni bhoomi samet Firaun ke daas hon: aur ham ko beej

de, ki ham marne na payen, varan jeevit rahein, aur bhoomi na ujde.

20 Tab Yusuf ne Misr ki sari bhoomi ko Firaun ke liye mol liya; kyonki us kathin akaal ke padne se

misriyon ko apna apna khet bech dalna pada: is prakaar sari bhoomi Firaun ki ho gai.

21 Aur ek chhor se le kar doosre chhor tak sare Misr desh mein jo praja rahti thi, usko usne nagron

mein lakar basa diya.

22 Par yajkon ki bhoomi to usne na mol li: kyonki yajkon ke liye Firaun ki or se nitya bhojan ka
bandobast tha, aur nitya jo bhojan Firaun un ko deta tha vahi ve khate the; is karan un ko apni

bhoomi bechni na padi.

23 Tab Yusuf ne praja ke logon se kaha, suno, main ne aaj ke din tum ko aur tumhari bhoomi ko bhi

Firaun ke liye mol liya hai; dekho, tumhare liye yahan beej hai, ise bhoomi mein boo.

24 Aur jo kuchh upje uska panchmaansh Firaun ko dena, baki chaar ansh tumhare rahenge, ki tum

use apne kheton mein boo, aur apne apne balbachchon aur ghar ke aur logon samet khaya karo.

25 Unhonne kaha, tu ne ham ko bacha liya hai: hamare Prabhu ke anugrah ki drishti ham par bani

rahe, aur ham Firaun ke daas ho kar rahenge.

26 So Yusuf ne Misr ki bhoomi ke vishay mein aisa niyam thahraya, jo aaj ke din tak chala aata hai,

ki panchmaansh Firaun ko mila kare; keval yajkon hi ki bhoomi Firaun ki nahi hui.

27 Aur Israeli Misr ke goshen desh mein rahne lage; aur vahan ki bhoomi ko apne vash mein kar

liya, aur phoole-phale, aur atyant badh gaye.

28 Misr desh mein Yakub satrah varsh jeevit raha: is prakaar Yakub ki sari aayu ek sau saintalees

varsh ki hui.

29 Jab Israel ke marne ka din nikat aa gaya, tab usne apne putra Yusuf ko bulvakar kaha, yadi tera
anugrah mujh par ho, to apna haath meri jaangh ke tale rakhkar shapath kha, ki main tere saath

kripa aur sachchai ka yah kaam karoonga, ki tujhe Misr mein mitti na doonga.



30 Jab tu apne bapdadon ke sang so jayega, tab main tujhe Misr se utha le ja kar unhi ke kabristaan

mein rakhoonga; tab Yusuf ne kaha, main tere vachan ke anusaar karoonga.

31 Phir usne kaha, mujh se shapath kha: so usne usse shapath khai. Tab Israel ne khaat ke sirhane

ki or sir jhukaya.

! In baton ke pashchaat kisi ne Yusuf se kaha, sun, tera pita beemaar hai; tab vah manashshe aur

epraim naam apne donon putron ko sang le kar uske paas chala.

2 Aur kisi ne Yakub ko bata diya, ki tera putra Yusuf tere paas aa raha hai; tab Israel apne ko
sambhaal kar khaat par baith gaya.

% Aur Yakub ne Yusuf se kaha, sarvashaktimaan ishwar ne kanaan desh ke looj nagar ke paas mujhe

darshan dekar aasheesh di,

4 Aur kaha, sun, main tujhe phula-phalakar badhaoonga, aur tujhe rajya rajya ki mandali ka mool
banaoonga, aur tere pashchaat tere vansh ko yah desh de doonga, jis se ki vah sada tak unki nij

bhoomi bani rahe.

® Aur ab tere donon putra, jo Misr mein mere aane se pahile utpann hue hain, ve mere hi
thahrenge; arthaat jis reeti se rooben aur shimon mere hain, usi reeti se epraim aur manashshe

bhi mere thahrenge.

® Aur unke pashchaat jo santaan utpann ho, vah tere to thahrenge; parantu bantvare ke samay ve

apne bhaiyon hi ke vansh mein gine jayenge.

’ Jab main paddaan se aata tha, tab eprata pahunchne se thodi hi door pahile rahel kanaan desh
mein, maarg mein, mere samhane mar gai: aur main ne use vahi, arthaat eprata jo betleham bhi

kahlata hai, usi ke maarg mein mitti di.
8 Tab Israel ko Yusuf ke putra dekh pade, aur usne poochha, ye kaun hain?

® Yusuf ne apne pita se kaha, ye mere putra hain, jo Parmeshwar ne mujhe yahan diye hain: usne

kaha, un ko mere paas le aa ki main unhein aasheervaad dun.

10 Israel ki aankhe budhape ke karan dhundhali ho gai thi, yahan tak ki use kam soojhta tha. Tab

Yusuf unhein unke paas le gaya; aur usne unhein choomkar gale laga liya.

1 Tab Israel ne Yusuf se kaha, mujhe aasha na thi, ki main tera mukh phir dekhne paoonga:

parantu dekh, Parmeshwar ne mujhe tera vansh bhi dikhaya hai.

12 Tab Yusuf ne unhein apne ghutnon ke beech se hatakar aur apne munh ke bal bhoomi par gir ke
dandavat ki.

13 Tab Yusuf ne un donon ko lekar, arthaat epraim ko apne dahine haath se, ki vah Israel ke bayen
haath pade, aur manashshe ko apne bayen haath se, ki Israel ke dahine haath pade, unhein uske

paas le gaya.

14 Tab Israel ne apna dahina haath badhakar epraim ke sir par jo chhota tha, aur apna bayan haath
badhakar manashshe ke sir par rakh diya; usne to jaan boojhkar aisa kiya; nahi to jetha

manashshe hi tha.



15 Phir usne Yusuf ko aasheervaad dekar kaha, Parmeshwar jiske sammukh mere bapdade Ibrahim
aur Ishaq (apne ko jankar ) chalte the vahi Parmeshwar mere janm se le kar aaj ke din tak mera

charvaha bana hai;

16 Aur vahi doot mujhe sari burai se chhudata aaya hai, vahi ab in ladkon ko aasheesh de; aur ye

mere aur mere bapdade Ibrahim aur Ishaq ke kahlayen; aur prithvi mein bahutayat se badhein.

17 Jab Yusuf ne dekha, ki mere pita ne apna dahina haath epraim ke sir par rakha hai, tab yah baat
usko buri lagi: so usne apne pita ka haath is mansa se pakad liya, ki epraim ke sir par se utha kar

manashshe ke sir par rakh de.

18 Aur Yusuf ne apne pita se kaha, he pita, aisa nahi: kyonki jetha yahi hai; apna dahina haath iske

sir par rakh.

19 Uske pita ne kaha, nahi, sun, he mere putra, main is baat ko bhali bhanti janta hoon: yadyapi is
se bhi manushyon ki ek mandali utpann hogi, aur yah bhi mahaan ho jayega, taubhi iska chhota

bhai is se adhik mahaan ho jayega, aur uske vansh se bahut si jatiyan niklengi.

20 Phir usne usi din yah kahkar un ko aasheervaad diya, ki Israeli log tera naam le le kar aisa
aasheervaad diya karenge, ki Parmeshwar tujhe epraim aur manashshe ke samaan bana de: aur

usne manashshe se pahile epraim ka naam liya.

21 Tab Israel ne Yusuf se kaha, dekh, main to marne par hoon: parantu Parmeshwar tum logon ke

sang rahega, aur tum ko tumhare pitron ke desh mein phir pahuncha dega.

22 Aur main tujh ko tere bhaiyon se adhik bhoomi ka ek bhaag deta hoon, jis ko main ne emoriyon

ke haath se apni talvaar aur dhanush ke bal se le liya hai.

! Phir Yakub ne apne putron ko yah kahkar bulaya, ki ikatthe ho jao, main tum ko bataoonga, ki

ant ke dinon mein tum par kya kya beetega.
2 He Yakub ke putron, ikatthe ho kar suno, apne pita Israel ki or kaan lagao.

* He rooben, tu mera jetha, mera bal, aur mere pauroosh ka pahila phal hai; pratishtha ka uttam
bhaag, aur shakti ka bhi uttam bhaag tu hi hai.

“ Tu jo jal ki nai ubalne vala hai, isliye auron se shresht na thahrega; kyonki tu apne pita ki khaat

par chadha, tab tu ne usko ashuddh kiya; vah mere bichhaune par chadh gaya.
® Shimon aur levi to bhai bhai hain, unki talvarein upadrav ke hathiyaar hain.

® He mere jeev, unke marm mein na pad, he meri mahima, unki sabha mein mat mil; kyonki
unhonne kop se manushyon ko ghaat kiya, aur apni hi ichchha par chalkar bailon ki

poonchhein kati hain.

" Dhikkaar unke kop ko, jo prachand tha; aur unke rosh ko, jo nirday tha; main unhein Yakub mein

alag alag aur Israel mein tittar bittar kar doonga.

® He Yahuda, tere bhai tera dhanyavaad karenge, tera haath tere shatruon ki gardan par padega;

tere pita ke putra tujhe dandavat karenge.

? Yahuda sinh ka danvru hai. He mere putra, tu aher karke gupha mein gaya hai: vah sinh va sinhni

ki nai dabkar baith gaya; phir kaun usko chhedega.

10 Jab tak sheelo na aaye tab tak na to Yahuda se rajdand chhootega, na uske vansh se vyavastha

denevala alag hoga; aur rajya rajya ke log uske aadheen ho jayenge.

1 Vah apne javaan gadhe ko dakhalta mein, aur apni gadhi ke bachche ko uttam jati ki dakhalta
mein bandha karega; usne apne vastra dakhamdhu mein, aur apna pahirava dakhon ke ras mein
dhoya hai.

12 Uski aankhe dakhamdhu se chamkeeli aur uske daant doodh se shwet honge.

13 Jabooloon samudra ke teer par nivaas karega, vah jahajon ke liye bandargaah ka kaam dega, aur

uska parla bhaag seedon ke nikat pahunchega
14 Issakaar ek bada aur balvant gadha hai, jo pashuon ke badon ke beech mein dabka rahta hai.

15 Usne ek vishramasthaan dekhkar, ki achchha hai, aur ek desh, ki manohar hai, apne kandhe ko

bojh uthane ke liye jhukaya, aur begari mein daas ka sa kaam karne laga.
16 Daan Israel ka ek gotra ho kar apne jatibhaiyon ka nyaay karega.

7 Daan maarg mein ka ek saamp, aur raste mein ka ek naag hoga, jo ghode ki nali ko dansta hai, jis

se uska savaar pachhaad khakar gir padta hai.



18 He Yahowa, main tujhi se uddhaar pane ki baat johta aaya hoon.
19 Gaad par ek dal chadhai to karega; par vah usi dal ke pichhle bhaag par chhapa marega.

20 Aasher se jo ann utpann hoga vah uttam hoga, aur vah raja ke yogya swadisht bhojan diya

karega.
1 Naptali ek chhooti hui harini hai; vah sundar batein bolta hai.

22 Yusuf balvant lata ki ek shakha hai, vah sote ke paas lagi hui phalvant lata ki ek shakha hai; uski
daliyan bheet par se chadhkar phail jati hain.

3 Dhanurdhariyon ne usko khedit kiya, aur us par teer mare, aur uske peechhe pade hain.

24 Par uska dhanush dridh raha, aur uski baanh aur haath Yakub ke usi shaktimaan ishwar ke
hathon ke dwara phurteele hue, jiske paas se vah charvaha aayega, jo Israel ka patthar bhi

thahrega.

%5 Yah tere pita ke us ishwar ka kaam hai, jo teri sahayta karega, us sarvashaktimaan ko jo tujhe
oopar se aakaash mein ki aasheeshein, aur neeche se gahire jal mein ki aasheeshein, aur stanon,

aur garbh ki aasheeshein dega.

26 Tere pita ke aasheervaad mere pitron ke aasheervaad se adhik badh gaye hain aur sanatan
pahadiyon ki man- chahi vastuon ki nai bane rahenge: ve Yusuf ke sir par, jo apne bhaiyon mein

se nyara huaa, usi ke sir ke mukut par phoole phalenge.

27 Binyameen phadnehara hundaar hai, savere to vah aher bhakshan karega, aur saanjh ko loot

baant lega.

28 Israel ke barhon gotra ye hi hain: aur unke pita ne jis jis vachan se un ko aasheervaad diya, so ye

hi hain; ek ek ko uske aasheervaad ke anusaar usne aasheervaad diya.

29 Tab usne yah kahkar un ko aagya di, ki main apne logon ke saath milne par hoon: isliye mujhe

hitti epron ki bhoomivali gupha mein mere bapdadon ke saath mitti dena,

30 Arthaat usi gupha mein jo kanaan desh mein mamre ke samhane vali makpela ki bhoomi mein
hai; us bhoomi ko to Ibrahim ne hitti epron ke haath se isi nimitt mol liya tha, ki vah kabristaan

ke liye uski nij bhoomi ho.

31 Vahan Ibrahim aur uski patni sara ko mitti di gai; aur vahi Ishaq aur uski patni ribka ko bhi mitti

di gai; aur vahi main ne liaa: ko bhi mitti di.
%2 Vah bhoomi aur us mein ki gupha hittiyon ke haath se mol li gai.

33 Yah aagya jab Yakub apne putron ko de chuka, tab apne paanv khaat par samet praan chhode,

aur apne logon mein ja mila.

! Tab Yusuf apne pita ke munh par girkar roya aur use chooma.

2 Aur Yusuf ne un vaidyon ko, jo uske sevak the, aagya di, ki mere pita ki loth mein sugandhadravya

bharo; tab vaidyon ne Israel ki loth mein sugandhadravya bhar diye.

® Aur uske chalees din poore hue. Kyonki jinki loth mein sugandhadravya bhare jate hain, un ko

itne hi din poore lagte hain: aur misri log uske liye sattar din tak vilaap karte rahe.

4 Jab uske vilaap ke din beet gaye, tab Yusuf Firaun ke gharane ke logon se kahne laga, yadi

tumbhari anugrah ki drishti mujh par ho to meri yah binti Firaun ko sunao,

® Ki mere pita ne yah kahkar, ki dekh main marne par hoon, mujhe yah shapath khilai, ki jo kabar
tu ne apne liye kanaan desh mein khudvai hai usi mein main tujhe mitti doonga isliye ab mujhe

vahan ja kar apne pita ko mitti dene ki aagya de, tatpashchaat main laut aaoonga.
® Tab Firaun ne kaha, ja kar apne pita ki khilai hui shapath ke anusaar un ko mitti de.

’ So Yusuf apne pita ko mitti dene ke liye chala, aur Firaun ke sab karmachari, arthaat uske bhavan

ke purniye, aur Misr desh ke sab purniye uske sang chale.

8 Aur Yusuf ke ghar ke sab log, aur uske bhai, aur uske pita ke ghar ke sab log bhi sang gaye; par ve
apne balbachchon, aur bhed-bakriyon, aur gaay-bailon ko goshen desh mein chhod gaye.

? Aur uske sang rath aur savaar gaye, so bheed bahut bhari ho gai.

10 Jab ve aataad ke khalihaan tak, jo yardan nadi ke paar hai pahunche, tab vahan atyant bhari

vilaap kiya, aur Yusuf ne apne pita ke saat din ka vilaap karaya.

"1 Aataad ke khalihaan mein ke vilaap ko dekhkar us desh ke nivasi kananiyon ne kaha, yah to
misriyon ka koi bhari vilaap hoga, isi karan us sthaan ka naam aabelmisraim pada, aur vah

yardan ke paar hai.
12 Aur Israel ke putron ne usse vahi kaam kiya jiski usne un ko aagya di thi:

13 Arthaat unhonne usko kanaan desh mein le jakar makpela ki us bhoomivali gupha mein, jo
mamre ke samhane hain, mitti di; jis ko Ibrahim ne hitti epron ke haath se is nimitt mol liya

tha, ki vah kabristaan ke liye uski nij bhoomi ho.

14 Apne pita ko mitti dekar Yusuf apne bhaiyon aur un sab samet, jo uske pita ko mitti dene ke liye

uske sang gaye the, Misr mein laut aaya.

15 Jab Yusuf ke bhaiyon ne dekha ki hamara pita mar gaya hai, tab kahne lage, kadachit Yusuf ab

hamare peechhe pade, aur jitni burai ham ne usse ki thi sab ka poora palta ham se le.

16 Isliye unhonne Yusuf ke paas yah kahla bheja, ki tere pita ne marne se pahile hamein yah aagya
di thi,



17 Ki tum log Yusuf se is prakaar kahna, ki ham binti karte hain, ki tu apne bhaiyon ke apraadh aur
paap ko kshama kar; ham ne tujh se burai to ki thi, par ab apne pita ke Parmeshwar ke dason ka

apraadh kshama kar. Unki ye batein sunkar Yusuf ro pada.
18 Aur uske bhai aap bhi jakar uske samhane gir pade, aur kaha, dekh, ham tere daas hain.
19 Yusuf ne un se kaha, mat daro, kya main Parmeshwar ki jagah par hoon?

20 Yadyapi tum logon ne mere liye burai ka vichaar kiya tha; parantu Parmeshwar ne usi baat mein
bhalai ka vichaar kiya, jis se vah aisa kare, jaisa aaj ke din pragat hai, ki bahut se logon ke praan

bache hain.

1 So ab mat daro: main tumhara aur tumhare baal-bachchon ka palan poshan karta rahoonga; is

prakaar usne un ko samjha bujhakar shanti di.

%2 Aur Yusuf apne pita ke gharane samet Misr mein rahta raha, aur Yusuf ek sau das varsh jeevit

raha.

23 Aur Yusuf epraim ke parpoton tak dekhne paya: aur manashshe ke pote, jo makeer ke putra the,

ve utpann ho kar Yusuf se god mein liye gaye.

24 Aur Yusuf ne apne bhaiyon se kaha main to marne par hoon; parantu Parmeshwar nishchay
tumbhari sudhi lega, aur tumhein is desh se nikaal kar us desh mein pahuncha dega, jiske dene

ki usne Ibrahim, Ishaq, aur Yakub se shapath khai thi.

25 Phir Yusuf ne Israeliyon se yah kahkar, ki Parmeshwar nishchay tumhari sudhi lega, un ko is

vishay ki shapath khilai, ki ham teri haddiyon ko vahan se us desh mein le jayenge.

26 Nidaan Yusuf ek sau das varsh ka ho kar mar gaya: aur uski loth mein sugandhadravya bhare

gaye, aur vah loth Misr mein ek sandook mein rakhi gai.

